
82ኛ ዓመት ቁጥር  082    ኅዳር  22  ቀን  2015   ዓ.ም   ዋጋ 10:00 ሐሙስ ብዕራችን ለኢትዮጵያ ህዳሴ ይተጋል!

የበረን

አገራዊ የምክክር  ... ወደ ገጽ 6 ዞሯል

«ብዝኃ ማንነታችን  ... ወደ ገጽ 6 ዞሯል ለትግራይ ክልል  ... ወደ ገጽ 6 ዞሯል

አገራዊ የምክክር መድረክ ውይይቱ በመጪው 
መጋቢት ወር ይጀመራል

ጥንቃቄ የጎደለው የጆሮ 
ማዳመጫ አጠቃቀም 

የጤና ጉዳት ያስከትላል

ጌትነት ተስፋማርያም

አዲስ አበባ፡- አገራዊ የምክክር መድረክ ውይይቱ 
በመጪው መጋቢት ወር እንደሚጀመር ኮሚሽኑ 
አስታወቀ።  በስራ ላይ የሚገኙ 102 የከፍተኛ ትምህርት 
ካምፓሶችን ለአገራዊ ምክክር ኮሚሽኑ ስራ ለመጠቀም 
እንደሚፈልግም አስታውቋል።

ኮሚሽኑ ያከናወናቸው ስራዎች በተመለከተ በአፍሪካ 
ልህቀት ማዕከል ለሕዝብ ተወካዮች ምክር ቤት አባላት 
ሪፖርት ባቀረበበት ወቅት የኮሚሽኑ ሰብሳቢ ፕሮፌሰር 
መስፍን አርዓያ እንደገለጹት፤ በአሁኑ ወቅት በስራ ላይ 
ከሚገኙ 44 የመንግስት ዩኒቨርሲቲዎች ስር የሚገኙትን 
102 ካምፓሶች  ለስራችን ለመጠቀም እንፈልጋለን።

ዩኒቨርሲቲዎቹና ካምፓሶቻቸው የየአካባቢውን 
ባህል አኗኗርና አጠቃላይ ሁኔታ በቅርበት ለመረዳት 
ዕድል አላቸው ያሉት ሰብሳቢው፤ ኮሚሽኑ ለቢሮ 
አገልግሎትና ለስብሰባ የሚሆኑ ምቹ ሁኔታዎች ያላቸውን 
የትምህርት ተቋሟት በቀጣይ ለመጠቀም ዕቅድ እንዳለው 
ጠቁመዋል።  

የከፍተኛ ትምህርት ተቋማቱን ቢሮዎችና አዳራሽ 
ለስራና ለውይይት በምንጠቀምበት ወቅት ተጨማሪ 
የአገር ሃብት እንዳናባክን ይረዳናል ሲሉም ተናግረዋል። 
ከዚህ ባለፈ ለቢሮና ለተለያዩ አገልግሎቶች ይዘን 
የምንሄዳቸውን ንብረቶች የምክክር ሂደቱ ሲያልቅ 
ለየትምህርት ተቋማቱ እንሰጣለን ብለዋል።

ከ44 ዩኒቨርሲቲዎችና 102 ካምፓሶቻቸው 
በተጨማሪ በስራ ላይ ያልሆኑ ተጨማሪ አራት 
የመንግስት ዩኒቨርሲቲዎች አሉ ያሉት ፕሮፌሰር መስፍን፤  
ዩኒቨርሲቲዎቹ የሰላም ሁኔታው ይበልጥ ሲረጋገጥና 
ወደስራ ሲገቡ እነሱንም ጨምረን የምንጠቀምበት ሁኔታ 
ይፈጠራል ሲሉ አስረድተዋል።

ከዚህ ባለፈ በርካታ ሕዝብ የሚጠብቃቸው 
የአገራዊ የምክክሩ መድረኮች በመጋቢት ወር 2015 ዓ.ም 
እንደሚጀመሩ ፕሮፌሰር መስፍን ገልጸዋል።

አዲሱ ገረመው

አዲስ አበባ፡- ብዝኃ ማንነታችንን 
የጥንካሬያችን ምንጭ አድርገን መንቀሳቀስ 
የምንችልበትን እሴት መፍጠር አለብን ሲሉ  
አቶ አንዳርጋቸው ጽጌ ገለጹ።  

አንጋፋው ፖለቲከኛ አቶ አንዳርጋቸው 
ጽጌ “የኢትዮጵያዊነትን እሴት እንዴት 
ለፖለቲካ ባህል እንጠቀምበት?” በሚል  
ሀሳብ ዙሪያ ከኢትዮጵያ ፕሬስ ድርጅት ጋር 
ባደረጉት ቆይታ፤ ብዝኃ የሆነው ማንነታችን 
የጉልበታችን ምንጭ እንጂ የድክመታችን 
ምንጭ እንዳይሆን አድርገን መንቀሳቀስ 

የምንችልበትን እሴት መፍጠር መቻል 
አለብን ብለዋል። 

እንደ አገር ለማህበራዊ ፍትህ ጥያቄ 
የትም ቦታ መሄድ አያስፈልግም ነበር ያሉት 
አቶ አንዳርጋቸው፤ መላው የኢትዮጵያ 
ህዝብ በባዶ እግሩ የራሱ ስንቅና መሳሪያ 
ይዞ አገሪቷን አድዋ ላይ ያተረፈበትን 
የመስዋዕትነት እሴት ዛሬ ላይም መጠቀም 
ያስፈልጋል  ሲሉ ነው የገለጹት። 

አቶ አንዳርጋቸው፤ “አገርን የማቆየት 
የህዝብ መስዋዕትነት ሁሉም በገዛ አገሩ 
በአግባቡ የመኖር  መብት ሰጥቶታል። ይህ

«ብዝኃ ማንነታችን የጥንካሬያችን 
ምንጭ  የሚሆንበትን እሴት 

መፍጠር አለብን»
- አቶ አንዳርጋቸው ጽጌ

ለትግራይ ክልል ከ45 
ሺህ ሜትሪክ ቶን በላይ 

ምግብና ምግብ ነክ ያልሆነ 
ድጋፍ ተሰራጭቷል

- ለሥራ ማስኬጃ ከ148 ነጥብ 7 
ሚሊየን ብር በላይ ተልኳል

አዲሱ ገረመው 

አዲስ አበባ፡- በትግራይ ክልል የሚደረገው ያልተገደበ 
ሰብዓዊ ድጋፍ ተጠናክሮ ቀጥሏል ሲል የኢትዮጵያ አደጋ 
ሥጋት ሥራ አመራር ኮሚሽን አስታወቀ። ከ45 ሺህ 
ሜትሪክ ቶን በላይ ምግብና ምግብ ነክ ያልሆነ ሰብዓዊ 

ከምክክር መድረኩ መደመር አስቀድሞ ከጥር ወር 
እስከ የካቲት ወር 2015 ዓ.ም ድረስ የምክክሩን አጀንዳዎች 
የመሰብሰብ ስራ እንደሚከናወን አስታውቀዋል።

ከየካቲት እስከ መጋቢት ወር ደግሞ አጀንዳ የመቅረጽ 
ሂደት እንደሚከናወንና ከዚያ በኋላም ወደምክክሩ ሂደት 

ፕሮፌሰር መስፍን አርዓያ



አዲስ ዘመን    ሐሙስ ኅዳር 22 ቀን 2015 ዓ.ም

ዜና

ገጽ 2

የተሳሳቱ መረጃዎችን ላለማሰራጨት መረጃን 
መመርመር ያስፈልጋል

ዳግማዊት ግርማ

አዲስ አበባ፡- በበይነ መረብ አማካኝነት የሚገኙ 
የተሳሳቱ መረጃዎች እንዳይሰራጩ መረጃዎችን 
መመርመር እንደሚስፈልግ ተገለጸ። ኢትዮጵያ 
እያስተናገደች ያለችው 17ተኛው ዓለም አቀፍ የበይነ 
መረብ አስተዳደር ጉባኤ እየተካሄደ ነው።

ለኢትዮጵያ ፕሬስ ድርጅት አስተያየታቸውን 
የሰጡት ተሳታፊዎች እንደተናገሩት፤ በይነመረብ ላይ 
በማወቅም ይሁን ባለማወቅ የሚሰራጩ የተሳሳቱ 
መረጃዎች ያሉ ሲሆን መረጃዎቹ በተለይም ታዳጊ 
አገራትን በብዙ የሚጎዱ ሊሆኑ የሚችሉበት ገጠመኝ 
ብዙ ነው።

ከአፍጋኒስታን በመምጣት የጉባኤው ተሳታፊ 
የሆነው አብዱል ጋዩር እንደተናገረው፤ በየነ መረብ 
በአሁኑ ወቅት የተለያዩ ፈተናዎች የተጋረጠበት ሲሆን፤ 
እንደ አፍጋኒስታን ባሉ ታዳጊ አገራት ላይ ደግሞ 
ፈተናዎቹ ይብሳሉ፤ ይህን እውነታ በመገንዘብ የተገኘን 
መረጃ ሳያጣሩ መጠቀም አያስፈልግም። 

በይነመረብ የተሳሳቱ መረጃዎችን በፍጥነት በብዙ 
ሚሊዮን ለሚቆጠሩ ዜጎች ለማድረስ የሚያክለው 
እንደሌለ ያነሳው አብዱል፤ የተለያዩ ሰዎች በሌሎች 
ሰዎች ስም የተለያዩ አካውንቶችን በመክፈት ሰዎችን 
የሚያወጫብሩበት እድልም ሰፊ መሆኑን አንስቷል።

በይነመረብ ያለውን ዘርፈ ብዙ ጠቀሜታ በንግግሩ 
ያነሳው አብዱል፤ ኢንተርኔት በኮቪድ 19 ወረርሽኝ 
ወቅት መንግስት እና የንግድ ተቋማት አገልግሎታቸውን 
በኦንላይን እንዲሰጡ በማስቻል አዳዲስ ፈጠራዎች 
እንዲበረታቱ ማድረጉን ያመጣው እድልም እንደሆነም 
አንስቷል።

 ሰዎች ከቤተሰቦቻቸው በሚለያዩበት ወቅትም 
የበይነመረብ አብረው ያሉ ያህል እንዲሰማቸው 
የማድረግ የበይነ መረብን ጠቀሜታ ያነሳው አብዱል፤ 
ለተሳሳቱ መረጃዎች ተጋላጭ ለሚሆኑ ወጣቶችም 
ቀድማችሁ መረጃዎችን አጥሩ የሚል ምክሩን ሰጥቷል። 
የተሳሳተ መረጃን ተከትሎ በተሳሳተ መንገድ ከመመራት 
በእጅ ላይ ያለን መረጃ መርምሮና አጥንቶ መጠቀም 
እንደሚያሻም አብዱል አክሎ ተናግሯል።

ለኢትዮጵያ ፕሬስ ድርጅት አስተያየታቸውን 
የሰጡትና በአንድ የውጭ መንግስታዊ ያልሆነ ድርጅት 
ውስጥ  ግሎባል ቴክኖሎጂ እና ዲጂታል ሶሉሽን ላይ 
የሚሰሩት አበበ በቀለ እንደገለፁት፤ ጉባኤው መልካምና 
በጎ ሲሆን፤ የኢንተርኔት አጠቃቀምንና አያያዝን መፈተሽ 
ያስፈልጋል።

መረጃን ከስር መሰረት አጥርቶ መያዝ 
እንደሚያስፈልግ የገለጹት አቶ አበበ፤ በተሳሳቱ 
መረጃዎች ምክንያት የሚገጥሙ ጉዳቶችን መቀነስ 
እንደሚያሻ በመናገር በማያስፈልጉን  ወቅት 
ኢንተርኔትን ባለመጠቀም ለሌሎች እድል በመስጠት 
የሀይል መቆራረጥን መቀነስ እንደሚስፈልግም አክለው 
ገልጸዋል።

ህዳር 19 እስከ  ህዳር 23 ቀን 2015 ዓ.ም ቆይታውን 
የሚያደርገው  17ተኛው ዓለም አቀፍ የበይነ መረብ 
አስተዳደር ጉባኤ ዛሬ አራተኛ ቀኑን የያዘ ሲሆን፤ በነዚህ 
ቀናት ውስጥም  በይነመረብን የሚመለከቱ የተለያዩ 
ርዕሰ ጉዳዮች ላይ ትኩረታቸውን የሚያደርጉ በመቶዎች 
የሚቆጠሩ ሁነቶች እየተካሄዱ ይገኛሉ።

አቶ በለጠ ሞላ አብዱል ጋዩር አቶ አበበ በቀለ

ሙሳ ሙሐመድ

አዲስ አበባ፡- የአዲስ አበባ ከተማ እስልምና ጉዳዮች 
ጠቅላይ ምክር ቤትና የአዲስ ከተማ ሠላምና ፀጥታ 
አስተዳደር ቢሮ በሠላምና ፀጥታ ዙሪያ በቀጣይነት በጋራ 
ለመስራት መስማማታቸውን አስታወቁ።

የአዲስ አበባ ከተማ እስልምና ጉዳዮች ጠቅላይ 
ምክር ቤት የመጅሊስ አመራሮችና የአዲስ አበባ ከተማ 
አስተዳደር ሠላምና ፀጥታ አስተዳደር ቢሮ አመራሮች 
በጋራ ለመስራት ውይይት አካሂደዋል።

በአዲስ አበባ ከተማ ስር በወረዳ ደረጃ 
የተመሠረተውን የመጅሊስ መዋቅር በቀጣይ 
በየመስጂዶቹ በሚሠራው ሥራ ከመንግስት የሚጠበቀው 
እገዛ ተጠናክሮ ይቀጥልልን ያሉት የትውውቁና ውይይቱ  
ተሳታፊዎች፤ በሙስሊሙ በኩልም ሀገራዊ ግዴታችንን 
በመወጣት ተባብረን ሀገራችንን ማሳደግ ይገባል ሲሉም 
ተናግረዋል።

ተሳታፊዎቹ፣ መንግስትና የሃይማኖት ተቋማት 
ተባብረው ሲሰሩ ሀገርን በበጎ ጎኑ ሊያስጠራ የሚችል 
ሥራ መስራት ያስችላል ካሉ በኋላ ከወራት በፊት ባማረ 
መልኩ የተሰናዳው ዓለም አቀፍ የቁርዓን ውድድር አንዱ 
ማሳያ እንደነበረ አውስተዋል። የቀጣይ ሥራዎች በሙሉ 
በዚህ መልኩ ቅንጅታዊ እንዲሆኑም ጠይቀዋል። 

 በተሳታፊዎቹ ለተነሱት ጉዳዮች ማብራሪያ የሰጡት 
የአዲስ አበባ ከተማ እስልምና ጉዳዮች ጠቅላይ ምክር 
ቤት ፕሬዝደንት ሼህ ሱልጣን አማን፣ የሠላምና ፀጥታ 
አስተዳደር ቢሮ መጠነ ሰፊ እገዛና ትብብር ማድረጉን 
አመልክተዋል።

ፕሬዚዳንቱ፣ የቀጣይ የሰላምና ፀጥታ ስራዎች ሁሉ 
በዚህ መልኩ ቅንጅታዊ እንዲሆኑ በምክር ቤቱ በኩል 

ተቋማቱ በሠላምና ፀጥታ ዙሪያ በጋራ  
እንደሚሰሩ አስታወቁ

ያላሰለሰ ስራ ይሰራል፣ የመንግስትና የሃይማኖት ተቋማት 
ተባብረው የመስራት ሁኔታም ተጠናክሮ ይቀጥላል 
ብለዋል።

ሙስሊሙ ማህበረሰብና የሰላምና ፀጥታ ቢሮው 
በጀመርነው ልክ ተባብረን ከሰራን ሀገራዊ ግዴታችንን 
መወጣትና ሀገራችንን የማሳደግ ስራችንን ያቃልልናል 
ሲሉም ተናግረዋል። 

የአዲስ አበባ ሃይማኖት ተቋማት ጉባኤ ሰብሳቢ 
መጋቢ ታምራት አበጋዝ በበኩላቸው፣ በኢትዮጵያ 
ታሪክ ውስጥ ሰፊ ድርሻ ያለው ሙስሊሙ ማህበረሰብ 
በቀጣይ የሚጠበቅበት አበርክቶም የላቀ መሆን ይገባዋል 
ብለዋል። 

የተጀመረውን የተቋም ቁመና በፅኑ መሠረት ላይ 
የማቆም ተግባር በትክክለኛው መንገድ ማስኬድና 
ማረጋገጥ ቅድሚያ የሚሰጠው ተግባር መሆን አለበት 

ሲሉም መጋቢ ታምራት አበጋዝ አሳስበዋል።
ተቋማትን የማጠናከር ሂደቱን መንግስትም 

የሚጠበቅበትን ማበርከት አለበት ያሉት መጋቢ ታምራት 
አበጋዝ፣ ኢትዮጵያንና እስልምናን መነጠል አይቻልም 
ብለዋል።

የከተማው ሠላምና ፀጥታ አስተዳደር ቢሮ ኃላፊ 
ወይዘሮ ሊዲያ ግርማ ለአመራሮቹ የለውጥ ሥራ 
አድካሚና ብዙ እንቅፋት የሚገዳደረው በመሆኑ ይህንን 
ተረድታችሁ ጠንክራችሁ መሥራት ያስፈልጋል ብለዋል። 
ለውጡ የሚፈለገው ደረጃ ላይ እንዲደርስ ለማድረግ 
መረባረብ ያስፈልጋል ሲሉም ተናግረዋል።

በወረዳ ደረጃ የተጠናቀቀው የመዋቅር ምስረታ 
በመላው የከተማ መስጂዶች ላይ ሲተገበር ቢሮው 
በመንግስት በኩል የሚጠበቅበትን ሁሉ እንደሚወጣ  
መልዕክታቸውን አስተላልፈዋል።

ስምምነቱ ሲደረግ

በጋዜጣው ሪፖርተር

አዲስ አበባ፡- የኤችአይቪ ኤድስ ስርጭትን 
መግታት ትኩረት ሊሰጠው የሚገባው ጉዳይ 
መሆኑን የጤና ሚኒስቴር አስታወቀ። የዘንድሮ 
የዓለም የኤድስ ቀን “ፍትሐዊና ተደራሽ የኤችአይቪ/
ኤድስ አገልግሎት ” በሚል መሪ ሐሳብ በዓለም 
ለ35ኛ በኢትዮጵያ ደግሞ ለ34ኛ ጊዜ በዛሬው 
እለት ይከበራል።

ዛሬ የሚከበረውን የኤድስ ቀን አስመልክቶ 
ጋዜጣዊ መግለጫ የሰጡት የጤና ሚኒስትሯ 
ዶክተር ሊያ ታደሰ እንደተናገሩት፤  ኤች አይ ቪ 
መከሰቱ ከታወቀ ጊዜ ጀምሮ በዓለም ከ40 ሚሊዮን 
በላይ ሰዎች ሕይወት ያለፈ ሲሆን  38 ነጥብ 4 
ሚሊዮን ያህል ሰዎች ደግሞ ቫይረሱ በደማቸው 
ይገኛል።

በኢትዮጵያ በ2013/14 የተሠራው ግምታዊ 
ቀመር እንዳመላከተውም ከ617 ሺህ በላይ ሰዎች 
ቫይረሱ በደማቸው ይኖራል።

በሀገራችን የኤችአይቪ የስርጭት መጠን መቀነስ 
ቢቻልም አሁንም በማህበረሰቡ ዘንድ ከፍተኛ 
መዘናጋት እና ቸልተኝነት አለ ብለዋል ዶክተር ሊያ 
በመግለጫቸው፤ በኢትዮጵያ በየዓመቱ ከ12 ሺህ 
በላይ ዜጎች በኤች. አይ .ቪ /ኤድስ እንደሚያዙና  
ስርጭቱን  ለመግታት መስራት አሁንም ትኩረት 
የሚያሻው ጉዳይ መሆኑን የገለጹት ደግሞ የጤና 
ሚኒስትር ዴኤታ ጽህፈት ቤት ኃላፊና ከፍተኛ 
አማካሪ አቶ ፈቃዱ ያደታ ናቸው።

አቶ ፍቃዱ እንዳሉት፤ በሰጡት ጋዜጣዊ 
መግለጫ ፤ በኢትዮጵያ የበሽታው ስርጭት ከሶስት 
በመቶ በላይ ደርሶ እንደነበር አስታውሰው፤ ለዚህ 
ደግሞ ለበሽታው የተሰጠው ትኩረት አነስተኛ 
መሆን እንደምክንያት ይጠቀሳል ነው ያሉት።

በአሁኑ ወቅት ስርጭቱ ወደ 0 ነጥብ 92 በመቶ 
ዝቅ ቢልም ቀጣይነት ያለው የግንዛቤ ማስጨበጫ 
ስራ እንደሚያስፈልግም አመልክተዋል።

በኢትዮጵያ በየዓመቱ ከ12 ሺህ በላይ ዜጎች 
በኤች. አይ.ቪ /ኤድስ እንደሚያዙ አመልክተው፤ 
ከዚህ ውስጥ 69 በመቶ የሚሆኑት ሴቶች 
መሆናቸውን ተናግረዋል። በመሆኑም ለዘርፉ 
ትኩረት በመስጠት የበሽታውን ስርጭት መግታት 
ይገባል ነው ያሉት።

የኤድስ ጤና ፋውንዴሽን በተሰኘው ድርጅት 
የኢትዮጵያ ዳይሬክተር የሆኑት መንግስቱ 
ገብረሚካኤል፤የበሽታው ስርጭት ከጊዜ ወደ ጊዜ 
እየቀነሰ ቢመጣም አሁንም እንደ አዲስ የሚያዙ 
ሰዎች መኖራቸውን ተናግረዋል።

ለዚህም አንዱ ምክንያት ተጋላጭ የሆኑ 
የህብረተሰብ ክፍሎችን ግንዛቤ በማሳደግ አንጻር 
ክፍተቶች መኖራቸው እንደሆነም ገልፀዋል።

በዚህም በአንዳንድ የአገሪቱ ክፍሎች በሽታው 
አሁንም ወረርሽኝ በሚባል ደረጃ ላይ እንደሆነ 
አንስተው፤ ከዚህ አኳያ የኀብረተሰቡን ባህልና 
እውቀት መሰረት ያደረገ የግንዛቤ ማስጨበጫ 
ስራ ማከናወን ይገባል ሲሉ መግለጻቸውን  ኢዜአ 
ዘግቧል።

የዓለም የኤድስ ቀን በአለም አቀፍ ደረጃ 
ለ35ተኛ ጊዜ፤ በኢትዮጵያ ደግሞ ለ34ተኛ ጊዜ  
ዛሬ ይከበራል።

የኤች አይቪ ኤድስ 
ስርጭት ትኩረት የሚሻ 
ጉዳይ መሆኑ ተገለጸ

በሦስት አቅጣጫና በአየር 
ወደ ትግራይ የሰብአዊ 

ድጋፍ እየገባ ነው
በጋዜጣው ሪፖርተር

አዲስ አበባ፡- አስቸኳይ ሰብአዊ ድጋፍ 
የሚያስፈልጋቸውን ዜጎች ለመድረስ መንግስት ከአለም 
አቀፍ የልማት አጋሮች ጋር በመተባበር በሶስት አቅጣጫ 
(ኮሪደር) ወደ ትግራይ ክልል የሰብአዊ ድጋፍ እያጓጓዘ 
መሆኑን የመንግስት ኮሙኒኬሽን ገለጸ። 

የመንግስት ኮሙኒኬሽን አገልግሎት ትናንት 
ባወጣው መግለጫ፤ የሰብአዊ ድጋፍ ወቅታዊ መረጃ 
በኢትዮጵያ ፌደራል መንግስትና በሕወሓት መካከል 
በፕሪቶሪያ የተደረሰውን ስምምነት ተከትሎ መንግስት 
ቃል የገባውን በትግራይ የሰብአዊ ድጋፍ አቅርቦትና 
የመልሶ ግንባታ ስራዎችን እያከናወነ መሆኑን 
አስታውቋል።

በጎንደር አቅጣጫ  ህዳር 17 ቀን 2015 ዓ.ም በጎንደር 
በሁመራ በኩል ወደ ሽሬ 1 ሺህ 137 ሜትሪክ ቶን የምግብ 
እህል የጫኑ 30 የአለም ምግብ ድርጅት የጭነት መኪኖች 
ወደትግራይ መላካቸውን አገልግሎቱ አስታውቋል። 

በተጨማሪም 212 ሜትሪክ ቶን እህል የጫኑ 10 
የጭነት መኪኖች ከጎንደር ወደ ማይፀብሪ መጓዛቸው 
በመግለጫው ተጠቁሟል።

በተጨማሪ ህዳር 18 ቀን 2015 ዓ.ም የዓለም ምግብ 
ድርጅት በ24 መኪኖች 1 ሺህ 043 ሜትሪክ ቶን የምግብ 
እህል ከጎንደር ወደ ሽሬ መላኩንና፤ በቀጣዩ ከሽሬ 
ወደ ማይፀብሪ የእርዳታ እህል የሚያጓጉዙ 11 ከባድ 
ተሽከርካሪዎች መጫናቸውን መንግስት አስታውቋል።

በህዳር 20 ቀን 2015 .ም ደግሞ 380 ሜትሪክ ቶን 
የምግብ ድጋፍ የጫኑ 17 የአለም ምግብ ድርጅት የጭነት 
መኪኖች ከጎንደር ወደ ማይፀብሪ ̸ዲማ መላካቸውንና  
ከጎንደር ወደ ሽሬ የምግብ ድጋፍ አድርሰው ዘጠኝ 
የጭነት ተሽከርካሪዎች ወደ ጎንደር መመለሳቸውን 
አገልግሎቱ ገልጿል። 

 በኮምቦልቻ አቅጣጫ ደግሞ ህዳር 17 ቀን 2015 
ዓ.ም  ከኮምቦልቻ የተነሱ 626 ሜትሪክ ቶን የምግብ 
ድጋፍን የጫኑ 22 የጭነት ተሽከርካሪዎች ዛታ አካባቢ 
መደረሳቸው ተጠቁሟል።

በሰመራ  አቅጣጫ ደግሞ ህዳር 17 ቀን 34 የተለያየ 
ድጋፍ የጫኑ ተሽከርካሪዎች መቀሌ መድረሳቸውን 
ኮሙኒኬሽን በመግለጫው አስታውቋል።  

መቀሌ የገቡት የድጋፍ አይነቶች 77 ሜትሪክ ቶን 
ምግብ ነክ ያልሆኑ ቁሳቁሶች፣ 1 ሺህ 223 ሜትሪክ ቶን 
የምግብ እህል እንዲሁም 95 ሺህ 272 ሊትር ነዳጅ 
መሆኑ አገልግሎቱ አብራርቷል። 

ህዳር 18 ቀን 2015 ዓ.ም በካቶሊክ ሪሊፍ 
ሰርቪስ በኩል የተላኩ በድምሩ 175 መኪኖች መቀሌ 
መድረሳቸውንና ህዳር 20 ቀን ደግሞ የምግብ ድጋፍ 
የጫኑ 140 ተሽከርካሪዎች ከሰመራ ወደ መቀሌ ጉዞ 
መጀመራቸውን አገልግሎቱ አስታውሷል።

ከዚህ ባለፈ ህዳር 18 ቀን የዓለም ምግብ ድርጅት 
54 የምግብ እህል የጫኑ ተሽከርካሪዎች ከኮምቦልቻ 
ተነስተው ወደ ኦፍላ፤ ራያ አላማጣ መድረሳቸውን 
መንግስት ጠቁሟል። 

 ህዳር 19- በደቡባዊ ዞን ውስጥ ለሚገኙት ባላ፤ 
ኮረምና ሌሎችም ወረዳዎች የሚላክ የምግብ እህል 
ጭነት እየተካሄደ መሆኑን ገልጿል። 

 ሰብዓዊ ድጋፉ በአየር በረራ እየተደረገ መሆኑን 
የገለጸው አገልግሎቱ፤ ህዳር 20 ቀን 2015 ዓ.ም 
በተባበሩት መንግስታት ድርጅት የሰብአዊ የአየር በረራ 
አገልግሎት በኩል ከአዲስ አበባ ወደ መቀሌ የመንገደኞች 
የአውሮፕላን በረራ መከናወኑን አስታውቋል።

በጋዜጣው ሪፖርተር

አዲስ አበባ፡- የኢትዮጵያ ብሔሮች፣ ብሔረሰቦችና 
ሕዝቦች ቀን በዓልን ስናከብር በልዩነታችን ተውበን፣ 
በአንድነታችን ደምቀንና ኢትዮጵያዊነታችንን በማጎልበት 
መሆን ይገባል ሲሉ የሲዳማ ብሔራዊ ክልላዊ መንግስት 
ርዕሰ መስተዳድር አቶ ደስታ ሌዳሞ ተናገሩ።

ርዕሰ መስተዳድሩ በክልል ደረጃ በሲዳማ ክልል 
እየተከበረ በሚገኘው የብሔር፣ ብሔረሰቦችና ሕዝቦች 
በዓል ላይ እንደገለጹት፤ ኢትዮጵያ የብሔሮች፣ 
ብሔረሰቦችና ሕዝቦች አገር ናት። በዓሉን ስናከብርም 
በልዩነታችን ተውበን፣ በአንድነታችን ደምቀንና 
ኢትዮጵያዊነታችንን በማጎልበት መሆን ይኖርበታል።

የሲዳማ ብሔር ይህንን በዓል ሲያከብር በዓሉ 
ለብሔሩ ልዩ ትርጉም ይኖረዋል ያሉት ርዕሰ መስተዳድሩ፤ 
የለውጡ መንግስት በመጣ ማግስት ሲዳማ የራሱን ክልል 
መስርቶና የዘመናት ጥያቄው ተመልሶ የሚያከብረው 
መሆኑ በዓሉን ልዩ ያደርገዋል ብለዋል።

የሲዳማ ብሔር ከአቃፊነት አልፎ የተቸገሩትን 
በመርዳት የሚታወቅ እንደመሆኑ አሁንም ይህ ባህሉ 
ተጠናክሮ መቀጠሉ በመልካምነት የሚታይ እንደሆነም 
ጠቁመዋል።

ኢትዮጵያ የብሔር፣ ብሔረሰቦችና ሕዝቦች ሀገር 
መሆኗን አውስተው፤ ሁሉም በመተባበር ይህችን ድንቅ 
ሀገር ለማስቀጠልና ለማበልጸግ የበኩሉን ድርሻ ሊወጣ 
እንደሚገባም አስገንዝበዋል።

የሲዳማ ክልል ዋና አፈጉባኤ ወይዘሮ ፋንታዬ ከበደ 
በበኩላቸው፤ የብሔር፤ የብሔረሰቦችና ህዝቦች ቀን 
የህዝብ ለህዝብ ትስስርን ለማጠናከር ከፍተኛ ፋይዳ 
አለው ብለዋል።

በዓሉ ሲዳማ የራሱን ክልል ከመሰረተ ወዲህ 
የሚከበር መሆኑና በሀገራችን የተነሳው ግጭት በሰላማዊ 
መንገድ እንዲቋጭ ከስምምነት በተደረሰበት ወቅት 
መሆኑ ልዩ እንደሚያደርገው ተናግረዋል።

በዓሉን ስናከብር በተለመደው አካሄድ ብቻ 
ሳይሆን ደም በመለገስና የተቸገሩትን በመርዳት 

«በዓሉን የምናከብረው አንድነታችንን በሚያጎለብት 
መልኩ ሊሆን ይገባል»

- አቶ ደስታ ሌዳሞ
    የሲዳማ ብሔራዊ ክልላዊ መንግስት ርዕሰ መስተዳድር 

በወንድማማችነትና እህትማማችነት መንፈስ መሆን 
እንደሚኖርበት አመልክተዋል።

የደቡብ ክልል ምክር ቤት አፈጉባኤ አቶ ለማ ገዙሜ 
የኢትዮጵያ ህዝብ የተለያየ ባህል፣ ታሪክና ወግ ያለው 
ህዝብ መሆኑን ገልጸው፤ የሲዳማ ክልል የተለያዩ ሀገራዊ 
መርሃ ግብሮችን እያስተናገደ የሚገኝ በመሆኑ፣ ይህንን 
በዓልም በተሳካ ሁኔታ እንደሚያሳካ ጥርጥር የለኝም 
ብለዋል።

የወላይታ ዞን አስተዳዳሪ አቶ አክሊሉ ለማ 
በበኩላቸው፡ ይህ ቀን የኢትዮጵያ ብሔሮችና ህዝቦች 
ባህላቸውንና እሴቶቻቸውን በአደባባይ እንዲያከብሩ 
መሠረት የጣለ እንደሆነ አውስተዋል።

የሲዳማና የወላይታ ህዝብ የተጠናከረና የቆየ ትስስር 
ያላቸው ህዝቦች ናቸው ያሉት አቶ አክሊሉ፤ ይህንንም 
የሲዳማ ህዝብ በወላይታ ብሔር ዘመን መለወጫና 

በሌሎች በዓላት ላይ በመገኘት አሳይቷል ብለዋል። 
ማህበራዊ ትስስሩ የቆየ እንደሆነ ገልጸው፤ የሲዳማና 

የወላይታ ህዝብ ሲተሳሰር ኢትዮጵያ ትጠነክራለች 
ብለዋል።

እንግዶችንም በጋራ እንቀበላለን ያሉት አስተዳዳሪው፤ 
ትስስሩንም ለማስቀጠል ቃል ገብተዋል።

የጌዴኦ ዞን ዋና አስተዳዳሪ አብዮት ደምሴ 
በበኩላቸው፤ የጌዴኦና የሲዳማ ህዝብ የደም ትስስር 
ያለው ህዝብ እንደሆነ ጠቁመው፤ ብሔር ብሔረሰቦች 
አብረን ስንቆም በጋራ እንለማለን፤ ጠላቶቻችንንም 
እናሸንፋለን ብለዋል።

በዓሉ በደም ልገሳና በሌሎች መርሃ ግብሮች ታጅቦ 
የተከበረ ሲሆን፤ በዓሉን በማክበር የተሻለ አፈጻጸም 
ላስመዘገቡ የወረዳና ሌሎች መዋቅሮች የእውቅና ሽልማት 
ተበርክቶላቸዋል።

በጋዜጣው ሪፖርተር

አዲስ አበባ፦ በቀጣናው ሰላምና መረጋጋት 
እንዲፈጠር አዎታዊ ሚና እየተጫወተ መሆኑን ኢጋድ 
ገለጸ። የተፈጥሮ አደጋዎችን በዘላቂነት ለመፍታትና  
ምላሽ ለመስጠትም ከአባል ሀገራት ጋር በቅርበት 
እየሰራ መሆኑን አመልክቷል።

የኢጋድ ዋና ፀሃፊ ወርቅነህ ገበየሁ፤ 48ኛው 
የምስራቅ አፍሪካ የልማት በይነ መንግስት (ኢጋድ) 
የሚኒስትሮች ምክር ቤት መደበኛ ስብሰባ በሱዳን 
ካርቱም  ትናንት ሲካሄድ እንደገለጹት፤ኢጋድ 
በቀጣናው ሰላምና መረጋጋት እንዲረጋገጥ አዎንታዊ 
ሚና እየተጫወተ ነው። በቅርቡ በኢትዮጵያ 
የተደረሰው የሰላም ስምምነትም የዚሁ ማሳያ መሆኑን 

ጠቅሰዋል።
ዋና ፀሃፊው ኢጋድ ከዚህ በተጨማሪም የአየር 

ንብረት ለውጥን፣ ድርቅን እና ወቅታዊ የጎርፍ 
አደጋዎችን ለመከላከል እንዲሁም ለምግብ ዋስትና 
ያለውን ተግዳሮት ለመቅረፍ ምላሽ ለመስጠት ከአባል 
ሀገራት ጋር በቅርበት እየሰራ መሆኑንም አብራርተዋል።

ስብሰባውን እየተካፈሉ የሚገኙት ምክትል 
ጠቅላይ ሚኒስትርና የውጭ ጉዳይ ሚኒስትር ደመቀ 
መኮንን በበኩላቸው፤ የሰላምና ፀጥታ ጉዳይ ለቀጣናው 
ትልቅ ፋይዳ እንዳለው አፅንኦት ሰጥተዋል።

ኢትዮጵያ ፈታኝ ሁኔታ ውስጥ በነበረችበት ወቅት 
የኢጋድ አባል አገራት የሰጡት ያልተቋረጠ ድጋፍ 
በኢትዮጵያ ህዝብ ዘንድ ምስጋና የሚያሰጠው ተግባር 
መሆኑን ተናግረዋል።

በሰሜኑ ኢትዮጵያ ክፍል የነበረውን ግጭት 
የኢትዮጵያን የግዛት አንድነት እና ሉዓላዊ ክብር ሙሉ 
በሙሉ ባከበረ መልኩ እንዲፈታ ከስምምነት መደረሱ 
በቀጣናው እና ከዚያም በላይ ላሉ ችግሮች አፍሪካዊ 
መፍትሄዎች ስለመኖራቸው ትምህርት ሰጪ አካሄድ 
መሆኑን አውስተዋል።

አቶ ደመቀ በአየር ንብረት ለውጥ እና እያደረሰ 
ባለው ተፅዕኖ ዙሪያ ያላቸውን ስጋት ገልጸው፤ ይህን 
ለመፍታትም አባል ሀገራት እና አጋሮች የተቀናጀ 
ጥረት እንዲደረጉ መጠየቃቸውን ከሚኒስቴሩ ያገኘነው 
መረጃ ያመላክታል።

የኢጋድ የሚኒስትሮች ምክር ቤት ስብሰባ 
የቀጣናውን ሰላምና ደህንነት፣የሰብዓዊነት ሁኔታን 
ሪፖርት በማዳመጥ ትናንትና ተጠናቋል።

ኢጋድ በቀጣናው  ሰላምና መረጋጋት እንዲሰፍን 
አዎንታዊ ሚና ተጫውቷል

የአዲስ ዘመን ምክትል ዋና አዘጋጆች 

 • ወርቁ ማሩ

 • ኃይሉ ሣህለድንግል

 • አልማዝ አያሌው

 • እስማኤል አረቦ

ከፍተኛ ሲሆን የምንልከው ዝቅተኛ ነው። የምንልከው 
ላይ እሴት ብንጨምር ሚዛኑ ይጠብቅ ነበር። በኢትዮጵያ 
ማኑፋክቸሪንግ ባለመስፋፋቱ ምክንያት ቡና ወደ 
ውጭ ልከን 1ነጥብ4 ቢሊዮን አግኝተናል ግን እሴት 
አልጨመርንም። ብዙ የግብርና እና ማዕድን ወደ ውጭ 
ብንልክም እሴት አልጨመርንም፤ የመጀመሪያ ደረጃ 
ምርት ነው እየላክን ያለነው። ይህን ካልቀየርነው በስተቀር 
አገራዊ ተወዳዳሪነታችን እውን ማድረግ አንችልም። 
የኢትዮጵያ ተወዳዳሪነት የሚጨምረው እሴት፣ እውቀት 
የተጨመረባቸው ምርቶችን ወደ ውጭ ስንልክና ያላለቁ 
ምርቶችን ከውጭ አስመጥተን እሴት ጨምረን ወደውጭ 
ስንልክ ወይንም ለአገር ውስጥ ገበያ ስናቀርብ ነው። 

የኢትዮጵያ ገበያ ሰፊ በመሆኑ ብዙ ኢንዱስትሪዎች 
የአገር ውስጥ ገበያን መጠቀም ይፈልጋሉ። ይህ ዕድል 
አለ፤ ምክያቱም ገቢ ምርቶችን መተካት አለብን። ለምሳሌ 
ጨርቃጨርቅን ብናየው ከ2002 እስከ 2012 ዓ.ም ድረስ 
የገቢ ምርቶቻችን መጠን ብናየው 5ነጥብ14 ቢሊዮን 
ዶላር ወደ አገር ውስጥ አስገብተናል። ይህ ‹‹አንደር እና 
ኦቨር ኢንቮይስ›› ሳይጭምር ነው። 

ብዙ ጊዜ እንዲህ ዓይነት የሚያዛቡ ሂሳቦች አሉ። 
በተመሳሳይ ወቅት ወደ ውጭ የላክነው 1ነጥብ14 ቢሊዮን 
ዶላር ነው። ስለዚህ የአገር ውስጥ ኢንዱስትሪዎች የአገር 
ውስጥ ገበያን ለመሸፈን ብለው የሚሰሩት ሥራ ወደ ውጭ 
እንደላኩት ሊቆጠር የሚችል ነው። ምክንያቱ ደግሞ ገቢ 
ምርትን በመተካት ትልቅ ሚና ስለሚያበረክት። የአገር 
ውስጥ ከተጠቀሙ በቀጣይ በዓለም ገበያ ተወዳዳሪ 
ለመሆን የበለጠ አቅም እያገኙ ይሄዳሉ። 

እኛ በአንድ በኩል ገቢ ምርቶችን በመተካት የንግድ 
ሚዛናችንን እናጣጥማለን፤ በሌላ በኩል ኤክስፖርትን 
በማሳደግ የንግድ ሚዛናችን እያጣጣምን እንሄዳለን። 
ይህ ጤናማ ኢኮኖሚ እንዲኖር ለማድረግ ትልቅ ሚና 
ይኖረዋል። ቀደም ሲል ወደ ውጭ መላክ ብቻ ላይ 
አተኩረን የነበረ ሲሆን፤ አሁን ግን ሁሉንም አጣጥመን 
እየሄድን ነው። 

አዲስ ዘመን፡- ኢንዱስትሪ እና ግብርና በግብዓት 
አቅርቦትና በመሳሰሉት ተመጋጋቢ ናቸው። 
ከግብርና ሚኒስቴር ጋር የትብብር ማዕቀፋችሁ ምን 
ይመስላል?

አቶ መላኩ፡- ጥሩ ነው። ኢንዱስትሪ ሚኒስቴር 
ከግብርና ሚኒስቴር ጋር የ10 ዓመት ሆነ ዓመታዊ 
እቅዳችን ጋር በተያያዘ ምን ግብዓት እንፈልጋለን ብለን 
አቅደን እየሰራን ነው። ይህ ጅምር ነው ግን በዚህ 
የተገኙ ውጤቶች አሉ። ለምሳሌ በግብርና ሚኒስቴር 

ሥር የግብርና ምርምር ኢንስቲትዩት አለ። አግሮ 
ኢንዱስትሪዎች ባሉባቸው አካባቢዎች እያንዳንዱ 
በአግሮ ኢንዱስትሪ ውስጥ የገቡ ባለሃብቶች ምን ዓይነት 
ግብዓት፣ መቼ፣ ከማን፣ እንዴት ያገኛሉ፣ ከምርምርና 
ጥናት ሥራዎች ጋር እንዴት ይተሳሰራሉ የሚለውን 
ጭምር ይዘው እየሰሩ ነው። ለአብነት አንዳንድ  አግሮ 
ኢንዱስትሪ ፓርኮች ላይ 144ሺ የሚደርሱ አነስተኛ አርሶ 
አደሮች ከአግሮ ፕሮሰሰሮች ጋር እንዲተሳሰሩ የማድረግ 
ሥራ ተከናውኗል። 

በዚህ ላይ በግብርና ብሎም በኢንዱስትሪ በኩል 
የተሠራ አለ። ይህ በመሆኑ አርሶ አደሮች የአመራረት 
ሂደታቸው፤ የምርት ወቅታቸው፣ ገበያቸውን 
እንዲያውቁና የምርት ብክነቶችን እንዲያስወግዱ 
በማድረግ ረገድ ከፍተኛ አስተዋፅኦ አበርክቷል። አዳዲስ 
ባለሃብቶችም እንዲገቡበትና ሌሎችንም እንዲስቡ 
አድርጓል። 

ብዙ ዘይት ፋብሪካዎች አሉን። አሁን እያመረቱ ያሉት 
ከአቅማቸው 36 ከመቶ በላይ አይደለም። ይህ ከግብዓት 
ጋር የሚያያዝ ችግር ነው። በዚህ ዓመት በአንድ ክልል 
ብቻ 242 ሄክታር መሬት በላይ በአኩሪ አተር እንዲሸፈን 
ተደርጓል። ይህ ክልል ከዚህ በፊት መሰል ልምምድ 
አልነበረውም። ይህ የሆነው ባለሃብቶቹ ዓመቱን ሙሉ 
ከአርሶ አደሩ ጋር በቅንጅት በመስራታቸው ነው። 
በዚህ ውስጥ ግብርናና ባለሃብቶች አሉ። ባለሃብቶቹ 
የግድ አስተማማኝ የሆነ ጥሬ እቃ ማግኘት ስላለባቸው 
መሰረታዊ የህብረት ስራ ማህበራትን፣ ዩኒዮኖችን 
እየተጠቀሙ እስከ ወረዳ ድረስ እየሄዱ ተጨማሪ ምርት 
የሚመረትበትንና ምርቱ  ወደእነርሱ  ግብዓት ሆኖ 
እንዲመጣ የሚያደርጉ ስራዎችን በመሥራታቸው ነው። 

ባለፈው ዓመት የተመረተው የጥጥ መጠን እና 
ዘንድሮ የተሸፈነው መጠን በጣም ከፍተኛ ነው። ለማልታ 
የሚሆነው የገብስ መጠን ከዓመት ዓመት በጣም ከፍተኛ 
እድገት እያሳየ ነው። በዚህ ላይ ግብርና አለ፤ አምራች 
ኢንዱስትሪዎች ከአርሶ አደሮች ጋር የሚሰሩት አለ፤ 
በመሃል ደግሞ ኢንዱስትሪ ሚኒስቴር የሚሠራው ሥራ 
አለ። 

የአገራችን አንዱ ችግር የተቋማት አለመቀናጀት 
ችግር ነው። ባለፉት ሦስት ዓመታት አመራሩ የተሰጠው 
ኃላፊነት እነዚህን ችግሮች በመፈታት የጋራ እቅድ ላይ 
አብረው እንዲሠሩ የማድረግ ጥረት ነው፤ ውጤትም 
አስገኝቷል። አምራቾች የግብዓት ችግራቸው ሙሉ 
ለሙሉ ተፈትቷል ባይባልም  ከጊዜ ወደ ጊዜ መሻሻሎች 
ይታያሉ። 

ከዚህ በፊት የነበሩ የዱቄት ፋብሪካዎች ግብዓት 
የሚጠቀሙት ለገበያ ማረጋጊያ እና በእርዳታ የመጣው 
የነበረ ሲሆን፤ አሁን ግን አገር ውስጥ የተመረተውን ስንዴ 
እየተጠቀሙ ነው። በዚህ ውስጥ ኢንዱስትሪ እና ግብርና 
ሚኒስቴር ትልቅ ሥራ ሰርተዋል። የአምራች ኢንዱስትሪ 
ማህበርም እስከታች ወርደው ከአቅራቢዎች ጋር 
ይሰራሉ። በመሆኑም ጥምረቱ ውጤት እያመጣ ነው። 
ይሁንና አሁንም መስራት ይገባል፤ በጥራት ላይ በሰፊው 
መሠራት አለበት። 

ለምሳሌ ብዙ የቆዳ ሃብት አለን እንላለን። ነገር 
ግን ከመጀመሪያው ጀምሮ የቆዳው ጥራት ተጠብቆ 
ባለመምጣቱ ምክንያትና ፕሮሰስ በሚደረግበት ወቅት 
ጥራትን የማረጋገጥ ችግር ስላለባቸው ከቆዳው ዘርፍ 
ማግኘት ያለብንን ጥቅም እያገኘን አይደለም። ስንዴ እና 
ሌሎች ምርቶችንም ማንሳት እንችላለን። አሁንም በገበያ 
ውስጥ እሴት የማይጨምሩ ደላሎች በፋብሪካዎችና 
በአምራች አርሶ አደሮች መካከል የሚፈጥሯው ችግሮች 
ምርቱ በታሰበው ጊዜና ጥራቱን ጠብቆ በተመጣጣኝ ዋጋ 
እንዳይቀርብ የሚያሳድረው ተፅዕኖ አለ። ይህ መስተካከል 
አለበት። በሌላ በኩል ኢንዱስትሪዎቹ የሚፈልጉት 
መጠን መድረስ ባለበት ጊዜ መድረስ አለት። በዚህም 
ላይም የሚቀሩ ነገሮች ስላሉ መስተካከል አለበት። በጋራ 
የጀመርናቸው ስራዎች የሚያስተካክሏቸው ናቸው። 
ግን ከጊዜ ወደ ጊዜ የሚስተዋሉ መሻሻሎች የሚበረታቱ 
ናቸው። ሰፊ ዕድሎች አሉ። 

ኢትዮጵያ ድሃ ለመሆን እንጂ ሃብታም ለመሆን 
የሚቸግራት አገር አይደለችም። የመሬት፣ የሰው ኃይል፤ 
የውሃ፣ የገበያ፣ የማዕድን፣ የቱሪዝም አቅሞቻችን በሙሉ 
ወስደን ብናይ ኢትዮጵያ ድሃ ለመሆን እንጂ ሃብታም 
ለመሆን የሚቸግራት አገር አይደለችም። ይህ ሂደት 
ይጠይቃል። በየደረጃው አመራር ይጠይቃል። ከቀበሌ 
እስከ ፌደራል አመራር ይጠይቃል። ያለመሪ ያደገና 
የተቀየረ አገር የለም። ስለዚህ ትኩረት ሰጥቶ ለመምራትና 
ያለንን አቅም አሟጠን ለመጠቀም እየተሰጠ ያለው 
አመራርነት እየተጠናከረ ሲሄድ ኢትዮጵያ እንደ አገር 
ብልጽግናን እውን ለማድረግ የጀመረችው ጉዞ ይሳካል። 
ለዚህ ደግሞ ፖሊሲ፣ አመራርነትና ቅንጅት አስተዋፅኦ 
አለው። 

አዲስ ዘመን፡- የዝግጅት ክፍላችን እንግዳ 
ሆነው ለቀረቡት ጥያቄዎች ለሰጡት ማብራሪያ 
እናመሰግናለን። 

አቶ መላኩ፡- እኔም አመሰግናለሁ። 

‹‹ለጠላት ያልተንበረከከ...
ከገጽ  8 የዞረ

በዓለም አቀፍ ደረጃ ለ17ኛ ጊዜ በኢትዮጵያ እየተካሄደ ያለው የኢንተርኔት/በይነ መረብ ጉባኤ፣ ዓለም 
በተለይም አፍሪካ በዘርፉ ምን መስራት እንዳለባት ለፖሊሲ ግብዓት የሚሆኑ ሃሳቦች እየተነሱ ያሉበት ብቻ 
ሳይሆን፤ በርካታ ዓለምአቀፍ አካላት የተሳተፉበት እንደመሆኑ ኢትዮጵያ እንደ አገር በፈተናዎች ውስጥም ሆና 
ከፍ ያለ ስራን ማከናወን እንደምትችል ማሳየት የቻለችበት ነው። በዚህም ገጽታዋን ለማጠልሸት ሲባል ሲራገቡ 
የነበሩ የሃሰት ፕሮፖጋንዳዎችን ማጋለጥና ገጽታዋንም ዲፕሎማሲዋንም ለማሳደግ ያገዛት፤ በዘርፉም እያከናወነች 
ያለውን ከፍ ያለ ስራ የማስተዋወቅ ዕድል የፈጠረላት ሆኗል።

የመንግስት ኮሙኒኬሽን አገልግሎት ጉባኤውን አስመልክቶ ባወጣው መግለጫ እንዳመለከተውም፣ 
“የማይበገር ኢንተርኔት ለዘላቂና እኩል የጋራ ተስፋ” በሚል መሪ ሀሳብ እየተካሄደ ባለው በዚህ ጉባኤ፤ የበርካታ 
አገራት ተወካዮች የተሳተፉበት እንደመሆኑ በኢትዮጵያ መካሄዱ የኢትዮጵያን ገፅታ ለመገንባትና ለዲፕሎማሲው 
መስክ ልዩ ትርጉም አለው። ምክንያቱም ኢትዮጵያ እስከ ቅርብ ጊዜ ድረስ ስሟን ለማጠልሸት ሲጥሩ የነበሩትን 
አካላት አሳፍራና የተደቀነባትን ፈተና ቀልብሳ ይህንን ዓለምአቀፍ ጉባኤ ማስተናገዷ በፅኑ መሠረት ላይ የቆመ 
ማንነት ያላት አገር ለመሆኗ ማሳያ፤ ኢትዮጵያ ከጊዜያዊ ችግሮች በላይ የሆነች ባለብዙ ተስፋ አገር መሆኗን የዓለም 
አቀፍ ጉባዔው ታዳሚዎች በተጨባጭ የሚመለከቱበት እና የሚመሰክሩበት አጋጣሚንም ፈጥሯል። ከዚህ 
በተጓዳኝ ጉባኤው፣ የተለያዩ አገራት ጠቃሚ ልምዶች የሚቀርቡበት በመሆኑም በኢንፎርሜሽን እና ኮሙኒኬሽን 
ቴክኖሎጂ ላይ ለተሰማሩ አካላት እና ሥራ ፈጣሪዎች ምቹ የልምድ ልውውጥ እና የትስስር መድረክ ነው።

በተመሳሳይ መልኩ የኢፌዴሪ ጠቅላይ ሚኒስትር ዶክተር ዐቢይ አሕመድ በጉባኤው መክፈቻ ላይ ተገኝተው 
መልዕክት ያስተላለፉ ሲሆን፤ በመልዕክታቸውም ኢትዮጵያ በበይነ መረብ በተለይም በሳይንስና ቴክኖሎጂ፣ 
በአርቴፊሻል ኢንተለጀንስና መሰል ዘርፎች ላይ እየሰራች ያለውን ስራ፤ እንዲሁም ዘርፉ ለዓለም በተለይም 
ለአፍሪካም ሆነ ለኢትዮጵያ ብልጽግና ጉዞ ያለውን ፋይዳ አስረድተዋል። በዚህም የኢትዮጵያ የኢንፎርሜሽን 
ቴክኖሎጂ እና የዲጂታል ትራንስፎርሜሽን ጉዞ ከ17ኛው ኢንተርኔት አስተዳደር ጉባዔ አምስቱ ንኡስ መሪ ሃሳቦች 
ጋር የተጣጣመ ስለመሆኑም አብራርተዋል። 

እንደሚታወቀው ኢትዮጵያ በሳይንስና ቴክኖሎጂ፣ በአርቲፊሻል ኢንተለጀንስ፣ በትኩረት እየሰራች ሲሆን፤ 

ለዘርፉ በሰጠችው ትኩረትም ባለፉት አራት ዓመታት በኮቪድና በሌሎች ሰው ሰራሽ ችግሮች በተፈተነችበት 
ወቅት ስራን በበይነመረብ ማካሄድ ችላለች። በዚህም የሕዝብ ቁጥሯን ያማከለ የበይነመረብ ተደራሽነትን ለማሳደግ 
በስራቸው ስራም ብዙ ለውጦች ማምጣት ችላለች። በዚህም የበይነ መረብ ተደራሽነትን እ.አ.አ 2017 ከነበረው 
19 ሚሊየን የተጠቃሚዎች ቁጥር በ2022 ወደ 30 ሚሊየን ማሳደግ ችላለች። ከተደራሽነት ባለፈም የፈጣን 
ኢንተርኔት አቅምን በማሳደግ የ4ጂ ኔትወርክ ህዝብ በሚበዛባቸው ከተሞችና 5ጂ ኔትወርክን በትላልቅ ከተሞች 
ዘርግታለች። በተለይ የበይነ መረብ በትምህርት ጥራት ላይ የሚኖረውን ከፍ ያለ ፋይዳ ከግምት በማስገባት፤ በመላ 
አገሪቱ በሁለት ሺህ 300 ሁለተኛ ደረጃ ትምህርት ቤቶች የኢንተርኔት አገልግሎት ተደራሽ ሆኗል። 

ከዚህ ጎን ለጎን ኢትዮጵያ ወደ አካታች ዲጂታል ኢኮኖሚ በምታደርገው ጉዞ ብሄራዊ ዲጂታል ስትራቴጂን 
በስራ ላይ አውላለች፤ ከአርቴፊሻል ኢንተለጀንስ ጋር ግንኙኘት ያላቸውን የምርምርና ልማት ሥራዎችን የሚሰሩ 
ተቋማት አቋቁማለች፤ ዘርፉ በሳይንስና ቴክኖሎጂ የፈጠራ አቅሞች የበለጠ እንዲጎለብት ለማስቻልም የሳይንስ 
ሙዚዬም ገንብታ ወደ ስራ አስገብታለች። ኢትዮጵያ በዚህ መልኩ እየሰራቻቸው ያሉ ተግባራት እንደተጠበቁ 
ሆነው፣ ይሄን አይነት ፎረም ደግሞ የኢትዮጵያን የአይሲቲና የዲጂታል ትራንስፎርሜሽን ጉዞ በማጉላት ረገድ 
ተጨባጭና ተግባራዊ ሊሆኑ የሚችሉ ሐሳቦችን የሚዘጋጅበት ስለሚሆን ፋይዳው በእጅጉ ከፍ ያለ ይሆናል።

ኢትዮጵያ በዘርፉ ይሄንና መሰል ተግባራትን ስታከናውን ግን ሂደቱ አልጋ በአልጋ ወይም ያለ እንከን የተከናወነ 
አልነበረም። በተለይ የበይነመረብ ተደራሽነትና የጥራት ደረጃ ከፍ ማለትን ተከትሎ ቴክኖሎጂውን ለልማት 
ከማዋል ይልቅ ለጥፋት ተግባር የመጠቀም አካሄድ በስፋት ይስተዋል ነበር። ለአብነት፣ በኢትዮጵያ በሰሜኑ ክፍል 
ተከስቶ በነበረው ጦርነት ወቅት ቴክኖሎጂውን ሀሰተኛ መረጃን ለማሰራጨት በስፋት የተጠቀሙበት ኃይሎች 
ቀላል አልነበሩም። ይሄን መሰል ተግዳሮቶች ቢኖሩም፤ ችግሮቹን እየተሻገረች ዛሬም ሆነ ወደፊት ለዘርፉ ትልቅ 
ትኩረት ሰጥታ የምትሰራ ሲሆን፤ ይሄን ግቧን እውን ለማድረግ የሚያስችሏትን ተግባራትም እያከናወነች ይገኛል። 
ይህ ደግሞ ኢትዮጵያም ሆነች አህጉረ አፍሪካ ደህንነቱ የተጠበቀ የበይነመረብ አስተዳደር ሊኖራቸው እንደሚገባ 
የሚያስገነዝብ እውነት ነው !

የኢትዮጵያን ገጽታና፣ የበይነመረብ ዕድገትንና ተስፋን ያሳየ ጉባኤ!



አዲስ ዘመን    ሐሙስ ኅዳር 22 ቀን 2015 ዓ.ም

ዜና

ገጽ 6

ከ1ኛው ገፅ የዞረ

ከ1ኛው ገፅ የዞረ

ከ1ኛው ገፅ የዞረ

ጥንቃቄ የጎደለው የጆሮ ማዳመጫ አጠቃቀም  
የጤና ጉዳት ያስከትላል

አዲሱ ገረመው

አዲስ አበባ፡- ጥንቃቄ የጎደለው የጆሮ ማዳመጫ 
አጠቃቀም ለጆሮ ህመም እንደሚያጋልጥ ተገለጸ።  የጆሮ 
ማዳመጫ  ረጅም ጊዜ ከመጠቀም መቆጠብ እንደሚገባም 
ተጠቁሟል። 

በጋንዲ ሆስፒታል ጠቅላላ ሀኪም የሆኑት ዶክተር 
ፍጹም አበራ ለኢትዮጵያ ፕሬስ ድርጅት እንደገለጹት፤ 
የጆሮ ማዳመጫ (ሄድ ፎን)  ድምጽን ሰብሰብ አደርጎ በግል 
ለማዳመጥ የተሰራ ቴክኖሎጂ ሲሆን፤ ይህም ድምጽን 
ከብክነት ሰብስቦ ወደሚፈለገው ሰው ጆሮ ማድረስን 
ይመለከታል። ሆኖም አጠቃቀምን ማስተካከል እስካልተቻለ 
ድረስ ኤርፎን መጠቀም  በጆሮ መካከለኛ ክፍል ከቀላል 
እስከ መስማት አለመቻል ከባድ ጉዳት  ሊያደርስ ይችላል።

እንደ ዶክተር ፍጹም ገለጻ፤ በከተሞች አካባቢ በአሁኑ 
ወቅት ከስልክ ቴክኖሎጂ መስፋፋት ጋር ተያይዞ አብዛኛው 
ሰው የጆሮ ማዳመጫን እያዘወተረ ይገኛል።  መሳሪያውን 
መጠቀም ሌሎች ሰዎች እንዳይረበሹ ቢያደርግም ጥንቃቄ 
የጎደለው አጠቃቀም ግን በተለይ ጆሮ ላይ ትልቅ የጤና 
እክል ያደርሳል።

ማንኛውም ነገር ሲሰራ በተወሰነ ደረጃ አሉታዊ ጎኖች 
እንዳሉት የሚናገሩት ዶክተር ፍጹም፤ ጥንቃቄ የጎደለው 
የጆሮ ማዳመጫ አጠቃቀምም ጉዳት  እስከ ጆሮ መደፈን 
የሚያደርስ ጉዳት አለው ይላሉ። “በጆሮ ማዳመጫ ውስጥ 
የሚመጣው ድምጽ መጠኑ ከፍ ባለ ደረጃ  የድምጽ ሞገድን 
የሚፈጥረው የጆሮ ክፍል ይጎዳል። ይህም የመደፈን ስሜት 
እንዲኖር ሊያደርግ ይችላል” ሲሉ ያብራራሉ። 

ዶክተር ፍጹም የማዳመጫውን ጫፎች ንጽህና 
ሳይጠብቁ መጠቀም በጆሮ ላይ ኢንፌክሽን ሊያስከትል 
ይችላል በማለት፤ በድምጹ መጠን ምክንያት በቀጥታ 
ከሚያደርሰው ጉዳት በሻገር አብዛኞች መሳሪያውን 
በኪስ ውስጥ አሊያም ንጽህናው ባልተጠበቀበት ቦታ 
ስለሚያስቀምጡ  እንዲሁም በጋራ ስለሚጠቀሙ ጆሮ 
ላይ ተጨማሪ የኢንፌክሽን ህመም  ሊያስከትል ይችላል 
ብለዋል።

የጆሮ ማዳመጫን በመዋዋስ ማድረግ አንደኛው ላይ 
የጆሮ ኢንፌክሽን ካለ ወደ ሌላኛው የማስተላለፍ እድሉ 
እንዳለ፤ በማንኛውም ቦታ ማስቀመጥም እንዲሁ ከመንገድ 
ላይ በሚገኝ ኢንፌክሽን ሰዎች ሊጎዱ እንደሚችሉ ዶክተር 
ፍጹም ገልጸዋል።

የጆሮ ማዳመጫን በብዛት የሚጠቀሙት ሰዎች 
በቅርብም በሩቅም የሆነን ድምጽ ለመስማት እንደሚቸገሩና 
አብዛኛውን ጊዜ በሹክሹክታ ብቻ ሲሰሙ እንደሚሰሙ 
ጠቅሰዋል። ኤርፎን አብዝቶ መጠቀሙ የማዳመጥ መጠንን 
እንደሚቀንስ፤  በቀላሉ ድምጾችን ለመለየት እንደሚያስቸግር  
አክለው ገልጸዋል። “በጨለማ ውስጥ ረጅም ጊዜ የቆየ 
ሰው ከጨለማ ሲወጣ ለማየት እንደሚቸገረው ሁሉ፤ ጆሮ 
ማዳመጫን ረጅም ጊዜ ሲጠቀም የቆየም ሰው ከኤርፎን 
ውጭ ለመስማት ይቸገራል ነው ያሉት።

ዶክተር ፍጹም እንዳሉት፤ አንድ ሰው የመገጨት 
አደጋ ሲደርስበት ጆሮ ውስጥ ኤርፎን ካለም ወደ ውስጥ 
የመግባትና ቀጥተኛ ጉዳት ሊያደርስበት ይችላል። ኤርፎን 
እየሰሙ መተኛትም እንዲሁ  ተመሳሳይ ጉዳት ያደርሳል። 
በኤርፎን አማካኝነት ሙዚቃ እየሰሙ መንገድ ሲያቋርጡ 
የመኪና አደጋ ሊከሰት ይችላል። ኤርፎን በአንድ ጆሮ 
ማድረግ ጆሮ ላይ  የመስማት ልዩነት ያመጣል። 

ኤርፎንን አለመዋዋስ፣ ድምጽን ለረጅም ጊዜ በኤርፎን 
አለመስማት፣ ኤርፎን አድርጎ አለመተኛት፣ ወደ ጆሮ የሚገቡ 
የኤርፎን ጫፎችን ንጽህና መጠበቅ፣ ሊወሰዱ የሚችሉ 
ጥንቃቄዎች መሆናቸውንም ዶክተር ፍጹም ተናግረዋል። 

እንደሚገባ አስረድተዋል። 
ኢትዮጵያ ውስጥ ከሚገኙ ተሳታፊዎች ባለፈ 

ዳያስፖራው ማኀበረሰብ በምክክር መድረኮች ለማሳተፍ 
የሚረዳ ስራ እየተከናወነ መሆኑንም ፕሮፌሰር መስፍን 
ተናግረዋል።

እንደ ፕሮፌሰር መስፍን ገለጻ፤ ጉዳዩን የሚከታተል 
ዳይሬክቶሬት በማቋቋም ከውጭ ጉዳይ ሚኒስቴርና 
ከሚመለከታቸው ተቋማት ጋር አስፈላጊው ግንኙነት 
እየተደረገ ነው። እ.አ.አ. ከ2023 በኋላ በምክክሩ ጉዳይ 

አገራዊ የምክክር ...

አገር ቅኝ ገዢዎች ጠፍጥፈው የሰሩልን  አይደለም።  
ህዝብ ደሙን ሰጥቶ አጥንቱን ከስክሶ ያቆየው አገር 
ነው። ማህበራዊ ፍትህን ከዚህ የሚመነጭ ርዕዮተ ዓለም 
ማድረግ ይቻል ነበር” ብለዋል። 

ማህበራዊ ፍትህን የፖለቲካ ርዕዮት ማዕከል 
ለማድረግ የትም ቦታ መሄድ አያስፈልገም ያሉት 
አቶ አንዳርጋቸው፤ ኢትዮጵያዊነት ማህበራዊ ፍትህ 
ፖለቲካው ውስጥ ማዕከል እንዲኖረው ማድረግ 
እንደሚገባ  ገልጸዋል። በተለይ ከአንድነት ጋር 
የተያያዘውና የውጭ ጠላትን በመመከት የታየው 
ኢትዮጵያዊ  አንድነት ፖለቲካን ጨምሮ ለሌሎችም 
ነገሮች እሴት ሆኖ መቀጠል እንዳለበት መክረዋል።

እንደ እርሳቸው ገለጻ፤ በደንብ ከታሰበበት 
ኢትዮጵያዊነት በፖለቲካው  ውስጥ ተቻችሎና 
ተስማምቶ  መኖር እንደሆነ ያስተምራል። ህዝቡ  
በኢትዮጵያዊነት ላይ ተመስርቶ በተለያዩ አውደ 
ውጊያዎች አገሩን ከውጪ ወራሪዎች መክቶ ማትረፍ 
የቻለውን እሴት ማጠናከር ይገባል። በአንድነት በመሰለፍ 
ከጦርነት ጋር ግንኙነት በሌላቸው ድህነትን የማጥፋት፤  
የዴሞክራሲ ሥርዓትንና ሠላምን የማስፈን  ጉዳዮች ላይ 
ትምህርት ሊወሰድበት የሚገባ ነው።

ኢትዮጵያዊነት ሲባል አንድ ወጥ የሆነ አንድ እምነት 
አንድ ቋንቋ የሚባል አይደለም ያሉት አቶ አንዳርጋቸው፤ 
ኢትዮጵያዊነት በዚህ መልኩ ድኖ እንደማያውቅ፤ ሁሉም 
ህዝብ ከነ ባህሉና ቋንቋው ዘምቶ ኢትዮጵያዊነትን 
ማጽናት እንደቻለ በመጥቀስ፤ “ብዝኃነታችንን የጉልበት 
ምንጭ አድርገን  አገራችንን በፍጥነት የማበልጸግና 
በቅርቡ የታየውን የውጭ ሀይላት ጣልቃ ገብነት 
ማስቆም የሚያስችል ኢኮኖሚያዊና ወታደራዊ አቅም 
እንዲኖር በፍጥነት መስራት ይገባል” ብለዋል።

አቶ አንዳርጋቸው እንደገለጹት፤ አገራዊ 
ማንነታቸው ላይ መሠረት አድርገው የተነሱት አገሮች 
ናቸው የበለጸጉት። እንደ ጃፓን፣ ቻይና፣ ሩሲያ፣ 
እንግሊዝና ስዊድን የመሳሰሉት አገራት የዚህ ማሳያ 
ናቸው። “መሠልጠን ዋና ዓላማው ብሄራዊ ማንነትን 
ለመከላከል  እንጂ መብራትና ውሃ ለማስገባት ብቻ 
አይደለም። የራስ ክብርና ማንነት አለኝ የሚል የብሄራዊ 
ማንነት ኩራት ነው ለዘመናዊነት የሚገፋፋው።  የዚህ 
አይነት መሠረት የሌለው አንድም የሠለጠነ  አገር በአለም 
ላይ የለም። 

 ዓለም ለጠቅላላ እድገቱና ጉዞው ታሪኩን በማንነቱ 
ላይ መመስረት እንደቻለ በመግለጽ፤ የዘመናዊነት 
አቅጣጫ ይህንን ነገር ግምት ውስጥ እስካላስገባ ድረስ 
የትም መድረስ  አይቻልም ነው ያሉት። ዛሬ ላይ 
ኢትዮጵያ ውስጥ  እየተገነቡ ያሉ ሙዚየሞች፣ ፓርኮችና 
ቤተመጻህፍት ከብሄራዊ ማንነት ኩራት ጋር ተሳስረው 
ሁሉንም ህዝብ በአንድ ላይ የያዙ እንደሆኑና ይህ እሴት 
ተጠናክሮ መቀጠል እንዳለበትም አመላክተዋል። 

«ብዝኃ ማንነታችን...

ድጋፍ ተሰራጭቷል።
የኢትዮጵያ አደጋ ሥጋት ሥራ አመራር ኮሚሽን 

የሕዝብ ግንኙነት ዳይሬክተር አቶ ደበበ ዘውዴ 
ለኢትዮጵያ ፕሬስ ድርጅት እንዳስታወቁት፤ በሰሜኑ 
የአገሪቱ ክፍል ያልተገደበ ሰብዓዊ ድጋፍ ተጠናክሮ  
ቀጥሏል። በዚህም ከፕሪቶሪያው ስምምነት ወዲህ 
ብቻ ከ45 ሺህ ሜትሪክ ቶን በላይ ምግብና ምግብ ነክ 
ያልሆነ ሰብዓዊ ድጋፍ የተሰራጨ ሲሆን፤ አጋር አካላት 
ለሚያከናውኑት የሰብዓዊ አቅርቦት ሥራ ማስኬጃ 

ለትግራይ ክልል...

ሳሙኤል ወንደሰን

አዲስ አበባ፦ በእውነተኛ ታሪክ ላይ የተመሰረተ 
የቃቄ ውርድወት ቱውፊታዊና ሙዚቃ አቀፍ የተውኔት 
መጽሐፍ እና በብሬል የተዘጋጀው የባህልና ፊልም 
ፖሊሲ መጽሐፍ በትናንትናው እለት በብሔራዊ ቴአትር 
ተመረቀ። 

“የቃቄ ውርድወት” ተውኔት በደራሲ፣ የቴአትር 
ጸሐፊና ተዋናይ በጫንያለው ዳኜ የተፃፈ ሲሆን፤ 
ምዕራባውያኑ እንደ አውሮፓውያን አቆጣጠር ከ1900 
ጀምሮ ስለሴቶች መብትና ነፃነት ከማንሳታቸው በፊት 
በጉራጌ ዞን የተወለደችው ኢትዮጵያዊቷ ቃቄ ውርድወት 
ለሴቶች እኩልነትና መብት የታገለችበትን የሚዳስስ 
እውነተኛ ታሪክ ነው።

በባህልና ስፖርት ሚኒስቴር የሴቶችና ማህበራዊ 
ጉዳይ ሥራ አስፈፃሚ ወይዘሮ ወይንሸት ኃይለማርያም 
እንደተናገሩት፤ ኢትዮጵያ የብዙ ጀግኖች ባለታሪክ ሀገር 
ከመሆኗ ባሻገር ስለሰው ልጆች ሰላም፣ ዲሞክራሲ፣ 
ነፃነትና አንድነት የሚታገሉ ጀግኖች ያላት ሀገር  
ነች።

ኢትዮጵያውያን ሴቶች ስለ መብታቸው ሲሟገቱና 
መብታችን ተነካብን ሲሉ ምሳሌና ማጣቀሻቸው 

“ከማርች 8” በፊት ስለ ሴት መብት የታገለችና በጉራጌ 
ዞን የተወለደችው ‘የቃቄ ውርድወት’ ሴት ታሪክን የጉራጌ 
ሴቶች ያነሳሉ ይሟገታሉ። 

የኢትዮጵያ ብሔራዊ ቴአትር ይህንን እውነተኛ 
ታሪክ ተውኔትን ሲያሳይ መቆየቱን ያስታወሱት ወይዘሮ 
ወይንሸት፤ ቴአትሩ ከመድረክ ከወረደ በኋላ ታሪኩ 
እንዳይረሳና ታሪኩን ከትውልድ  ትውልድ ለማስተላለፍ 
በመጽሐፍ ማስቀመጥ ያስፈልጋል። ይህንንም ኃላፊነት 
የኢትዮጵያ ብሔራዊ ቴያትር ወስዶ ሲሰራ ቆይቷል 

ብለዋል። 
በሌላ በኩል ደግሞ የአካል ጉዳተኞችን ጉዳይ ተደራሽ  

ለማድረግ የባህልና የፊልም ፖሊሲ በብሬል ተዘጋጅቷል። 
ይህም አካል ጉዳተኞችን አካቶ ከመስራትና የመረጃ 
ተደራሽነትን ከማሳደግ አኳያ ትልቅ አስተዋጽኦ ያለው 
ነው። 

የመርሃ ግብሩ አላማም እንደ ሀገር ያለንን እሴት ከፍ 
ለማድረግና የአካል ጉዳተኞች ጉዳይ ተደራሽ እንዲሆን 
ለማስቻልና ለሌሎች ተሞክሮ እንዲሆን የተዘጋጀ ነው። 

ከዚህም ሌላ ቴአትሩን በቀጣይ ወደ መድረክ በመመለስ 
ትውልዱ እየተዝናና እንዲማርበት ለማድረግ የታሰበ ነው 
ብለዋል። 

የኪነ - ጥበብና ፈጠራ ዘርፍ ሚኒስትር ዴኤታ 
ወይዘሮ ነፊሳ አልመሀዲ በበኩላቸው፤ የኢትዮጵያውያን 
መገለጫና ታሪካዊ ትውፊት የሆኑ ባህሎችን ለሌሎች 
ለማሳወቅና ታሪክ ዘመን ተሻጋሪ እንዲሆኑ ሁሉም 
የበኩሉን አስተዋጽኦ ሊያደርግ ይገባል።  

ከ1845 እስከ 1860 ዓ.ም ድረስ ሴት ልጅ ቢከፋትና 
ብትበደል ጉዳዩን ወደ ፍርድ ቤት ይዛ  እንዳትቀርብ 
የሚከለክለውን “አንቂት” የሚባለውን እርግማን ይነሳላት 
የሚልና አንድ ወንድ ለአንድ ሴት የሚል የመብት 
ጥያቄዎችን በማንሳት ለሴቶች መብትና ነፃነት የታገለች 
ሴት ታሪክ ነው። 

ይህ ቴአትር ወደ መጽሐፍነት መቀየሩ በተለያዩ 
ቋንቋዎች ተተርጉሞ በመላው አለም እንዲዞር ሁኔታዎችን 
ያመቻቻል። ነገር ግን ቴአትሩ በድጋሚ ወደ መድረክ 
እንዲወጣ የተቻለንን ሁሉ ለማድረግ እንሞክራለን ሲሉ 
ሚኒስትር ዴኤታዋ ተናግረዋል።

በመርሃ ግብሩ የመንግስት የሥራ ኃላፊዎችና 
የኪነ - ጥበብ ባለሙያዎችና የተለያዩ ባለድርሻ አካላት 
ተሳትፈዋል። 

የቃቄ ውርድወት እና በብሬል የተዘጋጀ የባህልና ፊልም ፖሊሲ መጽሐፍ ተመረቀ

የሚውል  ከ148 ነጥብ 7 ሚሊየን ብር በላይ ድጋፍ 
ተደርጓል። 

አቶ ደበበ እንደገለጹት፤ በሰሜኑ የኢትዮጵያ ክፍል 
ያልተገበደው ሰብዓዊ ድጋፍ አቅርቦት ተጠናክሮ የቀጠለ 
ሲሆን፤ እስከ ህዳር 20 ቀን 2015ዓ.ም ድረስ አልሚ 
ምግብን ጨምሮ በአንድ ሺህ 17 ተሽከርካሪዎች፣ 40 
ሺህ 63 ነጥብ 87 ሜትሪክ ቶን ምግብ፣  839 ነጥብ 76 
ሜትሪክ ቶን መድኃኒት በ25 ተሽከርካሪዎች፣ አራት ሺህ 
254 ነጥብ ስድስት ሜትሪክ ቶን ለትምህርት፣ ንጽህና 
መጠበቂያና ሌሎች ምግብ ነክ ያልሆኑ ድጋፎች በ115 
ተሽከርካሪዎች ተጓጉዟል። በተጨማሪም 413 ሺህ 552 
ሊትር ነዳጅ በ10 ተሽከርካሪዎች ተጓጉዟል።

በድምሩ ከጥቅምት 20 እስከ ህዳር 20 ቀን 2015 
ዓ.ም ድረስ ባለ መረጃ በሦስቱ ኮሪደሮች (በአፋር አብኣላ፣ 
በጎንደር ማይጸብሪ፣ ሽሬ፤ ኮምቦልቻ፤ ቆቦ፤ አለማጣ) 
በአጋር አካላት የተሰማሩ  ከባድ ተሽከርካሪዎች ብዛት  
አንድ ሺህ 168 መሆናቸውን በመጥቀስ፤ 16 አጋር አካላት 
45ሺህ 157 ነጥብ 63 ሜትሪክ ቶን ምግብና ምግብ ነክ 
ያልሆነ የእርዳታ ቁሳቁስና 413 ሺህ 552 ሌትር ነዳጅ 
ማጓጓዝ ተችሏል ብለዋል። 

አጋር አካላት በክልሉ ለሚያከናውኑት የሰብዓዊ 
አቅርቦት ሥራ ማስኬጃ የሚውል 148 ሚሊየን 739 ሺህ 
464 ጥሬ ገንዘብ ወደ መቀሌና ሽሬ በአውሮፕላን ማጓጓዝ 
እንዲችሉ ድጋፍ መደረጉንም አቶ ደበበ ገልጸዋል።

ላይ ዳያስፖራዎችን በአካልና በኢንተርኔት አማራጭ 
ለማግኘት ዕቅድ ተይዟል ብለዋል።

ሪፖርቱን ያዳመጡ  የሕዝብ ተወካዮች ምክር ቤት 
አባላት የአገራዊ ምክክሩ ሂደት መሳካት የሁሉም ዜጋ 
ኃላፊነት መሆኑን በመግለጽ፤ ከቀያቸው የተፈናቀሉ 
ዜጎችን በምን መልኩ በምክክር ሂደቱ ለማሳተፍ 
እንደታሰበ ጥያቄ አቅርበዋል። 

በግጭት ውስጥ ያሉትና የተፈናቀሉ ዜጎችን ከአገር 
ሽማግሌዎች ፣ ከሃይማኖት አባቶች፣ ሰላም ከማስፈን 
ጋር የተያያዙ አካላትን በሙሉ ባካተተ መንገድ 
ዜጎች አጀንዳዎቻቸው እንዲደመጡና መግባባት ላይ 
እንዲደረስ አስፈላጊው ጥረት ይደረጋል ሲሉ ኮሚሽነሮች 

አስረድተዋል።
የሕዝብ ተወካዮች ምክር ቤት አፈ ጉባኤ አቶ ታገሰ 

ጫፎ በበኩላቸው፤ የልሒቃንን ብቻ ሳይሆን የአጠቃላይ 
ሕዝቡን ፍላጎት መሰረት ባደረገ መልኩ ለሚከናወነው 
የአገራዊ ምክክር መድረኮች መሳካት የምክር ቤት 
አባላትና መላው ሕዝብ አስፈላጊውን ድጋፍ እንዲያደርጉ 
መልዕክት አስተላልፈዋል።

አፈጉባኤው እንዳስታወቁት፤ ሰፊው ሕዝብ 
ተመካክሮ አገራዊ መግባባት የሚደረስባቸው ጉዳዮችን 
ደግሞ መንግስትም ሆነ ተፎካካሪ ፓርቲዎች እንዲሁም 
ማንኛውም አካል በሙሉ ልብ በመቀበል ቀጣዩ የአገራችን 
ዕጣ ፈንታ ያማረ እንዲሆን አበክሮ ሊሰራ ይገባል።



ፖለቲካና ወቅታዊ

ወቅታዊ
አዲስ ዘመን   ሐሙስ ኀዳር 22 ቀን 2015 ዓ.ም ገጽ 7

ክፍለዮሐንስ አንበርብር

ጠቅላይ ሚኒስትር ዶክተር ዐቢይ አሕመድ 
ሰሞኑን ለህዝብ እንደራሴዎች በርካታ ማብራሪያዎችን 
መስጠታቸው ይታወቃል። በተለይም ደግሞ 
ኢንዱስትሪውን ለማዘመንና የተጀመሩ ጥረቶችን 
በማንሳት የተደረሰበትን ደረጃ ቀጣይ ትኩረቶችን  
አስረድተዋል።  በዛሬው የወቅታዊ  ዕትማችን ተጨማሪ 
ማብራሪያ በሚያስፈልጋቸውና ተያያዥ ጉዳዮች ዙሪያ  
ከኢንዱስትሪ ሚኒስትሩ አቶ መላኩ አለበል ጋር ቆይታ 
አድርጓል። 

አዲስ ዘመን፡- ኢትዮጵያ 2014 ዓ.ም 6 
ነጥብ 4 በመቶ ዕድገት ማስመዝገቧንና ከምሥራቅ 
አፍሪካና ከሰሐራ በታች ቀዳሚ መሆኗን ጠቅላይ 
ሚኒስትሩ ገልፀዋል። ለዚህ ውጤት የኢንዱስትሪ 
ሚኒስቴር አበርክቶ እንዴት ይገለፃል?

አቶ መላኩ፡- የተመዘገበው ውጤት ከአስር ዓመቱ 
የልማት መሪ ዕቅድ የመነጨ ነው። እቅዱ በሚቀጥሉት 
10 ዓመታት በኢትዮጵያ ውስጥ ምን ዓይነት ልማትና 
የኢኮኖሚ  ዕድገት ማምጣት እንደሚቻል በዝርዝር 
እያንዳንዱን ሴክተር አቅምና ነባራዊ ሁኔታ ግምት 
ውስጥ ያስገባ ነው። ከዚህ አኳያ የ2014 በጀት ዓመት 
ዕቅድም ከ10 ዓመቱ የሚቀዳ ሆኖ ይህን በምን መንገድ 
ማሳካት እንችላለን የሚለው ዝርዝር ሁኔታ ሌሎች 
ባለድርሻ አካላትንም ባሳተፈ መንገድ ታቅዶ ነው ወደ 
ሥራ የተገባው። 

ስለዚህ አንደኛው እንድምታ የ10 ዓመቱ መሪ 
እቅድ የመሳካት ዕድሉ ከፍተኛ ነው፤ ሊያሰራ የሚችል 
እቅድ ታቅዷል የሚለውን ያመላክታል። በሌላ በኩል 
የተመዘገበው ውጤት ከምሥራቅ አፍሪካም ከሰሐራ 
በታች ካሉ አገራትም ሲነፃፀር እጅግ በጣም ከፍተኛ 
ነው። ይህ ውጤት የተመዘገበበትን ወቅት ስንመለከት  
ዓለም አቀፋዊና አገራዊ ሁኔታዎች እጅግ ፈታኝ 
በሆኑበት ወቅት እንደነበር ይታወቃል። 

ዓለም አቀፋዊ ሁኔታው ለሁሉም ተመሳሳይ 
ነው ብለን ብንወስድ እንኳን፤ አገራዊ ሁኔታው ብናይ 
ከምርጫ ማግስት ያለ ዓመት ነው። ይህ ወቅት አዲስ 
መንግስት የሚመሰረትበትና ተቋማት ራሳቸውን 
መልሰው የሚያደራጁበት ወቅት ስለሚሆን በአፈፃፀም 
ላይ የራሱ የሆነ ተፅዕኖ የሚያሳድር ነው። ከዚህ በተለየ 
ደግሞ አለመረጋጋትና ከጦርነት ጋር የተያያዙ ችግሮች 
የነበሩበት እንደዚሁም መጠነ ሰፊ የሆነ ድርቅ ተከስቶ 
የነበረበት ጊዜ ነው። ከዚህ ጋር ተያይዞ የታቀደውን 
ሙሉ ለሙሉ ማሳካት ባይቻል እንኳን እንዲህ ዓይነት 
ከፍ ያለ ውጤት ማምጣት መቻሉ በ10 ዓመቱ መሪ 
እቅድ ላይ ያስቀመጥናቸው ግቦች በመጪው ዓመታት 
ነባራዊ ሁኔታዎች እየተቀየሩና እየተሻሻሉ የሚሄዱበት 
ዕድል ስለመኖሩ የሚያመላክት ነው። 

በሌላ በኩል እነዚህ ሁሉ ጫናዎችንና ችግሮችን 
መቋቋም የሚችል ጠንካራ ኢኮኖሚ እየተገነባ 
መሆኑን የሚያመላክት ነው። ምቹ ሁኔታ ላይ ሆኖ 
የሚመጣ ኢኮኖሚ ዕድገትና ምቹ ባልሆነ ሁኔታ 
የሚመጣ የኢኮኖሚ ዕድገት በጣም ይለያያሉ። ለምሳሌ 
ከማኑፋኩቸሪንግ ኢንዱስትሪ አኳያ ስናይ የአቅርቦት 
ሰንሰለት የሚባለው በጣም የተረበሸበት ጊዜ ቢኖር 
በ2014 በጀት ዓመት ነው። ከራሺያ እና ዩክሬን ጦርነት 
ጋር በተያያዘ ብዙዎቹ የአቅርቦት ሰንሰለቶች በጫና 
ውስጥ የወደቁበት ወቅት ነው። 

ከአጎዋ ነፃ ገበያ ጋር በተያያዘም ከፍተኛ የውጭ 
ምንዛሪ የምናገኝበት የጨርቃጨርቅ እና የቆዳ 
ውጤቶችን ‹‹ፕሪቪሌጆችን›› ያጣንበትና በግብይት እና 
ምርት ሥርዓቱ ላይ ከፍተኛ ተፅዕኖ ያሳደረበት ወቅት 
ነው። ከፋይናንስ አቅርቦት ጋርም ተያይዞ በነበረው 
ነባራዊ ሁኔታ በማኑፋክቸሪንግ ኢንዱስትሪዎች 
ላይ ራሱን የቻለ ተፅዕኖ አሳድሯል። ነገር ግን ይህም 
ቢሆን በኢኮኖሚው ላይ ዘርፉ የራሱ የሆነ አበርክቶ 
እንዲኖረው ማድረግ ተችሏል። ይህንንና ሌሎች 
ነገሮችን ደምረን ስናይ ሁኔታው የእኛ አገር ኢኮኖሚ 
ጠንካራ እንደሆነ የሚያመላክት ነው። ከሠራንበት ብዙ 

‹‹ለጠላት ያልተንበረከከ ጉልበት፤ ለስንዴ መንበርከክና  
እጁን መዘርጋት የለበትም››

- አቶ መላኩ አለበል የኢንዱስትሪ ሚኒስትር 

ዕድሎችም እንዳሉና ይቻላል የሚለውንም መንፈስ 
በደንብ የሚያመላክት ነው። 

የማኑፋክቸሪንግ ኢንዱስትሪ ዘርፍ ከላይ 
የተገለፁትን ችግር ተቋቁሞ አዳዲስ ኢንቨስትመንት 
በመሳብ፣ የሥራ ዕድል በመፍጠር፣ የኤክስፖርት ገቢው 
በማሳደግ ረገድ የተሻለ ውጤት የተመዘገበበት ዓመት 
ነው ተብሎ ሊወሰድ ይችላል። 

ባለፉት 10 ዓመታት ነገሮች ምቹ በሆኑበት ወቅት 
ያልተመዘገበ የኤክስፖርት ገቢ የታየው በ2014 በጀት 
ዓመት ነው። 500 ሚሊዮን ዶላር አግኝተናል። በ2014 
በጀት ዓመት በትግራይና ምሥራቅ አማራ አካባቢ 
ያሉ ፋብሪካዎች  ማምረትና ምርት ወደ ውጭ መላክ 
ያልቻሉበት ወቅት ነበር። ግን በመጠንም በውጭ 
ምንዛሪ ገቢ መጠንም ከፍ ያለ  ገቢ ያገኘንበት ዓመት 
ነው። 

አዳዲስ ኢንቨስትመንቶቹን ወደ ሥራ በማስገባት 
ረገድም 2014 በጀት ዓመት በእኛ አጠቃላይ መረጃ 
የሚያሳየው ከፍ ያለ ነው። አነስተኛና መካከለኛ 
ኢንዱስትሪዎች ወደ 2ሺ838 የሚሆኑ አዳዲስ 
ኢንቨስትመንቶች የገቡበት ዓመት ነው። 77 የሚሆኑ 
ከፍተኛ ኢንዱስትሪዎች ወደ ሥራ  የገቡበት ዘመን 
ሲሆን 255ሺ ዜጎችም በበጀት ዓመቱ የሥራ ዕድል 
ተፈጥሮላቸዋል። ይህ በኢኮኖሚ ውስጥ ማኑፋክቸሪንግ 
ኢንዱስትሪ ውስጥ ምን ዓይነት ሚና እንደሚጫወት 
የሚሳይ ነው። በሌላ በኩል ደግሞ የማምረት አቅማቸው 
እየወረዱ የነበሩ ኢንዱስትሪዎች ወደ 52ነጥብ7 በመቶ 

የማምረት አቅማቸውን ከፍ ማድረግ የተቻለበት ዓመት 
ነው። 

ስለዚህ ማኑፋክቸሪንግ ኢንዱስትሪ በችግርም 
ውስጥ ሆኖ እንዲሁም የውጭ ጫና ሲመጣ ቶሎ 
የሚጎዳው ዘርፍ ቢሆንም ይህን ተቋቁሞ 4ነጥብ9 
በመቶ ዕድገት በማስመዝገብ በአገራዊ ኢኮኖሚ ዕድገት 
ውስጥ የራሱን አስተዋፅኦ ማበርከት የቻለበት ጊዜ 
ነው። ስለዚህ ያየነውና የመጣው ውጤት የሁሉም 
ሴክተሮች ድምር ቢሆንም ግን እያንዳንዱ ሴክተር 
ደግሞ ችግሮችን ተቋቁሞ ይህን ውጤት በማስመዝገብ 
ረገድ ትልቅ እመርታ የታየበትና ጥሩ አመራር ስለመኖሩ 
የተረጋገጠበት ዓመት እንደነበር ማየት ይቻላል። 

አዲስ ዘመን፡- በኢንዱስትሪው ዘርፍ መሰል 
ዕድገቶችና ለውጦች እየተመዘገቡ ከሆነ በሰው 
ህይወት ላይ ለውጥ መምጣት አለበት ተብሎ 
ይታመናል። አሁን የሚታየውን የኑሮ ውድነት 
ለማቃለል በዘርፉ ምን እየተሠራ ነው?

አቶ መላኩ፡- በጣም ጥሩ ጥያቄ ነው። በአንድ አገር 
ላይ ልማት በቀዳሚነት ከሚፈለግባቸው ምክንያቶች 
አንዱና ዋነኛው የዜጎችን ህይወትና ኑሮ ማሻሻል ነው። 
የትኛውንም በልማት የተዘመገበ ቁጥር እና በልማት 
የተሳኩ ነገሮችን ብናነሳ በሰው ሕይወት ላይ ያመጣው 
ለውጥ ውስንነት ካለበት ልማቱ ጥያቄ ውስጥ ነው ማለት 
ነው። ከዚህ አኳያ ባለፉት ዓመታት ከተሰሩት ሥራዎች 
መካከል አንዱ አጠቃላይ ዕይታችን ሰው ተኮር እንዲሆን 
ነው። ማህበራዊም፤ ኢኮኖሚያዊም ልማቶቻችን ሠው 
ተኮር እንዲሆኑና ቅድሚያ መሰጠት ያለበት ለሰው 
ስለሆነ ቅድሚያ ለሚሰጠው ቅድሚያ እንዲሰጥ 
የሚፈልጉ ናቸው። አቅጣጫዎቹም እነርሱን መሰረት 
ያደረጉ ናቸው። 

በኢትዮጵያ የኑሮ ውድነት ችግር ብዙዎቹ መረጃዎች 
እንደሚያሳዩት ከ2003 ዓ.ም ነው የሚጀምረው። 
በ2014 ብቻ የመጣ ሳይሆን እየተንከባለለና እየተደመረ 
መጥቶ የዜጎችን ገቢና የገበያው ዋጋ አለመመጣጠን 
መጨረሻ ላይ መክፈልና መግዛት ወደማይችሉበት ደረጃ 
ላይ ሲደርስ ነው ይህ ችግር የበለጠ ጎልቶ የሚታየው። 
ይህ እየተደመረ የመጣ ጉዳይ ነው። ለምን ሆነ ብንል 
በቀዳሚነት ወደገበያ የሚቀርብ የምርት መጠን ከፍላጎቱ 
ጋር ሲነፃፀር በቂ ባለመሆኑ ነው። የአቅርቦትና ፍላጎት 
አለመመጣጠን እነዚህን ችግሮች የበለጠ ያባብሳል። 
ስለዚህ ገበያው በሚፈልገው ልክ አቅርቦት መኖር 
አለበት። 

አቅርቦት የሚወሰንባቸውና የሚደናቀፍባቸው 
ብዙ ምክንያቶች ሊኖሩ ይችላሉ። አገራዊ ምክንያቶችና 
ዓለም አቀፋዊ ሁኔታዎች አሉ። ከአምራች ኢንዱስትሪ 
ዘርፍ አኳያ እንደ ምሳሌ ብናይ የኢንዱስትሪዎቻቸውን 
የማምረት አጠቃቀም አቅማቸውን ከሚወስኑ ጉዳዮች 
መካከል አንዱ የግብዓትና የቴክኖሎጂ አቅርቦት 
ውስንነት ነው። እነዚህ ግብዓቶች ከፊሉ በአገር ውስጥ 
ተመርተው የሚገኙ ናቸው፤ ቀላል የማይባሉት ደግሞ 
ከውጭ የሚመጡ ናቸው። 

ባለፉት ሦስትና አራት ዓመታት ከውጭ የሚመጡ 
ምርቶች አጠቃላይ ዋጋቸው ምን ይመስላል የሚለውን 
ብናይ ቀድሞ ከሚታወቀው በላይ እጅግ በጣም የተጋነነ 
ዋጋ የወጣላቸው ናቸው። እንደዓለም ዋጋ የመወሰን 
ስልጣን ያለን እኛ አይደለንም። ሌሎች በምርት ላይ 
የተሻለ አቅም ያላቸው ናቸው። ለምሳሌ ስኳር፣ ስንዴ፣ 
ዘይትን ብንወስድ በዓለም አቀፍ ደረጃ ባለፉት አራት 
ዓመታት ያለው ሁኔታ የሚያሳየው ከእጥፍ በላይ 
የመጨመር ነው። ሌሎች የኢንዱስትሪ ግብዓቶችንም 
ብናይ እንዲጨምሩ አድርጓቸዋል። ለዚህ ደግሞ የኮረና 
ቫይረስ ስርጭትን፣ የራሺያ እና ዩክሬን ጦርነትንና 
ሌሎች ምክንያቶችን ልናነሳ እንችላለን። ሌላው ቀርቶ 
ትራንስፖርትን ብናነሳ ቀደም ሲል 3000  ዶላር ይመጣ 
የነበረው ኮንቴነር በአምስት እጥፍ ጨምሯል፤ ይህ 
ደግሞ ወደ አገር ውስጥ የምናስገባውን የጥሬ እቃ ዋጋ 
የማናር አቅም አለው። ስለዚህ ከውጭ የሚመጣ የዋጋ 
ግሽበት በራሱ በማምረቻ ወጪ ላይ የሚኖረው ዋጋ 
በተጠቃሚው ላይ ተመልሶ ተፅዕኖ የመፍጠር አቅም 

ፎ
ቶ

- ፀ
ሐ

ይ
 ን

ጉ
ሤ

ኢትዮጵያን አባቶቻችን 
አሁንም ወንድሞቻችን በደም 

መሥዕዋትነት ከፍለው 
አስከብረዋታል። ነገር ግን 

በኢኮኖሚ ከድህነት ኢትዮጵያን 
ለማውጣት የሰራናቸው 

ሥራዎች ውስን በመሆናቸው 
በደም ያስከበርነውን አገር 
መልሰን በድህነት ምክንያት 

አናስደፍረውም

አለው ማለት ነው። ይህም አንድም መጠኑ እንዲቀንስ 
ምክንያት ሲሆን፤ መጠኑ ባይቀንስ እንኳን ዋጋው ከፍ 
በማለት ከዜጎች የመግዛት አቅም በላይ የሚሆንበት 
ሁኔታ ይኖራል። 

ይህንን ችግር ለመፍታት በተለይ ደግሞ ተኪ 
ምርቶችን በአገር ውስጥ ለማምረት ሰፋፊ ስራዎች 
እየተሰሩ ነው። ባለፈው ዓመት በትኩረት ከተሰሩት 
መካከል ገቢ ምርትን ለመተካት የተሰራው ሥራ ነው። 
እኛ ያልመዘገብናቸውና ያልደረስንባቸው እንዳሉ ሆኖ 
እኛ የደረስንባቸውና የመዘገብናቸው ከሁለት ቢሊዮን 
ዶላር በላይ የሚያወጡ ምርቶችን በአገር ውስጥ 
አምርተን ለመተካት ጥረት አድርገናል። በተለይ ደግሞ 
እነዚህ ከምግብና መጠጥ ጋር የሚያያዙት ከፍተኛውን 
ድርሻ ይይዛሉ። ስለዚህ የኑሮ ውድነትን ጫና መቀነስ 
የሚቻለው የውስጥ አቅምን አሟጦ በመጠቀም ነው። 

ሁልጊዜ የእኛ አቅርቦትና ፍላጎት ከውጭ በሚመጣ 
ምርት ላይ የሚንጠለጠል ከሆነ ዋጋ ወሳኞቹ ከፍና 
ዝቅ ባደረጉት ቁጥር ጫናው እኛ ላይ ማሳደራቸው 
አይቀርም። ስለሆነም በእኛ በኩል የትኩረት ማዕከል 
አድርገን እየሰራን ያለነው ገቢ ምርትን በመተካት ረገድ 
የማምረት አቅማቸውን ለማሳደግ ነው። 

በሌላ በኩል የኑሮ ውድነት ችግር በአቅርቦትና 
ፍላጎት በማመጣጠን የሚሰራው ሥራ እንዳለ ሆኖ 
የዜጎችን የመግዛት አቅም ማሳደግም ሌላኛው መፍትሄ 
ነው። የዜጎችን የመግዛት አቅም ማሳደግ ማለት ገበያ 
ላይ ያለውን ምርት ለመግዛት ዜጎች ገቢ ሊኖራቸው 
ይገባል። ስለዚህ አቅም ሊኖራቸው ይገባል። ይህን 
ለማድረግ ደግሞ የሥራ እድል ስንፈጥር ነው። ዜጎች 
የሥራ እድል ካገኙ ገቢያቸው ያድጋል፤ ይህ ከሆነ ደግሞ 
ፍላጎታቸውን ለማሟላት የሚያስችል ግብይት መፈፀም 
ይችላሉ። ስለዚህ በአንድ በኩል ገቢ ምርትን በመተካት 
ረገድ፤ ኤክስፖርት ማሳደግ፣ አዳዲስ ኢንቨስትመንት 
መሳብና ነባሮችን በማስፋፋትና በማጠናከር ተጨማሪ 
የሥራ እድል እንዲፈጠር በማድረግ በኩል የምንሰራቸው 
ስራዎች አሉ። እነዚህ ተደምረው ሲታዩ የኑሮ ውድነትን 
ለማቃለል ያስችላሉ። 

 የኑሮ ውድነት ችግር በኢትዮጵያ ብቻ ያለና የብር 
የመግዛት አቅም መድከም ብቻ ሳይሆን የዶላር መግዛት 
አቅም ባለፉት 10 ዓመታት በሚታይበት ጊዜ በጣም 
የመቀነስ ሁኔታ ይታያል። ስለዚህ እነዚህ ችግሮች በአገር 
ውስጥ ግብይት አሉታዊ ተፅዕኖ ስለሚኖራቸው ይህንን 
ለማስተካከልና አገሪቱን የምርት ማዕከል እንድትሆን 
የሚያስችል ሥራ መሠራት አለበት። ይህ በአንድ ዘርፍ 
ሳይሆን በሁሉም ዘርፎች መከናወን አለበት። 

አዲስ ዘመን፡- በአሁኑ ወቅት በአገሪቱ 
የዕድገት ሴክተር ቀዳሚው አገልግሎት ዘርፍ 
ነው። ኢንዱስትሪው ቀዳሚ እንዲሆን የተያዘው 
አቅጣጫ ምንድን ነው?

አቶ መላኩ፡- የኢትዮጵያ ኢኮኖሚ ዘላቂነት ባለው 
መልኩ ዕድገት እያስመዘገበ እንዲሄድና በተለያየ መንገድ 
ስናነሳቸው የነበሩትን ችግሮች ለመፍታት አምራች 
ሴክተር የምንላቸው እንደ ማኑፋክቸሪንግ ኢንዱስትሪ፤ 
ግብርና፣ ማዕድን የመሳሰሉት ሴክተሮች በ10 ዓመቱ 
ያስቀመጡትን ግብ ማሳካት አለባቸው። በኢትዮጵያ 
ምርታማነት ማደግ አለበት። አንድን ሸቀጥ 10 ጊዜ ገዝተን 
10 ጊዜ ስለሸጥነው በአጠቃላይ የአገር እድገት ውስጥ 
ያን ያህል የሚያበረከተው አስተዋፅኦ የለም። ምርት 
መመረት አለበት። ምርት ተመርቶ ወደ ገበያ ከቀረበ  
ብቻ ነው የተሻለ ዕድገት ማምጣት የሚቻለው። ይህ 
ማለት አገልግሎት ዘርፍ አያስፈልግም ማለት አይደለም። 
ፋይናንስና  ትራንስፖርት ሰርቪስ ናቸው። እነዚህ በአገር 
ኢኮኖሚ ውስጥ የራሳቸው ድርሻ አላቸው። 

ባለፉት ዓመታት ውስጥ በነበሩ ዕድገቶችም 
ሚናቸው ቀላል አይደለም። ነገር ግን ማኑፋክቸሪንግ 
ኢንዱስትሪ፤ አምራች የምንላቸው ግብርና እና ሌሎች 
ዘርፎችን ሊተኩ አይችሉም። በእርግጥ የዕድገት 
መጠናቸው በጣም ከፍተኛ ደረጃ ላይ የደረሰ ሰርቪስ 
ማኑፋክቸሪንግ ኢንዱስትሪ ጨርሰው ወደ ሰርቪስ ያደጉ 
አገራት አሉ። እኛ በእነርሱ ደረጃ ላይ አልደረስንም። 
ከዚህ አኳያ የማኑፋክቸሪንግ ኢንዱስትሪ ማደግ 
አለበት። 

አገር በቀል ኢኮኖሚው ሪፎርማችን በግልጽ 
እንዳስቀመጠው አንደኛው ሴክተር ላይ ብቻ ትኩረት 
አድርገን መስራት የለብንም፤ ሁሉን ሴክተሮች ያላቸውን 
ዕድል መጠቀም አለብን። ግብርና፣ ማኑፋክቸሪንግ፣ 
ማዕድን፣ አይሲቲ ሴክተር እንደዲያድጉ የሚያደርግ 
አቅጣጫ መከተልና ምቹ ሁኔታም ማስቀመጥ አለብን። 
አንዱ ጥለን ሌላው ይዘን ሁሉን አቀፍ ዕድገት ማምጣት 

አንችልም። ኢትዮጵያ የአፍሪካ ብልጽግና ተምሳሌት 
እንድትሆን ሁሉንም ዕድሎች መጠቀም አለብን። 
ሁሉም ሴክተሮች ያላቸው አበርክቶ ቀላል አይደለም። 
ስለዚህ አንዱ ለሌላውም ተደጋጋፊ ነው፤ ባላቸው ዕድል 
መጠቀምና ማሳደግ አለብን። 

ለምሳሌ ለማኑፋክቸሪንግ ኢንዱስትሪ ባለፉት 
ዓመታት ተፅዕኖ ካሳደሩ መካከል አንዱ ግብዓት 
ነው። የእነዚህ ግብዓቶች እጥረት ደግሞ ከግብርና 
አለመዘመንና በቂ ምርት  ካለማምረት ጋር የሚያያዙ 
ናቸው። የማዕድን ዘርፉም በቂ ግብዓት ካለማቅረቡ ጋር 
የሚያያዙ ናቸው። ስለዚህ ግብርናውን ትራንስፎርም 
ሳናደርግ፤ ከማዕድን ማግኘት የሚገባንን ሳናገኝ አንዱ 
ብቻውን የሚያድግበት ዕድል ጠባብ ነው። በእርግጥ 
ግብርናውም ማዕድኑም ሳይኖራቸው ከሌሎች አገራት 
ግብዓት እያገኙ ማኑፋክቸሪንግ ኢንዱስትሪያቸውን 
ያሳደጉ አገራት አሉ። የእነዚህ አካሄድ የተለየ ነው። 
ስለዚህ የሴክተሮቹ መደጋጋፍና ተገቢውን ትኩረት 
መስጠት ለአንዱ ብቻ ሳይሆን ለማኑፋክቸሪንግ 
ኢንዱስትሪም አዎንታዊ ሚና ይኖረዋል። 

ማኑፋክቸሪንግ ኢንዱስትሪ አሁን ባለው ሁኔታ 
የዕድገቱ ሞተር ሆኖ እንዲያገለግል ይጠበቃል። 
በአስር ዓመት ውስጥ ትልልቅ ግቦችን አስቀምጠናል። 
የመጀመሪያው የትኩረት ማዕከሉ ጥቃቅን፣ አነስተኛ 
እና መካከለኛ ኢንዱስትሪዎች ልዩ ድጋፍ ተደርጎላቸው 
በሥራ እድል ፈጠራና በማምረት የየራሳቸው ሚና 
እንዲኖራቸው ነው። 

ሌላው ከፍተኛ ኢንዱስትሪዎች አነስተኛ እና 
መካከለኛ ኢንዱስትሪዎች ላይ ያሉትን ኢንዱስትሪዎችን 
በማጠናከር ገቢ ምርትን በመተካትና በኤክስፖርቱ 
የድርሻቸውን እንዲያበረክቱ የሚያደርግ ነው። 
ለዚህም የመሰረተ ልማት አቅርቦት በጣም አስፈላጊ 
ነው። ማኑፋክቸሪንግ ሲታሰብ ከሌሎች በተለየ ሁኔታ 
የሚጠይቃቸው ነገሮች አሉ። ለምሳሌ የኤሌክትሪክ ኃይል 
አቅርቦት ይፈልጋል። ኃይል አቅርቦት ላይ እየወሰድን 
ያሉ የሪፎርም ስራዎች በጣም አስፈላጊ ናቸው። ጤናማ 
ፋይናንስ ይፈልጋሉ። በዚህም ላይ የሚወሰዱ ሪፎርሞች 
ለማኑፋክቸሪንግ አስተዋፅኦቸው ትልቅ ነው። የተሻለና 
ፈጣን ሎጂስቲክስ ከሌለ ማኑፋክቸሪንግ ኢንዱስትሪው 
በዚህ አገር ተወዳዳሪ መሆን አይችልም። 

ግብርና ላይ እየተሰሩ ያሉ ሥራዎች  አሉ። ምርትና 
ምርታማናት ለማሳደግ በሁሉም ዘርፎች እየተሰራ 
ነው።  ይህም ለኢንዱስትሪ ግብዓት ለማቅረብ 
ሚናው የጎላ ነው። ለማኑፋክቸሪንግ የተማረ የሰው 
ኃይል ያስፈልጋል፤ በአሁኑ ወቅት የትምህርት ጥራትን 
ለማሻሻል እየተሰራ ያለው ሥራና የመማር ማስተማር 
በክሎት ለማዳበር የተጀመረው ሥራ የሚኖረው 
አስተዋፅኦ ቀላል አይደለም። እነዚህን ለማስተባበር 
ደግሞ የፖሊሲ ኢንተርቬንሽን እየተሰራ ነው። አዲስ 
ፖሊሲ አዘጋጅተናል፤ በቅርቡም ሥራ ላይ ይውላል። 
ለአምራች ኢንዱስትሪዎች ማበረታቻ የሚሰጥና 
የትኩረት ማዕከሎችን ለይቶ በመደገፍ አምራች 
ኢንዱስትሪዎች በሚቀጥሉት ዓመታት እንደ አገር 
መወጣት ያለበትን የኢኮኖሚ ሚና በተገቢው መንገድ 
እንዲወጣ ለማድረግ እየተሰራ ነው። በመሆኑም ብዙ 
ነገሮችን ደምረን የምንመለከተው ነው። 

አዲስ ዘመን፡- ኢንዱስትሪ ሚኒስቴር 
የጀመረው «ኢትዮጵያ ታምርት» ንቅናቄ ለአገሪቱ 
ምን አስገኘ፤ በቀጣይ ምን ታስቧል?

አቶ መላኩ፡- ‹‹ኢትዮጵያ ታምርት›› ንቅናቄ 
እሳቤው በጣም ሰፊ ነው። እንደ አገር ለኢትዮጵያ 
የማምረት ጉዳይ የህልውና ጉዳይ ነው። ኢትዮጵያ 
ማምረት አለባት። የለመድነውና ደጋግመን የምንለው 
መሪ ሃሣብ አለን። ‹‹ኢትዮጵያ ለዘላላም ትኑር›› እንላለን። 
ኢትዮጵያ ዘላለም መኖር አለባት፤ ኖራለችም ወደፊትም 
ትኖራለችም። 

የምንፈልጋት ጠንካራ ኢትዮጵያ እንድትኖር 
ለማድረግ ማምረት አለብን፤ ሁሉም ዘርፎች ማምረት 
አለባቸው። ስለዚህ ‹‹ኢትዮጵያ ታምርት›› ንቅናቄ 
በምንጀምርበት ጊዜ ማኑፋክቸሪንግ ኢንዱስትሪ ላይ 
ያሉትን ነባራዊ ሁኔታዎች ከግምት ውስጥ በማስገባት 
በአገር ምርትና ምርታማናት ምን መሥራት አለብን 
ከሚለው የመነጨ ነው። ይህ እሳቤ የአንድ ተቋም ሐሳብ 
ሳይሆን የአገር ሉዓላዊነት አጀንዳ ነው። 

ኢትዮጵያን አባቶቻችን አሁንም ወንድሞቻችን 
በደም መሥዕዋትነት ከፍለው አስከብረዋታል። ነገር ግን 
በኢኮኖሚ ከድህነት ኢትዮጵያን ለማውጣት የሰራናቸው 
ሥራዎች ውስን በመሆናቸው በደም ያስከበርነውን አገር 
መልሰን በድህነት ምክንያት አናስደፍረውም። ላባችንን 

ማንጠፍጠፍ ባለመቻላችን፤ ለመልፋት፣ ለመድከምና 
በኢኮኖሚ ጠንካራ ለመሆን መስራት ያለብንን መሥራት 
ባለመቻላችን ምክንያት ማለት ነው። ‹‹ኢትዮጵያ 
ታምርት›› ንቅናቄ የሉዓላዊነት፣ የመኖር፣ የህልውና 
እሳቤ ነው። 

እንደ ሴክተር ‹‹ኢትዮጵያ ታምርት›› ንቅናቄ 
ከማኑፋክቸሪንግ ኢንዱስትሪ ጋር ነው ያያዝነው። ነገር 
ግን ሁሉን ሴክተር የሚነካ ጉዳይ ነው። ፖለቲካውንም፣ 
ኢኮኖሚውንም ማህበራዊ ጉዳይንም የሚነካ ነው። 
ለጠላት ያልተንበረከከ ጉልበት ለስንዴ መንበርከክና 
እጁን መዘርጋት የለበትም። ወደ ሴክተር ስንወስደው 
‹‹ኢትዮጵያ ታምርት›› ንቅናቄ ለማኑፋክቸሪንግ ያለው 
ግንዛቤ አናሳ ነው፤ ማኑፋክቸሪንግ ኢንዱስትሪ 
በተቋማት መካከል ብዙ ቅንጅት ይፈልጋል። ተቋማት 
ተቀናጅተው ማኑፋክቸሪንግ ኢንዱስትሪ ላይ ካልሰሩ 
ኢንዱስትሪው ሊያድግ አይችልም። ስለዚህ የቅንጅት 
ችግሮችን መፍታት አለበት። የግንዛቤ ችግር በባለሃብቱ፣ 
በአመራሩ፣ በኢንዱስትሪ ውስጥ፣ በማህበረሰብ ውስጥ 
አለ። ለኢንዱስትሪ የሚያስፈልገውን ድጋፍ በማድረግ 
ረገድ ተቋማት ከተቋቋሙበት ዓላማ አኳያ መሥራት 
አለባቸው። ስለዚህ ይህን ከማድረግ አኳያ ‹‹ኢትዮጵያ 
ታምርት›› የንቅናቄ አጀንዳ ሆኖ ጠቅላይ ሚኒስትሩ 
አስጀምረውት እስከ ታች ወረዳ ድረስ አምራቾች 
ማግኘት የሚገባቸውን ድጋፍ ማግኘት አለባቸው በሚል 
መነሻ  የመጣ ነው። ከዚህ አኳያ አንዱ ያሳካነው ግብ 
ማኑፋክቸሪንግ ኢንዱስትሪ አጀንዳ እንዲሆን ማድረግ 
ነው። ከእያንዳንዱ የመንግስት አካልም ማግኘት 
ያለባቸውን ድጋፍ ማግኘት አለባቸው የሚል ነው። 
በየትኛው አገር ላይ ኢንዱስትሪዎች ጠንካራ የፖሊሲ 
ድጋፍ የሚያደርጉ መንግስታት ውጤት ናቸው። ስለዚህ 
ይህ እንዲሆን አጀንዳ ማድረግ ተችሏል። 

የክልል ርዕሳነ መስተዳድሮች፣ ከፍተኛ የመንግስት 
ኃላፊዎች ኢንዱስትሪዎች የገጠሟቸው ማነቆዎች 
እንዲፈቱ በማድረግ ትልቅ አስተዋፅኦ አበርክተዋል። 
አጀንዳ ሆኗል፣ የቆሙ ኢንዱስትሪዎች ችግራቸው 
ተፈትቶ ወደ ስራ ተመልሰዋል፤ አዳዲስ ኢንቨስትመንቶች 
ወደ ዘርፉ ገብተዋል፤ ያለአግባቡ የባከኑ መንግስትና 
የህዝብ ሃብቶች እንዲመለሱ አስችሏል። 

 እንደ እኛ ትልቁ ሃብት መሬት ነው። ያለአግባብ 
መሬት ከያዙት በመቀበል ለአልሚዎች ተላልፏል። 
ችግሮችን በመለየት እስከታችኛው መዋቅር ድረስ 
ችግሮቻቸውን ለመፍታት አቅም ሰጥቷል። የአደረጃጀት 
ችግሮች ተፈትተዋል። ከዚህ አኳያ ‹‹ኢትዮጵያ ታምርት›› 
ንቅናቄ  ትልቅ ውጤት አስገኝቷል የሚል ግምገማ አለ። 

ይህ የአንድ ዓመት ዘመቻ ሳይሆን በዘላቂነት መሠራት 
አለበት። አሁንም በተለያዩ ዘርፎች ችግሮች አሉ፤ በዚህ 
ላይ በስፋት መሥራት ይጠበቃል። በቀጣይ በትኩረት 
የሚሰራ ሲሆን የፖሊሲ ማሻሻያዎችን በማድረግ፤ 
ያለውን ፖሊሲ በመተግበርና አማራጮችን በመመልከት 
የሚስተካከሉ ናቸው። 

ከዚህ አኳያ 2015 ላይ በፌደራል ደረጃ ምን 
ይሰራል፤ በክልሎችስ ምን ይሰራል  በሚለው ላይ 
ሁሉም የሚመለከታቸው የፌደራልና ክልል ተቋማት 
ባሉበት አቅጣጫ ተሰጥቶ ወደ ትግበራ እየተገባ 
ነው። ስለዚህ የ2014 እና 2015 በጀት ዓመት ሲደመር 
በማኑፋክቸሪንግ ኢንዱስትሪው ላይ እምርታ ያመጣል 
ብለን እናስባለን። ነገር ግን ‹‹ኢትዮጵያ ታምርት›› 
ንቅናቄ  በሚቀጥሉት አስር ዓመታትም የሚቀጥል ነው። 
ራሱን የቻለ ፕሮጀክት ጽህፈት ቤት ተቋቁሞለት በዚያ 
እየተመራ ነው። ይህም ለማኑፋክቸሪንግ ትልቅ ጥቅም 
አለው። እንደ ማህበረሰብ ምርታማነታችን መታየት 
አለበት። በእያንዳንዱ ሴክተር ያሉ ጉዳዮች እየታዩ 
መፍትሄ ያገኛሉ። የ‹‹ኢትዮጵያ ታምርት›› ንቅናቄ  
በአምራች ኢንዱስትሪው ጥሩ እየሄደ ነው፤ በቀጣይ ግን 
ብዙ ተልዕኮዎችን ያነገበ ነው። 

አዲስ ዘመን፡- ኢንዱስትሪው የውጭ ምርትን 
በመተካትና ብቁ አምራች በመሆን ረገድ ይተቻል። 
ይህን ለማሻሻል ምን እየተሰራ ነው፤ ምን ዕድልስ 
አለ?

አቶ መላኩ፡- ማኑፋክቸሪንግ ኢንዱስትሪ ሁለት 
ዋና ዋና ግቦች አሉት። አንደኛው ዓለም አቀፍ  ሁለተኛው 
የአገር ውስጥ ገበያ ነው። በዘመነ ሉዐላዊነት እዚህ 
የተመረተ ምርት በጊዜ፣ መጠን እና ጥራት ተወዳዳሪ 
ካልሆነ ከሌላ አገር የመጣ ምርት ተገዳዳሪ ሊሆን 
ይችላል። የእኛ ኢንዱስትሪዎች ያላቸውን መወዳደር 
አቅም ተጠቅመው ሌሎች ወደ ኢትዮጵያ መጥተው 
ገበያው እንደሚጠቀሙ ሁሉ፤ እኛም ያመረትነው ይዘን 
በዓለም ገበያ እንወዳደራለን። እስካሁን ባለው ሁኔታ 
በሁለት ከፍለን ብናየው፤ ወደ ውጭ ምርቶቻቸውን 
የሚልኩ ኢንዱስትሪዎች በየጊዜው እያደገ ነው፤ ለዚህም 
ነው የውጭ ምንዛሪ ግኝት ያደገው። ይህ በዓለም አቀፍ 
ተወዳዳሪ ሲሆን፤ ጥራት፣ ዋጋ፣ ጊዜና መጠኑን ሲጠብቅ 
የተሻለ በመሆኑ ምክንያት የሚሳካ ግብ ነው። 

በሌላ በኩል ደግሞ የእኛ አገር የንግድ ሚዛን እንዲዛባ 
ካደረጉት ነገሮች መካከል አንዱ በገቢና ወጪ ምርቶች 
መካከል ሚዛን አለመጠበቅ ነው። የምናስገባው በጣም 

‹‹ለጠላት ያልተንበረከከ...ወደ ገጽ 5 ዞሯል

ኢንቨስትመንት
አዲስ ዘመን  ሐሙስ ኅዳር 22  ቀን 2015 ዓ.ም 

ኢኮኖሚ

አንተነህ ቸሬ

ኢትዮጵያ በርካታ የቀንድ ከብት ሀብት ካላቸው 
አገራት መካከል ተጠቃሽ ናት። ይህ የቀንድ ከብት ሀብት 
ባለቤትነቷ በቆዳ ልማት ዘርፍ ትልቅ አቅም እንዲኖራት 
አስችሏታል። አገሪቱ ወደ አስራ አራት የሚሆኑ የቆዳ 
ኢንዱስትሪዎች እንዳሏት መረጃዎች ያመለክታሉ። 
ለተለያዩ አገልግሎቶች የሚውሉት ከዘርፉ የሚገኙት 
ብዙዎቹ ምርቶች ከአገር ውስጥ ገበያ ተሻግረው በውጭ 
አገራት ገበያዎችም ተፈላጊ ናቸው። 

ቆዳና ሌጦ ወደ ውጭ እየተላከ ከቡና ቀጥሎ ከፍተኛ 
የውጭ ምንዛሬ በማስገኘት ይታወቅም ነበር፤ የቆዳ ልማት 
ዘርፍ ባለፉት 20 ዓመታት፣ በተለይም የተጨማሪ እሴት 
ታክስ (Value Added Tax) አሰራርን ተግባራዊ ካደረገ 
ወዲህ፣ በርካታ አወንታዊ ለውጦችን እንዳስመዘገበና 
ትልቅ እመርታ አሳይቶ እንደነበርም ይገለፃል። ከዘርፉ 
እስከ 133 ሚሊየን ዶላር የውጭ ምንዛሬ የተገኘበትም 
ሁኔታም እንደነበረ መረጃዎች ያመለክታሉ። 

ያም ቢሆን ታዲያ አገሪቱ ከዘርፉ የምታገኘው ጥቅም 
በቆዳ ልማት ዘርፍ ካላት እምቅ አቅም አንጻር ሲታይ 
ብዙ የሚባል አልነበረም። ይህን ሁኔታ በመቀየር ከዘርፉ 
ተገቢውን ጥቅም ለማግኘት ሲሰራ እንደነበር ይታወቃል። 
ስራዎቹን ተከትሎ ከዘርፉ መገኘት ያለበት ጥቅም መገኘት 
ሲገባው፣ ከቅርብ ጊዜ ወዲህ ደግሞ ከዘርፉ የሚገኘው 
የውጭ ምንዛሬ በከፍተኛ ደረጃ እየቀነሰ መምጣቱን 
መረጃዎች ያመለክታሉ። 133 ሚሊዮን ዶላር ያስገኘ ዘርፍ 
40 ሚሊየን ዶላር ያስገኘበት ሁኔታም ይህንኑ በሚገባ 
ያስረዳል።

ከአገሪቱ የዘርፉ አቅም አንፃር የቆዳ ልማት ዘርፍ 
ከፍተኛ እድገት ማስመዝገብ የሚችልበት እድል እንዳለው 
ቢታመንም በቆዳና ቆዳ ውጤቶች ማምረት ዘርፍ የተሰማሩ 
አምራቾች ግን በርካታ ችግሮች እንዳሉባቸው በተደጋጋሚ 
ይገለፃል። የኢትዮጵያ ቆዳ ኢንዱስትሪዎች ማኅበር ዋና 
ጸሐፊ አቶ ሰለሞን ጌቱ የኢትዮጵያ የቆዳ ልማት ዘርፍ 
በአሁኑ ወቅት ከፍተኛ ችግር እንደገጠመው ያስረዳሉ። 

እርሳቸው እንደሚገልፁት፤ የውጭ ምንዛሬ አቅርቦት 
እጥረትና የግብዓት ችግሮች በዘርፉ ህልውናና እድገት 
ላይ ከፍተኛ አደጋ ደቅነዋል። ከአምስት ዓመታት በፊት 
በዓመት 133 ሚሊዮን ዶላር የውጭ ምንዛሬ ያስገኝ 
የነበረው ይህ ዘርፍ፣ ባለፈው ዓመት ከዘርፉ የተገኘው 
የወጪ ንግድ ገቢ 40 ሚሊዮን ዶላር ብቻ ነው። ከውጪ 
ንግድ ገቢው መቀነስ በተጨማሪ በዘርፉ የተሰማሩ የአገር 
ውስጥና የውጭ ባለሀብቶች ለከፍተኛ ችግር ተዳርገዋል፤ 
አንዳንዶቹ በዝቅተኛ አቅም እያመረቱ ሲሆን፣ ብዙ 
አምራቾች ደግሞ የምርት ስራቸውን ለማቆም ተገድደዋል።

እንደዋና ፀሐፊው ገለፃ፣ በቆዳ ማልፋትና ማለስለስ 
እንዲሁም የቆዳ ውጤቶችን በማምረት ላይ የተሰማሩ 
አምራቾች አብዛኛው ስራቸው ከውጭ በሚገቡ 
ግብዓቶች ላይ የተመሰረተ ነው። ብዙዎቹ ፋብሪካዎች 
የገበያ ስምምነታቸውን መሰረት በማድረግ ለመስራት 
የሚያስችላቸው ሁኔታ የለም። የመንግሥትና የአምራቾች 
የውጭ ምንዛሬ መጋራት የድርሻ አሰራር 50/50 እንዲሆን 
በተደጋጋሚ ቢጠየቅም 20/80 ሆኖ እንደቀጠለ ነው። ይህ 
አሰራር ደግሞ ግብዓቶችና መለዋወጫዎችን በበቂ ሁኔታ 
ለማግኘት መሰናክል ሆኗል። መንግሥት ለአምራቾች 
ግብዓቶችን ለማቅረብ ድጋፍ እንዲያደርግ ጥያቄ የቀረበ 
ቢሆንም ምላሽ ማግኘት አልተቻለም። 

‹‹የኢትዮጵያ የቆዳ ሀብት በብዛት ከመገኘቱ 
በተጨማሪ በርካታ ልዩ ባህርያት ያሉበት ነው። የቆዳው 
የተፈጥሮ ጥራት ዋጋው ውድ እንዲሆን በማድረግ ከፍ 
ያለ ገቢ ለማግኘት ይረዳል። ዘርፉ ከፍተኛ የመልማት 
እንዲሁም በውጭ ምንዛሬ ግኝት፣ በስራ እድልና በሀብት 
ፈጠራ ለአገራዊ ምጣኔ ሀብት ትልቅ አስተዋፅኦ የማበርከት 
አቅም ያለው ቢሆንም፣ አሁን ያለበት ሁኔታ ግን አሳሳቢ 
ነው። 

መንግሥት ዘርፉ ግብዓት እንዲያገኝ የጀመራቸው 
ስራዎች በፍጥነት መጠናቀቅ አለባቸው። አምራቾች 
ከወጪ ንግድ ከሚያገኙት ገቢ 50 በመቶውን ለግብዓትና 
ለመለዋወጫ ግዢ መጠቀም እንዲችሉ ሊፈቀድላቸው 
ይገባል። ዘርፉ ሙሉ በሙሉ ከመቆሙ በፊት መንግሥት 
ትኩረት ሰጥቶ በአጭር ጊዜ ውስጥ መፍትሄ ሊያበጅለት 
ይገባል›› ይላሉ። 

በቆዳ ልማት ዘርፍ የተሰማሩት አቶ አየለ በየነም 
ዘርፉ ብዙ ችግሮች እንዳሉበት ይናገራሉ። እርሳቸው 
እንደሚሉት፣ የቆዳ ዋጋ በየጊዜው የተለያየ መሆኑን ጨምሮ 
ለመሸጫ የሚሆን አማካይ ቦታ አለመኖርና ለሰራተኛ 
የሚከፈለው ዋጋ ውድ መሆኑ የቆዳ ልማት እድገት 
በሚፈለገው ልክ እንዳይሆን ካደረጉት ምክንያቶች መካከል 
ይጠቀሳሉ። ይህም አምራቾችን፣ በተለይም የአገር ውስጥ 
ድርጅቶችን ከገበያ ውጭ እንዲሆኑ እያደረገ ይገኛል። 
ከዚህ በተጨማሪም በህገ ወጥ መንገድ (በኮንትሮባንድ) 

ፈጣንና የተቀናጀ ትኩረት የሚሻው የኢንዱስትሪ ዘርፍ

ወደ ውጭ የሚወጣው ቆዳና ሌጦም ቀላል የማይባል 
ኪሳራ ያስከትላል።  

የጥሬ ቆዳና ሌጦ ጥራት ጉድለት፣ በተለይም እየተባባሰ 
የመጣው የቆዳ መቀደድና የቅርፅ መበላሻት፣ ከፍተኛ 
ትኩረት እንደሚፈልግም አቶ ሰለሞን ይጠቁማሉ። 
የጥራት ችግሮችን በዘላቂነት ለመፍታት የጥሬ ቆዳና ሌጦ 
ምርት ባለሙያዎችን በቴክኒክና ሙያ ደረጃ ለማስተማር 
እንዲሁም የሙያና የሥራ ደረጃ ለማውጣት ጥረት 
እየተደረገ እንደሆነም ይገልጻሉ። ከዚህ በተጨማሪም 
ለዘርፉ አምራቾች ስልጠናዎችን ለመስጠት ጥረቶች 
እንዳሉም ተናግረዋል።

ኢትዮጵያ ውስጥ ከ95 በመቶ በላይ የሚሆነው እርድ 
የሚከናወነው በቤት ውስጥ እንደሆነ የሚናገሩት አቶ 
ሰለሞን፤ ይህም ጥራቱን የጠበቀ ቆዳና ሌጦ ለማግኘት 
የሚከናወነውን ተግባር አስቸጋሪ እንዳደረገው ገልጸዋል። 
ከዚህ በተጨማሪም የጥሬ ቆዳና ሌጦ ግብይት አዋጅ 
ተግባራዊ አለመሆኑ በዘርፉ እድገት ላይ ትልቅ ችግር 
እንዳስከተለ ያስረዳሉ። «አዋጁ ስለቆዳና ሌጦ ምርት 
አጠቃላይ አስተዳደርና አመራር ያሳያል። አዋጁ ክፍተት 
ካለበት ማስተካከያ ተደርጎበት ተግባራዊ እንዲደረግ 
በተደጋጋሚ ብናሳስብም  እስካሁን ግን ተግባራዊ ሊሆን 
አልቻለም። በ2004 ዓ.ም ዘርፉ የሚመራበት ፍኖተ ካርታና 
ስትራቴጂክ እቅድ ተዘጋጅቶ የነበረ ቢሆንም፣ ተግባራዊነቱ 
ግን በሚፈለገው ልክ አልሆነም» ሲሉ ያብራራሉ። 

የማህበሩ ዋና ጸሐፊ አቶ ሰለሞን በቆዳ ልማት 
ዘርፍ የተሰማሩ አምራቾች ከኢንዱስትሪ ሚኒስቴርና 
ሌሎች ባለድርሻ አካላት ጋር በትብብር እንደሚሰሩ 
ገልፀው፣ የዘርፉን ችግሮች በተደጋጋሚ ለመንግሥት 
ማቅረባቸውንም ይናገራሉ። ‹‹የውጭ ምንዛሬ ለማግኘት 
ጥያቄ ካቀረብን አንድ ዓመት ቢሆነንም ምላሽ ማግኘት 
አልቻልንም። በኮቪድ ምክንያት የተዳከመውን ይህን 
ዘርፍ ለማነቃቃት ከመንግሥት ድጋፍ እንፈልግ ነበር›› ነው 
ያሉት። 

መንግሥት የኢንዱስትሪው ዘርፍ ችግሮችን ለማቃለል 
እየተገበራቸው ከሚገኙ የመፍትሄ እርምጃዎች መካከል 
በቅርቡ ይፋ የተደረገው የ‹‹ኢትዮጵያ ታምርት›› አገራዊ 
ንቅናቄ ተጠቃሽ ነው። የአገራዊ ንቅናቄው ዋና ዋና 
ዓላማዎች የአምራች ኢንዱስትሪውን ችግሮች በጋራ 
በመፍታት ለዘርፉ ዘላቂ ልማትና ተወዳዳሪነት ምቹ 
ሁኔታዎችን በመፍጠር ዘርፉ ለኢኮኖሚያዊ መዋቅራዊ 
ሽግግር የበኩሉን አስተዋጽኦ እንዲወጣ ማስቻል እንዲሁም 
በዘርፉ ያለውን የስራ ባህል ማሻሻል ብሎም የኢንዱስትሪ 
ምርቶችን ጥራትና ተወዳዳሪነት በማሻሻል ገቢ ምርቶችን 
የመተካት ሽፋንን ማሳደግ ናቸው። ንቅናቄው የአምራች 
ኢንዱስትሪዎችን ምርትና ምርታማነት ለመጨመር 
ብሎም የዘርፉን ልማት ለመደገፍ እንዲሁም አምራች 
ኢንዱስትሪዎችን በጥራትና በቁጥር ለማሳደግ የሚያስችሉ 
ተግባራት የሚከናወኑበት ሲሆን የኢንዱስትሪ ዘርፉን 
ከተለመደው አሰራር በማሻገር ምርታማነትን ለመጨመር 
እንደሚያግዝ ታምኖበታል። በአሁኑ ወቅት ኢንዱስትሪዎች 
ለአገር ውስጥ ምርት እድገት እያበረከቱት ያለውን አነስተኛ 
አስተዋፅኦ እንደሚያሳድግም ተስፋ ተጥሎበታል። 

በአምራች ኢንዱስትሪው ዘርፍ አስቻይ ሁኔታዎችን 
በመፍጠር የዘርፉን የማምረት አቅም ማሳደግ፣ ለዜጎች 
ተጨማሪ የስራ ዕድል መፍጠር፣ የውጭ ምንዛሬ ግኝትን 
ማሳደግ እና ገቢ ምርቶችን በአገር ውስጥ በመተካት 
የውጭ ምንዛሬን ማዳን ከ‹‹ኢትዮጵያ ታምርት›› መርሃ 
ግብር የሚጠበቁ ውጤቶች ናቸው።

የኢንዱስትሪ ሚኒስትሩ አቶ መላኩ አለበል 
የ‹‹ኢትዮጵያ ታምርት›› ንቅናቄ ኢንዱስትሪዎች 
የገጠሟቸውን ችግሮች በመፍታትና ለምርታማነታቸው 
ማደግ ምቹ ሁኔታዎችን በመፍጠር የኢንዱስትሪው ዘርፍ 
በሀገራዊ ኢኮኖሚ የሚኖረውን ድርሻ ለማሻሻል ታቅዶ 

መተግበር እንደተጀመረ በንቅናቄው ማስጀመሪያ መርሃ 
ግብር ላይ መግለፃቸው ይታወሳል። 

አቶ ሰለሞን ‹‹የቆዳ ልማት ዘርፍን ሊያነቃቃ 
በሚችለው በ‹ኢትዮጵያ ታምርት› ንቅናቄ ላይም ያሉብንን 
ችግሮች አሳውቀናል። ንቅናቄው በስራ እድል ፈጠራም 
ሆነ በገበያ ተወዳዳሪነት በተለይ ለቆዳ ልማት ዘርፍ ትልቅ 
ለውጥ ይዞ የሚመጣ ነው›› በማለት ያስረዳሉ። 

አቶ ሰለሞን  ችግሩን በሌላ ወገን ከማሳበብ ይልቅ 
የአምራቾችን አቅም መፈተሽ እንደሚያስፈልግ ታምኖበት 
አምራቾች ከአደረጃጀትና ከሌሎች ጉዳዮች አንፃር 
ያሉባቸውን ችግሮች በመለየት ተወዳዳሪ ሆነው እንዲቀርቡ 
የሚያስችሉ ተግባራዊ ጥረቶች እየተደረጉ መሆናቸውን 
ይጠቅሳሉ። ማኅበሩ የአምስት ዓመት ስትራቴጂክ እቅድ 
በማዘጋጀት የቆዳ አምራቾችን ተወዳዳሪነትና የዘርፉን 
እድገት ለማሻሻል እየሰራ እንደሚገኝ ተናግረው፣ ከሌሎች 
አገራት ልምድ ለመቅሰምና መልካም ተሞክሮዎችን 
ለማምጣት ምክረ ሃሳቦችን አቅርቧል ይላሉ። የቆዳ 
ዘርፍ አምራቾች በድሬዳዋ ነፃ የንግድ ቀጠና ውስጥ ቦታ 
እንዲያገኙ መደረጉንም ያመለክታሉ።

አምራቾች ምርቶቻቸውን ለገበያ ሲያቀርቡ ከተናጠላዊ 
አካሄድ ይልቅ እንደአገር እንዲያቀርቡ የሚደግፋቸው 
ተቋም ሊኖር ይገባል። በመጪው የካቲት ወር በኢትዮጵያ 
የሚካሄደው ዓለም አቀፍ የቆዳ ንግድ ትርኢት ለቆዳው ዘርፍ 
ችግሮች መፍትሄ የሚሆኑ አማራጮች የሚመላከቱበት 
እንደሚሆን ይጠበቃል። 

ከዚህ በተጨማሪም ‹‹የቆዳ ልማት ዘርፍ በአገር በቀል 
የኢኮኖሚ ማሻሻያ መርሃ ግብር ትኩረት ከተሰጣቸው 
ዘርፎች መካከል አንዱ ነው። የአስር ዓመቱ አገራዊ የልማት 
እቅድም የቆዳ ልማት ዘርፍ ያለውን አቅምና በአገራዊ ምጣኔ 
ሀብቱ ላይ የሚኖረውን ድርሻ በግልጽ አመላክቷል። እቅዱ 
ተኪ ምርቶች በአገር ውስጥ እንዲመረቱ ስለሚያበረታታ 
ለዘርፉ እድገት ትልቅ አስተዋፅኦ ይኖረዋል። በመሆኑም 
ዘርፉ ካለው አቅምና ፍላጎት አንፃር የተቃኘ እቅድ 
በማዘጋጀት በልማት እቅዱ ትግበራ ላይ ለመሳተፍ 
እየተዘጋጀን ነው›› በማለት የዘርፉ ባለሀብቶች በቀጣይ 
ዓመታት ሊኖራቸው ስለታሰበው እቅድ ይገልፃሉ።

አቶ ሰለሞን የዘርፉ ችግር በዘላቂነት የሚፈታው 
በመዋቅራዊ ሽግግር እንደሆነ ይገልፃሉ። ‹‹ኢንዱስትሪው 
መዋቅራዊ ለውጥ ያስፈልገዋል። በዚህም ቆዳ አምራቾች 
አዋጭ በሆነ መልኩ በአንድ ቦታ ተሰብስበው እንዲሰሩ 
ማድረግ (Clustering) ያስፈልጋል። ይህም ተረፈ ምርቶች 
ወደ ገንዘብ የሚቀየሩበትን እድል እንዲሁም ለአካባቢ 
ጥበቃና ለተወዳዳሪነትም ምቹ ሁኔታዎችን ይፈጥራል። 
የትልልቅ ብራንዶች ወደ ገበያው መግባትም በቆዳ 
ኢንዱስትሪዎች አንድ አካባቢ መሰባሰብ ላይ የተመሰረተ 
ነው›› ይላሉ። 

የኢንዱስትሪ ሚኒስትር አቶ መላኩ አለበል ከኢትዮጵያ 
ፕሬስ ድርጅት ጋር ባደረጉት ቆይታ፤ አገሪቱ ብዙ የቆዳ 
ሃብት እንዳላት ጠቅሰው፣ ከመጀመሪያው አንስቶ የቆዳው 
ጥራት ተጠብቆ ባለመምጣቱ ምክንያት እና ‹‹ፕሮሰስ›› 
በሚደረግበት ወቅት ጥራትን የማረጋገጥ ችግሮች ስላሉ 
ኢትዮጵያ ከቆዳው ዘርፍ የሚገባትን ያህል ጥቅም ማግኘት 
እንዳልቻለች ተናግረዋል። 

አቶ መላኩ በቆዳው ብቻ ሳይሆን በሌሎች ዘርፎችም 
ችግሮች መኖራቸውን ጠቅሰው፣ እነዚህን ችግሮች 
ለመፍታትና  አምራቾችን፣ ተጠቃሚዎችንና አምራች 
ኢንዱስትሪውን ለማነቃቃት ‹‹ኢትዮጵያ ታምርት›› የተሰኘ 
ንቅናቄ መጀመሩንና ይህም በሚቀጥሉት አስር ዓመታት 
ተጠናክሮ የሚቀጥል መሆኑን ተናግረዋል።

አገሪቱ በዘርፉ ያላትን አቅም በመጠቀምና ከዚሁ ዘርፍ 
የሚገኘውን ገቢ በማሳደግ ወደ ኢንዱስትሪ መር ኢኮኖሚ 
የምታደርገውን መዋቅራዊ ሽግግር እውን ለማድረግ ባለፉት 
ዓመታት በርካታ ተግባራትን ማከናወኗ ይታወቃል፤ 
ይሁንና በቁጥርም በዓይነትም የበዙትን የዘርፉን ችግሮች 
ለመፍታት ተጨማሪ ጥረቶች ያስፈልጋሉ። የአገሪቱን 
የቆዳና ቆዳ ውጤቶች ኢንዱስትሪዎችን ልማትና ሽግግርን 
በማፋጠን ኢንዱስትሪዎቹ ተወዳዳሪ እንዲሆኑና ፈጣን 
ልማት እንዲያስመዘግቡ ማብቃትን ዓላማ አድርገው 
እስካሁን ድረስ የተከናወኑት ተግባራትን ማጠናከር 
ይገባል። አምራቾቹ የሚያቀርቧቸውን ጥያቄዎች መፈተሽና 
ምላሽ ማግኘት ላለባቸው ጥያቄዎች ተገቢውን ምላሽ 
በፍጥነት መስጠት ከመንግስት ይጠበቃል። 

የቆዳና ሌጦ ዋጋ መውደቁ ይታወቃል፤ ይህ 
የሆነው ከዋጋ መቀነስ ጋር በተያያዘ መሆኑን መረጃዎች 
ያመለክታሉ። ማህበሩ በበኩሉ የቆዳ ጥራት ችግርን 
ይጠቅሳል። በአንድ በኩል ለቆዳ ኢንዱስትሪዎች ግብዓት 
ሊሆን የሚችል የአገር ሀብት እየተጣለ በሌላ በኩል ደግሞ 
ስለግብዓት እጥረት እየተገለጸ ነው።ለውጭ ገበያ እየቀረበ 
ከቡና ቀጥሎ ለአገር ከፍተኛ የውጭ ምንዛሬ ያስገኝ 
የነበረው ቆዳና ሌጦ በአገር ውስጥ የሚገዛው ያጣበትን 
ሁኔታም አምራቾቹ መፈተሽና ለመፍትሄው መስራትም 
ይኖርባቸዋል። 

የውጭ ምንዛሪ አቅርቦት እጥረትና 
የግብዓት ችግሮች በዘርፉ ህልውናና 
እድገት ላይ ከፍተኛ አደጋ ደቅነዋል። 
ከአምስት ዓመታት በፊት በዓመት 
133 ሚሊዮን ዶላር የውጭ ምንዛሬ 
ያስገኝ የነበረው ይህ ዘርፍ፣ ባለፈው 
ዓመት ከዘርፉ የተገኘው የወጪ ንግድ 
ገቢ 40 ሚሊዮን ዶላር ብቻ ነው

የቅድመ ኢንዱስትሪ ዘርፍ ለሀገር ኢኮኖሚ የሚጠበቅበትን እየተወጣ አይደለም

ጎሜ
ፖለቲካ እና ልዩ ልዩ

አዲስ ዘመን   ሐሙስ  ኅዳር 22 ቀን 2015 ዓ.ም

ምሕረት ሞገስ 

የምኞት ግሮሰሪ እንደተለመደው ዛሬም ፀሐይ 
ለመጥለቅ ስታዘቀዝቅ እርሷ በበኩሏ ደመቅመቅ ማለት 
ጀማምራለች።እየጨለመ ሲመጣ ቀያዮቹ መብራቶች 
መድመቅ ጀመሩ፤ የጠጪው ቁጥር ደግሞ እየተበራከተ 
ነው።ጫጫታው ደመቅ ብሏል፤ ግሮሰሪዋ በከፍተኛ 
ድምፅ ተጨናንቃለች።ተሰማ መንግስቴ፣ ዘውዴ 
መታፈሪያ እና  ገብረየስ ገብረማሪያም የሚጠጡትን 
አዝዘው እየተዝናኑ፣ እየተሳሳቁ፣ ድምፃቸውን ከፍ 
አድርገው በሆነ ባልሆነው እየተከራከሩ ይጯጯኋሉ። 

ዘውዴ፣ ‹‹ለወትሮ አገሬው ቸር ነበር።ቸርነቱ 
ከትውልድ ወደ ትውልድ ሳይሸጋገር በነበር ቀረ 
እንጂ።ትውልዱ ስስቱ ወደር አጣ።ለፍቶ ከማግኘት ይልቅ 
ሳይሰራ በአቋራጭ መበልፀግን እንደትክክለኛ መንገድ 
ወሰደው።ያልለፋበትን ተገቢ ያልሆነ ሃብትና ንብረት 
ማፍራት ጀግንነት ሆነ።በአደራ የተሰጠ ስልጣንን ለራስ 
ጥቅም ማዋል፣ አደራን አለመጠበቅ፣ እምነት ማጉደል፣ 
አለመታመን፣ በጉቦና በምልጃ፣ በአድልዎ ውሳኔን ወይም 
ፍትህን ማዛባት በአገር ውስጥ ይህ ሁሉ ነገር ተንሰራፍቶ 
ከማየት መሞት ይሻላል።›› አለ መረር ብሎ።

ተሰማ በበኩሉ፤ ‹‹ኢትዮጵያ ወንጀለኞችን አሳልፎ 
መስጠት የሚደነግግ የተባበሩት መንግስታት የፀረ ሙስና 
ኮንቬንሽንን በታህሳስ 2003 ዓ.ም ፈርማለች።ግን ለራስ 
ወይም ለቡድን ጥቅም ሲባል ስርዓቶችን፣ ህጎችን፣ 
ደንቦችንና አሰራሮችን የመጣስ ተግባር በአደባባይ 
ሲፈፀም ነበር።የፖለቲካ መሪዎች ስልጣንን መከታ 
በማድረግ የህዝብን ጥቅምና ፍላጎት ችላ በማለት የራስን 
እና የቡድንን ጥቅም ለማስጠበቅ ሲሉ፤ የመንግስት 
እና የሕዝብ ሃብትና ንብረት ላይ ስርቆት፣ ዝርፊያና 
ማጭበርበር ይፈጽማሉ።ህግና ስርዓትን በመጣስም 
በዝምድና እና በትውውቅ፣ በፖለቲካ ወገንተኝነት፣ 
በጎሰኝነት፣ በሃይማኖት ትስስር ተመርኩዞ አድልዎ 
መፈፀም ከተራው የተለያዩ ዕቃዎችን ያለቀረጥ እያስገቡ 
ነጋዴን ከማክሰር እና አንዱን ወገን ከመጥቀም ጀምሮ 
ለዘመናት የተሰራበት የባለስልጣናት መንገድን ማወቅ 
እውነት ነው በእርግጥም ያሳምማል።›› ብሎ መጠጡን 
ተጎነጨ።

ገብረየስ በበኩሉ፤ ‹‹ፍትህን ማጉደል፣ ስልጣንንና 
ሃላፊነትን አለአግባብ በመጠቀም ሕገወጥ ጥቅም 
ማግኘት ትልቅ ጥፋት ነው።መጥፊያው መልሚያው 
የሚመስለው ሰው ደግሞ ጥቂት አይደለም።አንዳንድ ጊዜ 
ሰዎች ችግር የሚያስከትልባቸው ነገር የሚጠቅማቸው 
ይመስላቸዋል።ብዙ ጓደኞቼ ሳይዘሩ ማጨድ፤ ሳይራመዱ 
መሔድ የሚጠቅም መስሏቸው መርፌ ውጠው ማረሻ 
ለመትፋት ተገድደዋል።ትንሽም ቢሆን እያወቁ ስህተት 
መፈፀማቸው ከፍተኛ መዘዝ አስከትሎባቸው እንደኔ 
በነፃነት መኖር አዳግቷቸዋል።›› አለ።

‹‹ሰው በሰው የተጠጋ ሰው ወጋ  እንደሚባለው 
ነው።›› ብሎ ዘውዴ ከት ብሎ ሳቀ።‹‹አንድ ሰው ሌላውን 
ለማጥቃት የሚደፍረው ሰው ሲኖረው ነው።በሥራው 
በዕውቀቱ እና በብቃቱ ሳይሆን በሰው ስልጣን ያገኘ 
ሰው ሌላውን ሰው መዝኖ አቅሙ ከእርሱ በታች ወይም 
አጋር የሌለው መሆኑን አረጋገጦ ከመጉዳት ወደኋላ 
አይልም።አቅም ወይም አጋር የሌለው ሰው ለተንኮለኞች 
የተጋለጠ ነው።እኔ ሰው ስላልነበረኝ፣ ወገን ስላልነበረኝ 
ብዙ ግፍን ተቀብያለሁ።አንተ ቢያንስ ሙስና አልቀበልም 
ወይም በአቋራጭ ሃብት አላግበሰብስም ብለህ ስስትን 
በመጠየፍህ ሃብታም ባትሆንም ብዙ አልተጎዳህም።

ሙሰኞች ግን ‹መኖሪያዋን ትታ መዞሪያዋን› 
እንደሚባለው የበለጠ ጠቃሚ የሆነውን ጉዳይ በጥንቃቄ 
ይዘው በመጠቀም፤ አገርን ማሳደግ የህዝቡን ሕይወት 
መለወጥን ትተው የስግብግብነታቸው ብዛት ከአገር 
አልፎ ወደ ሌሎች አገራት እስከማሻገር የደረሰ ሙስና 
ውስጥ መግባታቸውን ሳስብ በእውነት ኢትዮጵያዊ 
በመሆኔ እሸማቀቃለሁ፤ አፍራለሁም።ይህ ሃቅ መካድ 

የለበትም።በኢትዮጵያዊነታችን ብዙ ሊያስኮሩን የሚችሉ 
ሃብቶችም ሆነ ታሪኮች ቢኖሩንም እንደዚህ የሚያሳፍር 
ዓይን ያወጣ እና የሚያሸማቅቅ ምድሪቱ እንዴት እንዲህ 
ዓይነት ሰው አበቀለች? ብሎ ለመጠየቅ የሚያስገድድ፤ 
ከዚህ ሕዝብ መፈጠርን የሚያስጠላ የሰዎችን ስህተት 
ሳይ እገረማለሁ።መገረም ብቻ አይደለም እበሳጫለሁ።

የኢትዮጵያ ህዝብ የባለስልጣን ጉዳይ ሁልጊዜም 
ጎረምሳ፣ ‹ለፍቅር ብቀርባት ለጠብ አረገዘች› እንደሚለው 
ለመልካም ነገር ቢሾምም ተንኮል አውጠንጥነው ለጥሩ 
ነገር ታስበው የነበሩ ባለስልጣናት ሊያግዝ የሚችልን 
ቅን አስተሳሰብ አጣምሞ በማሰብ፤ የህዝብን አደራ 
እና እምነት በማንኳሰስ የራሳቸውን ክብር በማግዘፍ 
ሰዎችን ያስነባሉ፤ ግፍ ይሰራሉ፤ አልፈው ተርፈው 
ተጨባጭነት የሌለው ነገር በማውራት እነርሱ መታሰር 
እያለባቸው ሃቀኞችን አስረው ያሳስራሉ።በመጨረሻም 
‹ለእግሩ የተጠየፈ ለራሱ አተረፈ› እንደሚባለው ቀላሉን 
በመካከለኛ ደረጃ የመኖር ዕድልን ዘግተው፤ ህዝብን 
እና አገርን የመጥቀም በርን ከርችመው በስስታቸው፤ 
በሌብነታቸው ለእስር ወይም ለስደት በመዳረግ 

ቤተሰባቸውን እና ራሳቸውን ለባሰ አደጋ ያጋልጣሉ።› 
በማለት ዘውዴም በበኩሉ የሚጠጣውን ብድግ አድርጎ 
ጨለጠ።

ተሰማም፣ ‹‹ በስልጣን መባለግም ሆነ ስልጣንን 
ተገን አድርጎ መዝረፍ፣ ጉቦ መቀበል እና ሙስና መፈፀም 
በየትኛውም አገር እና በየትኛውም ጊዜ ያለ ነው።ዋናው 
ጉዳይ ችግሩን በምን መንገድ እንከላከለው ወይም 
እንቀንሰው የሚለው ነው፤ ራሺያዎች ‹የሁሉም የሆነ 
የማንም አይሆንም።› እንደሚሉት ወንጀሉ ሲፈፀም ቀጥታ 
ተጠቂ ስለማይኖር የኔ ጉዳይ ነው ብሎ አስፈላጊውን መረጃ 
አሟልቶ በማቅረብ የሙስና ድርጊቱ እንዲመረመርና 
አጥፊዎች እንዲቀጡ የሚያደርግ ሰው ላይገኝ 
ይችላል።ምክንያቱም እንደሌሎቹ ወንጀሎች ቀጥተኛ 
ተጠቂ የለም።በሌላ በኩል እንደነውር የማይቆጠርበት 
ሁኔታ መኖሩ በራሱ ችግር ነው።ለማጋለጥ የሚሞክር 
እንደምቀኛ መታየቱ እና ንፁሃንን መኮነን እየበረታ 
መሄዱ ሙስናን እንደሚያስፋፋው አያጠያይቅም።  

ሙስና ከስርቆት፣ ከድብደባም ሆነ ከአስገድዶ 
መድፈር በተለየ መልኩ በድብቅ የሚፈፀም ወንጀል 

ነው።በምስጢርና በጥንቃቄ የሚፈፀም ከመሆኑም 
ባሻገር አጥፊው ለምርመራ መነሻ የሚሆን አሻራን 
የማጥፋት አቅም አለው።በሁለት ሰው እና ከዛ በላይ 
በሆኑ ሰዎች ትስስር በውሳኔ ሰጪና ውሳኔ ተቀባይ 
የሚፈፀም ነው።ምስጢሩን የሚያውቁ ብቸኛዎቹ ሰዎች 
እነርሱ ናቸው።እነርሱ ደግሞ ለጥቅማቸው ሲሉ ማስረጃ 
ሊሰጡ አይችሉም።ሁለቱም በህግ አይን ወንጀለኞች 
በመሆናቸው ምስጢሩን ይገፉበታል።እነዚህ ሁሉ 
ጉዳዮች ሲታዩ መመርመር፣ ማጋለጥ፣ መክሰስና አጥፊን 
መቅጣት  ቢገባም እንደሚታሰበው ቀላል አይደለም።›› 
አለ።

ገብረየስ በበኩሉ፤ ‹‹የኢትዮጵያ ነገር ሁልጊዜም 
ያስገርመኛል።ህዝቡ በራሱ ጥቅም ላይ መለገም 
ያለበት አይመስለኝም።የፀረ ሙስና ኮሚሽንም ሆነ 
የፍትህ አካላት ሙሰኞችን ለመቅጣት ፍቃደኛ ከሆኑ 
የሚያግዝ እና የሚረዳ ሲገኝ ተረጂው አደናቃፊ መሆን 
‹መነኩሴ ቤቷ ሲሰራ ሐረግ ትሸሸጋለች› እንደሚባለው 
ነው።እርግጥ ነው፤ ህዝቡ ለማይጠቅም ነገር ጊዜን፣ 
ጉልበትንና ገንዘብን ማጥፋት የለበትም።ነገር ግን ደግሞ 
ሙሰኛ እና አድልዎ ፈፃሚን ዝም ብሎ በማለፍ የገዛ 
አገርን መጉዳት መቆም አለበት ብሎ አምኖ ሌባ እና 
ሙሰኛ ምንጊዜም ሌባ ነው።ሰርቶ አገር እና ህዝብን 
ለማይጠቅም መናኛ ባለስልጣን ማዘን አያስፈልግም ብሎ 
ደፍሮ ለሚመለከተው አካል ያቀረበ ሲኖር ማበረታታት 
እና ከጎኑ መሆን ያስፈልጋል።

‹ሲያይ የሞተን ሲሰማ ቅበረው› እንደሚባለው 
እያወቀ ችግር ውስጥ የሚወድቅ ሙሰኛ ለማዳን 
መቸገር አያስፈልግም።እያወቀም ቢሆን መቅጣት የግድ 
ነው።የስነምግባርና የፀረሙስና ኮሚሽንም ሆነ ጠቅላይ 
አቃቤ ህግ ብቻ በየደረጃው ያለ የሙስና ወንጀልን 
ለመከላከል ሃላፊነት የተሰጠው አካልም ሌባ ተይዞ 
ዱላ እንደማይጠየቀው ሁሉ አጥፊ ሲገኝ ተይዞ ቅጣት 
እንዳይቀር መስራት አለባቸው።ህዝብም ሃላፊነቱን 
መወጣት እና መጠቆም አለበት።›› አለ። 

ተሰማ በበኩሉ፤ ‹‹እርግጥ ባለስልጣናትም አንዳንድ 
ጊዜ ‹ለድካም የጣፈው ቢነግድ አይተርፈው› እንደሚባለው 
አንዳንድ ሰው ባለስልጣን ሆኖ ሃቅ ላይ ተመስርቶ ምንም 
ጥረት ቢያደርግ ያሰበውን ያህል አይሳካለት ይሆናል።ነገር 
ግን ይህ የደከሙትን ያህል አለማግኘት፤ ወይም ስኬታማ 
አለመሆን ተስፋ ሊያስቆርጠው አይገባም።ለውሻ ሞት 
ፊት አይነጩለትም፤ ገና ለገና እንደሆነ ባለስልጣን ትልቅ 
ህንፃ ወይም ቤት መገንባት ስላልቻሉ ማዘን አይገባም። 
ቀላል ለሆነ ነገር ብዙ ማዘን ተገቢ አይደለም።በማዘን 
ወደ ዝርፊያ መግባት አያስፈልግም።

ከመዝረፍ እና ሙስና ውስጥ ከመዘፈቅ ይልቅ 
ተግባርን በትጋት ማከናወን ወሳኝ መሆኑን በትክክል 
መገንዘብ ተገቢ ነው።ያለበለዚያ ሰው ዘረፈ ብሎ መዝረፍ 
‹መውጫህን ሳታይ አትግባ› እንደሚባለው መውጫ 
ማሳጣቱ እና ግራ ማጋባቱ አይቀርም።ምን ጊዜም ቢሆን 
በተለይ በውሳኔ ሰጪነት መደብ ላይ ያሉ ግለሰቦች 
ጥንቃቄ ማድረጋቸው አስፈላጊ ነው።ለሚፈፅሟቸው 
ድርጊቶች ሁሉ ስህተት እንዳይፈፀም በቅድሚያ 
ሁኔታዎችን ማገናዘብና ማየት አለባቸው።በተለይ 
በገንዘብ ወይም በሌላ ትስስር ተታልሎ ሚዛን መሳት 
ከመጣ ከባድ ነው።

ያለበለዚያ ‹መርፌ ሰርቆ ማረሻ ቢተኩ ልብ አይሆን፤› 
እንደሚባለው ይሆናል።ስም እምነት በማጉደል አንድ 
ጊዜ ከተሰበረ በኋላ ለማደስ ያስቸግራልና ቀድሞ ማሰብ 
ያስፈልጋል።ሰው የፈለገውን ያህል ቢዘርፍ የፈለገውን 
ያህል ቢንገበገብ በዕለት ከአንድ እንጀራ የተረፈ ምግብ 
እንደማይበላ እሙን ነው።ሰው የፈለገውን ያህል 
ቢዘርፍ አብሮት የሚቀበር እና እስከወዲያኛው ዓለም 
አብሮት የሚኖር ነገር የለም።ስምን ሰብሮ ከመሞት 
ስምን በመልካም ተክሎ ማለፍ ይሻላል።›› ሲል ሁሉም 
መስማማታቸውን ገልጸው መሰላቸታቸውን በመጠቆም 
ወሬውን ወደ ሰሞንኛው የዓለም የእግር ኳስ ዋንጫ 
ቀየሩ።

ስምን ሰብሮ ከመሞት…

ሙስና ከስርቆት፣ 
ከድብደባም ሆነ ከአስገድዶ 

መድፈር በተለየ መልኩ 
በድብቅ የሚፈፀም ወንጀል 
ነው።በምስጢርና በጥንቃቄ 

የሚፈፀም ከመሆኑም ባሻገር አጥፊው 
ለምርመራ መነሻ የሚሆን አሻራን 

የማጥፋት አቅም አለው

የዘመን ጥበብ
ስፖርትና መዝናኛ

ዋለልኝ አየለ

የቃል ግጥሞች የስነ ጽሑፍ ሁሉ መነሻ በተለይም 
ደግሞ የዘመናዊ ግጥሞች መሰረት እንደሆኑ የስነ ጽሑፍ 
ባለሙያዎች ይናገራሉ ። እነዚህ ቃል ግጥሞች የእገሌ 
የሚባሉ አይደሉም፤ በደፈናው ‹‹የሕዝብ ግጥም›› 
ተብለው ነው የሚጠሩት ። በአንዳንድ ቆየት ባሉ እና 
በቅርብ ባህላዊና ዘመናዊ ዘፈኖች ውስጥም ተካተው 
እናገኛቸዋለን ። 

እነዚህ የሕዝብ ቃል ግጥሞች በየትኛውም ጊዜ 
የሚባሉ ቢሆኑም ዓይነት ዓይነት አላቸው ። በሰርግ፣ 
በሀዘን፣ በሥራ ላይ… የሚባሉት ይለያያሉ ። በሥራ ላይ 
የሚባሉትም የየራሳቸው ወቅት አላቸው ። የእርሻ የራሱ 
መልዕክት አለው፤ የመኸር ወቅትም የራሱ ባህሪ አለው፡፡

አሁን ወቅት የመኸር ወቅት ነው ። በዚህ ወቅት 
አርሶ አደሩ እህሉን የሚወቃው በሬዎችን በአውድማ 
ላይ በማዞር ነው ። በዚህ በሬዎችን በማዞር ሥራ ላይ 
ደመ ነፍስ የሆኑትን እነዚህን በሬዎች ዜማ ባለው ግጥም 
ያነቃቸዋል፤ ለራሱም ይነቃል ። የስራ ወኔ ስሜቱን 
ይገልጻል ። 

በድንቃድንቅና የመዝናኛ ዜናዎች ‹‹ዛፎች ሙዚቃ 
አዳመጡ›› ሲባል እንሰማለን ። ሙዚቃ እየሰማች 
የምትታለብ ላም እንዳለችም ሰምተን እናውቃለን ። 
እንግዲህ ዛፎች ሙዚቃ ይሰማሉ ከተባለ የእንስሳት 
ብዙም አይገርመንም ማለት ነው፤ ምክንያቱም ከዛፍ 
ይልቅ እንስሳት ለሰው ልጅ ይቀርባሉ ። 

እንስሳት ከሰዎች ጋር ይግባባሉ ። ለዚህም ነው 
ገበሬዎች ለከብቶቻቸው ስም የሚያወጡላቸው ። 
ከብቶች ስማቸውን አውቀው ባይግባቡበት ኖሮ ስም 
ማውጣት ባላስፈለገ ነበር ። የእርሻ በሬዎች የየራሳቸው 
ስም አላቸው፤ ላሞች የየራሳቸው ስሞች አሏቸው ። 
ፍየሎችም እንዲሁ የየራሳቸው ስም አላቸው ። ገበሬው 
ሲያርስ የአጥፊውን በሬ ስም እየጠራ ነው ። ገና ወደ 
እርሻ ቦታው ሲሄድም እንዲሁ ። ከመንገድ ወጣ ብሎ 
ሰብል ወይም ሌላ ነገር ለማጥፋት የሚሄደውን በሬ 
ስሙን በመጥራት ነው የሚመልሰው ። የላሞችና 
ፍየሎች ስም ብዙ ጊዜ የሚጠራው በእረኞቻቸው ነው ። 
እረኛው ያጠፋችዋን ላም ወይም ፍየል ስም እየጠራ ነው 
እንድትመለስ የሚያደርጋት ። 

ከብቶች ከእረኞቻቸውና ከገበሬዎች ጋር 
የሚግባቡበት ሌላም ቋንቋ አለ ። አቅጣጫዎችን 
ያውቃሉ። ለምሳሌ ገበሬው እያረሰ አንደኛው በሬ 
ወደታች ቢስብ የበሬውን ስም ጠርቶ ‹‹ ና ውጣ›› ይለዋል 
። ውጣ ማለት ወደላይ ከፍ በል እንደማለት ነው ። 
በተመሳሳይ ወደላይ እየወጣ የሚያስቸግር ከሆነም ‹‹ና 
ውረድ›› እያለ እንዲመለስ ያደርገዋል ። ሁሉም የየራሱ 
ዜማ አለው ። 

እረኞችም ከሚጠብቋቸው ከብቶች ጋር እንዲሁ 
ይግባባሉ ። ‹‹በላይ፣ በታች፣ ግቢ….›› የሚሉ ቃላትን 
ይጠቀማሉ ። የታዘዘው ከብትም ወደላይ ሊወጣ ከነበረ 
‹‹በታች›› ሲባል ወደታች ይሄዳል ። 

የበሬ እና ገበሬ ተግባቦት ግን ከዚህም ያልፋል ። 
በሬውን ልክ እንደ ሰው ልጅ ሁሉ ያወድሰዋል ። ከበሬው 
ጋር የሚያወሩ ይመስላል ። እርግጥ ነው መልስ ለማይሰጥ 
አካልም ሙገሳና ውደሳ ይደረጋል ። የበሬና ገበሬው ግን 
ግብረ መልስ ያለው ነው ። በሬ እና ገበሬ በየትኛውም 
ወቅት አይነጣጠሉም፤ አይራራቁም ። በእርሻ ወቅት 
እየተወዳደሱ ያረሱትን አዝመራ በዚህ በመኸር ወቅት 
ደግሞ እየተወዳደሱ ይሰበስቡታል ። 

ስለሂደቱ ትንሽ ለማብራራት፤ በመኸር ወቅት ሰብል 
የሚሰበስበው መጀመሪያ አውድማ ተለቅልቆ ነው ። 
የተለቀለቀው አውድማ ላይ የሚበራየው እህል (ብዙ ጊዜ 
ጤፍ ነው) ይነሰነሳል ። ከዚያም በሬዎች አፋቸው በልጥ 
ይታሰርና ወደ አውድማው ይገባሉ ። አፋቸው በልጥ 
የሚታሰረው እንዳይበሉ ነው ። ሲያበራዩ ከቆዩ በኋላ 
የሚበሉት ይዘጋጅላቸዋል ። 

በሬዎች ወደ አውድማ ከገቡ በኋላ በሥርዓት 
እንዲዞሩ ይደረጋል ። ሲዞሩ ታዲያ ከፊት የሚመሩት 
አባት በሬዎች ናቸው ። ከፊት የሚመራው በሬም ቀያሽ 
ይባላል ። ወይፈን (ገና ወጣት በሬ) ቀያሽ ከሆነ ከኋላ 
ያሉት በሬዎች በሥነ ሥርዓት እንዲዞሩ አያደርግም ። 
ከመሥመር እየወጣ ወደ መሃል ወይም ወደ ዳር ይሄዳል፤ 
ከዚህ አለፍ ሲልም ጭራሽ ካውድማው ዘሎ ይወጣና 
ሌሎችን እንዲወጡ ያደርጋቸዋል ። አንዳንዴ ደግሞ 
ከአውድማው ውጭ ላም ካየ ሥራውን ትቶ ወደ እሷ 
ይሮጣል ። ላም ባትሆን እንኳን ሌላ ከብት በዚያ ሲያልፍ 
ካየ ለግጥሚያም ቢሆን ከአውድማው ዘሎ ይወጣል። 
ቀያሹ አባት በሬ ከሆነ ግን በስነ ሥርዓት እንዲዞሩ 

ደመ ነፍስን የሚያነቁ ግጥሞች

ያደርጋል ። 
ከፊት ያለው በሬ (ቀያሹ) እየመራ ከኋላ ያሉት 

ይከተላሉ ። የሚያበራየው ሰው ደግሞ ከኋላ ያለውን በሬ 
ትከሻ ይዞ ያዞራቸዋል ። ይህኔ ነው እንግዲህ የስነ ቃል 
ግጥሞች የሚወርዱት ። 

የበሬውን ትከሻ ይዞ የሚያበራው ሰው ዝም ብሎ 
አይዞርም ። በሬዎችን የሚያወድሱና የሚያመሰግኑ 
ግጥሞችን እየደረደረ በማዜም ነው ። ታዲያ አስገራሚው 
ነገር በሬዎች በዜማው የሚመሰጡ መምሰላቸው ነው 
(ምናልባት በትክክልም እየተመሰጡም ይሆናል) ። 
ድምጽን ከፍ አድርጎ በማራኪ ዜማ ‹‹እሹሩሩ በሬ›› 
ማለት ችሎታም ይፈልጋል ። እናም ችሎታው ኖሮት 
እሹሩሩ በሬ የሚል ሰው ሲያዞራቸው አንድ እንኳን በሬ 
ሳያፈነግጥ ይዞራሉ ። 

በእርግጥ አንዳንድ ጊዜ ደግሞ በሬዎች 
መደበላለቃቸው ይፈለጋል ። ይሄውም የሚያበራዩትን 
ሰብል ቶሎ እንዲሰባብሩት ነው ። ብዙ ጊዜ 
የሚያበራየው ሰው ወጣት ከሆነ በሬዎችን አንዱን 
ከአንዱ ጋር እያጋጨ ያመሰቃቅላቸዋል ። ከኋላ ያለውን 
በሬ ጅራቱን በመጠምዘዝ ወይም ሌላ ስስ ብልቱን 
በመንካት ያሯሩጠዋል ። የሚያበራየው ሰው አዋቂ ከሆነ 
ግን ቀስ ብሎ ነው የሚያዞራቸው፤ እንዲያውም ወጣቶች 
እንደዚያ ሲያደርጉ ራሱ ይከለክሏቸዋል ። እሹሩሩ በሬ 
እያሉ የሚያንጎራጉሩም አዋቂዎች ናቸው ። በሬዎች 
መንገላታትና መጎዳት እንደሌለባቸው፤ ሥራ የሚሰራው 
በመጣደፍ ሳይሆን በፈጣሪ ፈቃድ እንደሆነ ያምናሉ ። 
በእሹሩሩ በሬ ጊዜም እንዲህ ይላሉ፡፡

                 በሬ በሬ ብየ የምወዘውዘው
                 እንጀራ አይበላም አምላክ ካላዘዘው፡፡
በዚሁ ወደ ቃል ግጥሞች እንግባ ። እዚህ ላይ ግን 

የበሬዎችን የውደሳ ስም እንጠቁም ። ‹‹ጎኔ›› በማለት 
ይጠሩታል ። ጎኔ (ጠብቆ ይነበባል)  ማለት አንዱ 
የሰውነቴ ክፍል ነህ እንደማለት ነው ። በሬ ለገበሬ 
ልክ አንዱ የሰውነቱ ክፍል እንደማለት ነው ። በሬው 
ቢታመምበት ወይም የሆነ ነገር ቢሆንበት አንዱ የሰውነቱ 
ክፍል የታመመ ያህል ነው ህመሙ የሚሰማው ። በአጭሩ 
በሬ ሁሉ ነገሩ ነው፡፡

ገበሬዎች በተገናኙበት አጋጣሚ ሁሉ የሚያወሩ 
ስለበሬዎቻቸው ነው። በአንጻሩ ደግሞ በሬ የሌለው 
ሰው ከገበሬዎች ጋር ሲሆን ምን እንደሚያወራ ግራ 
ይገባዋል። በሬ ያለው ገበሬ እንደ ታታሪ ገበሬ የሚታይ 
ሲሆን፤ የሌለው ደግሞ በየአረቄ ቤቱ የሚዞርና ሰነፍ 
ተደርጎ ይወሰዳል። ገንዘቡንም በመጠጥ ይጨርስና 
ሲቸግረው ልመና ይገባል፤ ወይም ደግሞ ገበሬዎች 
የጽዋ ማህበር (ሰንበቴ) ሲያደርጉ በየቤተ ክርስቲያኑ 
እየዞረ ይቀላውጣል። በዚህም ጠላና የእንጀራ ፍርፋሪ 
ይሰጠዋል። እንዲህ ዓይነቱን ገበሬ ነካ ለማድረግ ገበሬው 
እህል ሲያበራይ የበሬውን ትከሻ ይዞ እንዲህ ይላል ። 

                በርዬ አንተን ያጡ
                ጎንዬ አንተን ያጡ
                አተላ ጨለጡ 

                ማህበር ቀላወጡ
                እያሏቸው መጡ። 
ገበሬ የበሬውን ውለታ በማመስገን ይገልጻል ። በሬ 

ከሌለው ሕይወቱ አደጋ ላይ እንደሚወድቅ በማመን 
እንደ ሕጻን ልጅ ‹‹እሹሩሩ›› ብሎ የማዘል ያህል ነው 
የሚንከባከበው ። የበሬውን ውለታም ከሥራ በኋላ ማታ 
ቤት ውስጥ ተሰባስበው ያወሩታል ። በበራይ ወቅት 
ደግሞ አውድማ ውስጥ እንዲህ ይለዋል፡፡

             እሹሩሩ ጎኔ
             እሹሩሩ ጎኔ
             የበሬን ውለታ እንጫወት ማታ
             እየበላን ንፍሮ በሰፊ ገበታ።
ገበሬ ከበሬው ጋር በስሜት የሚግባቡ ነው 

የሚመስለው ። ሲደሰት ይደሰታል፤ ሲከፋ ይከፋል። 
እርግጥ ነው ሰውየው በበሬው መደሰት ሊደሰት 
በበሬው መከፋት ሊከፋ ይችላል ። በሬው ግን እንስሳ 
ነውና ባለቤቱ ሲደሰት ይደሰታል፤ ሲከፋ ይከፋል 
ተብሎ አይታሰብም ። ገበሬው ግን በሬው አብሮት 
እንደሚደሰትና እንደሚከፋ ነው የሚያስበው ። ለዚህም 
ይመስላል እንዲህ እያለ አንጀት የሚበላ እንጉርጉሮ 
ያንጎራጉራል፡፡

               አለኝ አንድ በሬ እንደኔው የከፋው
               የሆዴን ብነግረው የጉንጩን ሳር ተፋው!
አንዳንድ ገበሬዎች ገንዘብ ሲያገኙ በሬ ከመግዛት 

ይልቅ የጦር መሳሪያ ይገዙበታል። የዚህ ዓይነት 
ገበሬዎች ደግሞ ከመጠጥ ቤት አይወጡም። አንድ ቀን 
ይሰክሩና ሰው ይገሉበታል። ከዚያውም ከነዘመዶቻቸው 
ይሰደዳሉ። ገዳዩም ይታሰራል ወይም የሟች ወገኖች 
ይገሉታል። የዚህን ዓይነት ሕይወት አስከፊነት ታታሪ 
ገበሬ በጣም ይጠላዋል። ልጆቹና በሬዎቹ እንዲሰቃዩ 
አይፈልግም። ይህን ለግብርና ያለውን ፍቅርም እንዲህ 
ሲል ይገልፀዋል።
                   እኔ አልገዛም ክላሽ ጦሱ ይተርፈኛል
                   እኔ አልገዛም በቅሎ ፈሷ ይገማኛል
                   የበርዬ ትንፋሽ ሽታው ደስ ይለኛል። 

ሰነፍ ገበሬ ገንዘቡን ከበሬ መግዣነት ይልቅ ለሌላ 
ጥፋት ስለሚያውል ከጓደኞቹ በታች ይሆናል። እህል 
ሊበደር ከታታሪ ገበሬ ደጅ ይጠናል። ድሃ መሆኑን 
የሚያውቁ ሁሉ ተገቢውን ክብር አይሰጡትም። 
አካባቢያዊ በዓላት ሲከበሩ ከሱ ቤት አይደገስም። 
ከደገሰም ተበድሮ ነው። ብድር ካላገኘም ከታታሪ 
ገበሬዎች ቤት እየሄደ ጠላ ስጡኝ ይላል። ለእንዲህ 
ዓይነቱ ሰው ነው ገበሬው እንዲህ ያለ።

                 በሬ አንተን የጠላ ጎኔ አንተን የጠላ 
                 የገና የጥምቀት ይለምናል ጠላ። 

                 ምነው በቅዳሜ ምነው በእሑድ ቢያርሱ 
                 ከባለ ፀጋ ቤት ከሚመላለሱ። 

ገበሬው በሆነ አጋጣሚ በሬውን ቢያጣ አንድ አካሉ 
እንደጎደለ ነው የሚቆጥረው ። በጣም ይደነግጣል ። 
ለዚህም ነው እንዲህ የሚለው ። 

               በርዬ አንተን አልባ

               ጎንዬ አንተን አልባ
               አይኔም አያይልኝ 
                ጆሮዬም አይሰማ!
የበሬ የሥራ ትጋት ከሰዎችም ሆነ ከሌሎች የቤት 

እንስሳት ይበልጣል ። ለዚህም ነው ገበሬው አብዝቶ 
የሚያወድሰው ። በእርሻ ወቅት ያርሳል፤ በእንዲህ አይነቱ 
የመኸር ወቅት ደግሞ ያበራያል ። ለዚህ ውለታውም 
እንዲህ እያለ ያወድሰዋል ። 
                   በሬ እንደ አንተ የሚሆን የሚሽከረከር
                   ጎኔ እንደ አንተ የሚሆን የሚሽከረከር
                   እንዝርትም አይገኝ ከፈታይ መንደር፡፡
                   በርየ ሲሰራ ጎንየ ሲሰራ
                   ይመስላል ደብተራ
                   ቤተ ክርስቲያን ገብቶ ቅኔ የሚመራ

በግብርና ሥራ ውስጥ ሌሎች የቤት እንስሳትም 
ሚና አላቸው ። ለምሳሌ የተወቃውን እህል በሸክም 
ወደቤት የሚያደርሱት የጋማ ከብቶች ናቸው ። 
በተለይም ከመኖሪያ ቤት ርቆ የሚመረት ምርት የጋማ 
ከብቶች ከሌሉ ለማስገባት ያስቸግራል ። ለሸክም 
የሚያገለግሎት አህያ፣ በቅሎ እና ፈረስ ናቸው ። እዚህ 
ላይ ታዲያ ከፍተኛውን ሚና የተወጣው በሬ ይረሳና 
ፈረሶች ይመሰገናሉ ። ምክንያቱም የመጨረሻውን ምርት 
ተሸክመው ስለሚመጡ ነው ። በዋናነት የሚፈለገው 
ደግሞ ምርቱ ነው ። ይሄ ሁሉ ሲሆን ግን ገበሬው 
የበሬውን ውለታ አይረሳም ። አንተ ባታርሰው ኖሮ፣ 
አንተ ባታበራየው ኖሮ ፈረሱ ከየት የመጣ ምርት ነው 
የሚሸከም በማለት ይመስላል እንዲህ ይላል፡፡
                    የበሬን ምስጋና ወሰደው ፈረሱ
                    ከኋላ ተነስቶ ከፊት በመድረሱ

ታታሪ ገበሬ ምርቱን የሚሰበስበው በወቅቱ ነው። 
ከሰው ኋላ መቅረትን አምርሮ ይጠላል ። ሌሊት እና ቀን 
እያለም ቢሆን ይሰበስበዋል ። ለዚህም ነው በሬውን 
እንዲህ የሚለው፡፡
                መኸር ተከወነ ገባ በየቤቱ
               ‹‹አውውው›› አለ ጅቡ እኔ ነኝ እራቱ

በማለት ‹‹እባክህ ቶሎ እንጨርስ›› እያለ በሬውን 
ይማጸነዋል ። አንተ ካላገዝከኝ ውጭ አመሻለሁና ጅብ 
እንዳይበላኝ ማለቱ ነው፡፡

እነዚህ የቃል ግጥሞች ሲወርድ ሲወራረድ በቃል 
የተላለፉ ናቸውና ከአካባቢ አካባቢ ልዩነት ሊኖራቸው 
ይችላል ። በሌላ በኩል ደግሞ ህዳር የመኸር ወቅት 
የሚሆነውም በሁሉም የአገሪቱ ክፍሎች ላይሆን 
ይችላል። በተለይም በደጋማ አካባቢዎች እስከ ጥር 
እና የካቲት ድረስ ይቆያል ። የህዳር መኸር ወቅትነት 
እና  እነዚህ የቃል ግጥሞች በብዛት በሰሜን ኢትዮጵያ 
አካባቢዎች የሚገኙ ናቸው፡፡

በቀጣይ ደግሞ  በሌሎች አካባቢዎች የሚገኙ 
የጥበብ ሀብቶችን እናስነብባችኋለን! 

ልዩ ልዩ
ማህበራዊ

ዓለም አቀፍ

በጋዜጣው ሪፖርተር

ቻይና ፈጣን እና ከፍተኛ መጠን ያለው ምጣኔ 
ሀብታዊ እድገት ባስመዘገበችበት እና ለቀሪው ዓለም 
እራሷን ክፍት ባደረገችበት ወቅት መሪ የነበሩት ጂያንግ 
ዜሚን በአገሪቱ የእድገት ታሪክ ውስጥ ተጠቃሽ መሪ 
መሆናቸው ቢቢሲ ዘግቧል።

እስካሁን ቻይናን የሚያስወቅሳት የታይናሚን 
አደባባይ የተማሪዎች ተቃውሞን የቻይና መንግሥት 
በኃይል ከተቆጣጠረ በኋላ ነበር ዜሚን ወደ አገሪቱ 
መሪነት የመጡት። በቅርቡ የቻይና ታሪክ ውስጥ ቀዳሚ 
ከሆኑት መሪዎች አንዱ የሆኑት ዜሚን ለአገሪቱ እድገት 

ለቻይና እድገት ትልቅ ሚና የነበራቸው የቀድሞ የአገሪቱ መሪ ጂያንግ ዜሚን በ96 ዓመታቸው አረፉ

ወሳኝ በሆኑ ምጣኔ ሀብታዊ እና ፖለቲካዊ ውሳኔዎች ላይ 
የጎላ አሻራ እንዳለቸው ይነገራል።

ዜሚን በመሪነት ዘመናቸው ዩናይትድ ኪንግደም 

ሆንግ ኮንግን ለቻይና በሰላም እንድታስረክብ ያደረጉ 
ሲሆን፣ ቻይና ወደ ዓለም የንግድ ድርጅት እንድትገባ 
በማድረግ ምጣኔ ሀብቷ ከቀሪው ዓለም ጋር እንድትተሳሰር 
አድርገዋታል።

በሥልጣን ዘመናቸው ቻይና ጠንካራ ኢኮኖሚ 
ስትገነባ፣ ኮሚኒስቶች ደግሞ የአገሪቱ ሥልጣን ላይ 
ያላቸውን ቁጥጥር የበለጠ አጠበቁ እንዲሁም አገሪቱ 
ከዋናዎቹ የዓለም ኃያላን ተርታ ተሰለፈች።

ከስኬታቸው በተጨማሪም ለአገሪቱ ኮሚኒስት ፓርቲ 
ስጋት ነው በሚል በቻይና ውስጥ ሕገ ወጥ በተደረገው 
የፋይሉን ጎንግ የእምነት ቡድን ላይ በወሰዷቸው ከባድ 
የቁጥጥር እርምጃዎች ትችት ይቀርብባቸው ነበር።

ጂያንግ ዜሚን በአውሮፓውያኑ አቆጣጠር በ1989 
በርካቶች የተገደሉበት የታይናሚን አደባባይ ተቃውሞ 
ከተካሄደ እና በዚህም ሳቢያ ቻይና በዓለም አቀፍ ደረጃ 
ውግዘት እንዲሁም መገለል ከደረሰባት በኋላ ነበር 
ሥልጣን የያዙት።

በቻይና ኮሚኒስት ፓርቲ ውስጥ ባሉ የለውጥ 
አቀንቃኞች እና ለውጡን በሚቃወሙ ከፍተኛ አመራሮች 
መካከል የተካሄደው የሥልጣን ፉክክር በኋላ ነበር ዜሚን 
ወደ መሪነት የመጡት።

ይህም በፓርቲው ውስጥ ጉልህ ሚና ያልነበራቸውን 
እና ብዙም ትኩረት ያላገኙትን ጂያንግን ለከፍተኛው 
ሥልጣን እንዲበቁ በሩን ከፍቶላቸዋል ተብሏል።

ጂያንግ ዜሚን

በጋዜጣዉ ሪፖርተር 

አዲስ አበባ፡ የኬንያ ሚኒስትሮች በአገሪቱ በተከሰተው 
አስከፊ ድርቅ ጉዳት ለደረሰባቸው ወገኖቻቸው ለመርዳት 
ሲሉ   የወር ደሞዛቸውን ለመለገስ ማቀዳቸውን ቢቢሲ 
ዘገበ፡፡ 

በምስራቅ አፍሪካ የተከሰተው ድርቅ ከ40 
ዓመታት ወዲህ በዓይነቱ አስከፊ የተባለለት ሲሆን 
ኬንያ፣ ኢትዮጵያና ሶማሊያ የወላፈኑ ግንባር ቀደም 
ተጠቂ ሆነዋል፡፡ አገራቱ አደጋውን ለመግታት የተለያዩ 
የመፍትሔ እርምጃ በመፈለግ ላይ ናቸው፡፡

በኬንያ በብዙ አከባቢዎች በተከሰተው ድርቅ 
በሚሊዮኖች የሚቆጠሩ ኬንያውያን  ሕይወት አደጋ 
ላይ ወድቋል፡፡ አዲሱ የኬንያው ፕሬዚዳንት ዊሊያም 
ሩቶ ለችግሩ እልባት ለመስጠት የተለያዩ የመፍትሔ 
አማራጮች እየተተገበሩ ይገኛሉ፡፡ የኬንያ ሚንስትሮችም 
የአገሪቱን ዜጋ ከድርቁ ለመታደግ የሚደረገው እንቅስቃሴ 
ለመደገፍ የአንድ ወር ደሞዛቸውን ለመለገስ አቅደዋል፡፡

 የፕሬዚዳንቱ መግለጫ እንዳስታወቀው፣ ገንዘቡ  
ከሁሉም የአገሪቱ ካቢኔ አባላት  ተሰብስቦ ተጎጂ 
ኬኒያውያንን  የሚሰጥ ሲሆን ድጋፉ መንግሥት ችግሩን 
ለመቅረፍ የሚያደርገው እንቅስቃሴ አይነተኛ ሚና 
ይኖረዋል ተብሏል፡፡

 የኬንያ መንግስት በአገሪቱ ዋናና ተፈላጊ ምግብ 
የሆነው የበቆሎ ምርት ሕብረተሰቡ በተመጣጣኝ ዋጋ 
እንዲያገኝ ብሎም ለአምራች አርሶ አደሮች  የተሻለ የገበያ 
ትስስር እንደሚፈጠር መግለጫው ጠቁሟል፡፡ 

በድርቁ ምክንያት ለረሃብ የተጋለጡ የሚሊዮኖች 
ኬንያውያን ሕይወት ለመታደግ የአገሪቱ መንግሥት 
በሚሊዮን ቶኖች የሚቆጠር ቦቆሎ ከውጭ ለማስገባት 
ማቀዱን የጠቀሰው ዘገባው፤ ያ ግን የሚሆነው የአገሪቱ 
አርሶ አደሮች ያመረቱትን ምርት ላይ ተጽእኖ እንዳያሳድር 
አርሶ አደሮቹ ምርታቸውን ለገበያ ካቀረቡ ከየካቲት ወር 
በኋላ የማስገባት ሂደቱ እንደሚከናወን አመላክቷል፡፡

ባለፈው ሳምንት የአገሪቱ መንግስት ለተጎጂ 
ኬንያውያን የሚውል የሞባይል ገንዘብ ማሰባሰቢያን 

የኬንያ ሚኒስትሮች  በድርቅ ለተጎዱ ወገኖቻቸው የአንድ ወር ደሞዛቸውን ሊለግሱ  ነው

ጨምሮ  የድጋፍ ማሰባሰቢያ መርዓ ገብሮችን  ይፋ 
ማድረጉ ይታወሳል፡፡

የኬንያ ደረቃማና ከፊል ደረቃማ የሆኑት በሰሜንና 
ደቡባዊ ቱርካና እንዲሁም በሰሜን መርሳቢት አከባቢዎች 
ዝናብ ለአራት ተከታታይ ወቅት ባለመዝነቡ የረሃብ ሁኔታ 
አሳሳቢ ሆኗል፡፡ በተለይ ሴቶችና ሕጻናት በምግብ እጥረት 
በከፍተኛ ሁኔታ ተጎድተዋል፡፡ የአካባቢዎቹ እንስሳት 
በድርቁ በመሞታቸው ወተት የሚባል ነገር አይታሰብም፡፡ 

ለሕፃናቶቹ ወተት ገዝቶ ለማቅረብ እንኳ የወተት ዋጋ 
በከፍተኛ ሁኔታ ንሯል፡፡ ከአገሪቱ መንግስት እንቅስቃሴ 
በተጓዳኝ ነፍስ አድን የእርዳታ ድርጅቶችም ሕይወት 
ለማስቀጠል ከፍተኛ ርብርብ ላይ ናቸው፡፡

ኬንያ በዱር እንስሳት ሀብት የተሻለ ደረጃ  ላይ በመሆኗ 
በቱሪዝም ዘርፍ በምታገኘው ገቢም ትታወቃለች፡፡ ነገር 
ግን አሁን ላይ ድርቁ የዱር እንስሳትን ክፉኛ በማጥቃት 
አሉታዊ ተጽእኖን ማሳደሩ ተገልጿል፡፡

ጽጌረዳ ጫንያለው 

የሕይወት ፈተና በእጅጉ ከጎዳቸው ሴቶች መካከል 
አንዷ  ነች፡፡ አንዱን ልሙላ ስትል ሌላው ይጎልባታል፡፡ 
ከዚህም አልፎ የማትወጣው ማቅ ውስጥ አስገብቷታል፡፡ 
ለዚህም  የራሷን ዕድልና ባለቤቷን ተጠያቂ  ታደርጋለች፡፡ 
ባለቤቷ  ዋና ትኩረቱ መጠጥ ላይ ብቻ በመሆኑ  እንኳን 
ልጆቹን  ራሱንም መቆጣጠር አይችልም፡፡ ቀኑን በሸክም 
ሲለፋበት የዋለውን ገንዘብ ያለስስት ይጠጣበታል፡፡ 
ከዚያም ብሶ ቤቱ ለምን ጎደለ እያለ ዘወትር ጭቅጭቅ 
ይፈጥራል፡፡ 

ልጆቹ የአባታቸውን ባህሪ  አይተው  እንዳይጠሉት  
ብዙ ችግሮችን ተጋፍጣ ታሳልፋለች። የቤቱ አባ ወራ 
ባለቤቷ ሳይሆን እሷ በመሆኗ  ለባለቤቷም ለልጆቿም 
የሚሆን ገንዘብ ፍለጋ ሌት ከቀን ትባዝናለች። የሁለት 
ልጆች እናት መሆን ከባድ እንደሆነ በነበረባት ጫና የተነሳ 
ያየችው ለምለም ትምህርታቸው እንዳይስተጓጎል ሥራ 
ሳትመርጥ ደፋ ቀና ትላለች። ልጆቼን ብላ ለኤች አይቪ 
ኤድስ ቫይረስ  የተጋለጠችውም በዚህ አጋጣሚ ነበር። 

ትናንትም ዛሬም እነርሱን ለማሳደግ አባትም እናትም 
ሆናለች፡፡ ዛሬ ባለቤቷ በሕይወት  ባለመኖሩ የተነሳ 
ሙሉ አባወራነቱን ተረክባለች፤ እማወራውም እርሷ 
ነች። ስለዚህም ቤቱን ሙሉ ለማድረግ ማልዳ ወጥታ 
ምሽት ላይ ትመለሳለች። በአንድ ሥራ የቤቷን ቀዳዳ 
መድፈን ስለማትችልም የተለያዩ መኖርያ ቤቶች  ውስጥ  
በተመላላሽ ሰራተኛነት ለመሥራት ትዋትታለች።

ከምትሰራባቸው ቤቶች መካከል  አንዳንዶቹ 
ለፆታዊ ትንኮሳ ይጋብዟታል። በተለይ አንዱ ግለሰብ 
ውበቷ አማላይ በመሆኑ የእሱ  እንድትሆን  ይፈልጋልና   

እንደልቧ የሚያሰራትም  አልነበረም። ግን እርሷ ቤተሰቤ 
የምትለው አላትና ሀሳቡን በየጊዜው ትቃወማዋለች። 
ጫናው ሥራዋን የማታ ማታ ለማቋረጥ እስክትወስን 
ድረስ ታግሏታል። ሆኖም የቀን ጎዶሎ ገጠማትና 
ሥራውን ማቋረጥ አቃታት፡፡ ባለቤቷ በድንገት መንገድ 
ላይ ሞቶ በመገኘቱ አስከሬኑ መጣለት። አሁን ቆራጥ 
ውሳኔ ካልወሰነች በስተቀር የፈለገቺውን ያህል መራመድ 
አትችልም፡፡ ስለዚህም ልታቆመው ያሰበችውን ሥራ 
ቀጠለች። የአሰሪዋንም ፍላጎት ፈጸመች፡፡  ውሳኔዋ ትክክል 
እንዳልነበረ የተረዳችው ግን ለኤች አይቪ   ከተጋለጠችና 
ከረፈደ በኋላ ነበር።

ለምለም ለበሽታው ከተጋለጠች በኋላ የምታደርገው 
ጠፍቷት ብዙ ጊዜያትን አሳልፋለች። ሁኔታውን እንባ 
እየተናነቃት‹‹ባለቤቴ ከሞተ ከወራት በኋላ ወደ አሰርዬ  
ቤት ሄድሁ። በሀሳቡ እንደተስማማሁም ገለጽኩለት። 
ደስተኛ ሆኖም አብሬው እንድተኛ አደረገኝ። ግን አንድም 
ቀን  ለቫይረሱ ተጋላጭ መሆኑን  ገምቼ አላውቅም። 
ምክንያቱም ራሱን ይጠብቃል። ሽቅርቅር ነው፡፡ እናም 
መተኛቴ ምንም አልመሰለኝም ነበር። እንደውም ሌሎች 
ጋር መስራቴን አቁሜ እርሱ በሚሰጠኝ ብቻ ልጆቼን 
ማስተዳደር ጀመርኩ።

 አንድ ቀን ግን ክፉኛ ታመምኩ። ለህክምናም ወደ 
ጤና ጣቢያ ሄድኩ። የሰማሁትን  ግን ማመን ከበደኝ። 
ቫይረሱ በደምሽ አለ ተባልኩኝ። አምኜው ልብሱን 
የማጥብለት፣ ምግብ የማዘጋጅለትና የደስታ ምንጩ 
የሆንኩለት ሰው በሽተኛ አደረገኝ››  ስትል ሁኔታውን 
ታስረዳለች፡፡

በሽታው ጊዜ አይሰጥምና መድሃኒቱን መውሰድ 
እንዳለባት የወሰነችው ለምለም፤ ‹‹ልጆቼን ልምረጥ 

ህመሜን?›› ትላለች። ምክንያቱም ቫይረሱ በደሟ 
መኖሩን ለልጆቿ ብትነግራቸው ይጨነቁባታል፤ በዚያ 
ላይ መድሀኒቱ ያለምግብ መውሰድ አትችልምና እነርሱ 
ሳይበሉ ይህንን ለማድረግ ልቧ አይችልም። ስለዚህም 
ማንን መምረጥ እንዳለባት ግራ ገብቷት ዓመታትን 
አስቆጥራለች። ይህም ሆኖ መድሀኒቱን መውሰዷ ግን 
ብዙ ነገሯን ቀይሮላታል። ከበፊቱም በተሻለ ሁኔታ 
እንድትሰራ ጥንካሬን ሰጥቷታል። 

አሁን ግን ከደረሰባት ችግር አንጻር እንደቀድሞው 
ወንደላጤ ቤት አትሰራም። ቤተሰብ ያላቸው ሰዎች 
ምርጫዎቿ ናቸው። ከዚያም ባሻገር ጠዋትና ማታ 
ላይ ሁለተኛው ሥራዋ  አድርጋ ከደንብ አስከባሪዎች 
ጋር መሯሯጥ ቢኖረውም የመንገድ ላይ የልብስ ማዞር 
ሥራ ትሰራለች። በዓላት ባሉበት አካባቢዎች ላይ 
እየተዘዋወረችም ትሸጣለች። በዚያ ላይ ትልቁ ልጇ 
ተማሪ ቢሆንም  በትርፍ ጊዜው ሊስትሮ እየሰራ ገንዘብ 
ይሰጣታል። በዚህም ቤቷ ሙሉ ባይሆንም ባላት ነገር 
ደስተኛ ነች።

ለምለም ቫይረሱ እንዳለባት ካወቀች በኋላ  በብዙ 
መንገድ ህይወቷ ፈታኝ ሁኔታ ውስጥ ገብቷል። አንዱ  
በጤንነት ለማቆየትና ቫይረሱ በጤና ላይ ሊያስከትል 
የሚችለውን ጉዳት ለመቀነስ የተመጣጠነ ምግብ 
አስፈላጊ መሆኑ ነው። ለእርሷ ይህንን ማግኘቱ በፍጹም 
የማይታሰብ ነበር። ምክንያቱም ለእርሷ ቀርቶ ለልጆቿ 
የምታበላው አልነበራትም። እናም ለእኔ የሚለውን ትታ 
ለልጆቿ ትመግባለች።  ይህ ደግሞ መድሀኒቱን በባዶ ሆዷ 
እየወሰደች እንድትቆይም አድርጓታል።  

 ‹‹እኔ በሽታዬን ተቋቁሜ እነርሱን ላሳድግ›› በሚል 
መድሀኒቱን መውሰድ ብትጀምርም መድሀኒቱን ያለ 

ምግብ የምትወስድበት አጋጣሚ ብዙ ነበር፡፡ ምክንያቱም 
እናት መሆን ከባድ ነው። ታማሚ መሆንም ይብሳል።  
በእናትነት ወገን ሲታይ ከራስ በፊት ልጆች ይቀድማሉ። 
ከህመም አንጻር  ምግብ ሳይበሉ መድሀኒት መዋጥም 
አይቻልም።  እናም ልጆቼን ሳስቀድም ሕመሜን 
አልቻልኩትም ነበር።  ለልጆቼ ወይስ ለራሴ የሚለው 
ግራ አጋብቶኝ ዓመታትን አሳልፌያለሁ።  አሁን ይሄ 
ተለውጧል። ኑሮ ውድ ቢሆንምና የቤት ኪራይ 
ቢያጨናንቀንም ሁላችንም በልተን እናድራለን›› ትላለች።

‹‹ እስክሞት ድረስ ለልጆቼ ደስታ እሰራለሁ›› 
የምትለው ለምለም፤ በኤች አይቪ መያዝ  ሰው እንደቀላል 
ማየት እንደሌለበት ትመክራለች። አሁን የተሻሉ ነገሮች 
ቢኖሩም የህይወት ፈተናው ግን  አሁንም ከባድ መሆኑን 
ታስረዳለች፡፡  መገለልና መድሎ ማድረግ  አሁንም 
አልቀረም፡፡ ከዚህ ቀደም የነበረው የግንዛቤ ማስጨበጥ 
ሥራ ጭምር የለም። እናም በሽታው ሕይወታችንን 
ሳያመሰቃቅለው እንንቃ መልዕክቷ ነው።  

ባለፈው ዓመት የዓለም ኤች አይቪ ኤድስ ቀን 
በተከበረበት ወቅት የዓለም የጤና ድርጅት ባወጣው 
መረጃ እንዳመላከተውም፤ በኢትዮጵያ ውስጥም ፀረ 
ኤችአይቪ ህክምናው በመስፋፋቱ በተሐዋሲው የተያዙ 
ሰዎች ቁጥር ቢቀንስም በአሁኑ ሰዓት 622 ሺህ 326 
ሰዎች ኤችአይ ቪ በደማቸው እንደሚገኝ መረጃዎች 
ያሳያሉ። ከእነዚህ ውስጥ 480ሺ827ቱ የፀረ-ኤችአይ 
ቪ መድሀኒት ይወስዳሉ። በዚህም የተጠቃሚው ሽፋን 
77ነጥብ2 ከመቶ ደርሷል። ቀሪዎቹ ከቦታ ርቀት እስከ 
የአገልግሎት አቅርቦት ተደራሽነት ችግር ምክንያት 
የአገልግሎቱ ተጠቃሚ አልሆኑም። በመሆኑም ይህንን 
አስተሳሰብን በመቀየርና ተደራሽነትን በማስፋት ለውጥ 
ማምጣት ያስፈልጋል። 

  ‹‹ ልጆቼን ልምረጥ ህመሜን?››  
- ወይዘሮ ለምለም እሸቱ 

ነፃ ሃሳብ
አዲስ ዘመን    ሐሙስ ኅዳር 22 ቀን 2015 ዓ.ም

ፖለቲካ እና ልዩ ልዩ 

 አዜብ ከአዲስ አበባ

   ውድ አንባቢያን በጽሁፌ አንድ ሀሳብ ላጋራችሁ 
ስል አስቀድሜ የምገልጸው ነገር ቢኖር የማንበብ ልምድ 
ካልሆነ በቀር ምንም አይነት የመጻፍ ተሳትፎ ሆነ ልምድ 
ስለሌለኝ  በጸሁፌ ላይ ለሚታየው አቅም ማጣት ወይም 
ቅሬታ አስቀድሜ ይቅርታ እጠይቃለው፡፡ዋናው ነጥብ 
በግሌ የተሰማኝን ስሜት አልያም ሀሳቤን በመረዳት 
ጉዳዩን እንደዜጋ ከዛም እንደአገር ያለው ጥቅም ላይ 
እንማከርበት የሚል ነው፡፡

  ለጽሁፌ መነሻ የሆነኝ ነጥብ ጥቅምት 24 ቀን 
2015 ዓ.ም በክቡር ጠቅላይ ሚኒስትር ዶክተር ዐቢይ 
አሕመድ የተበሰረው የሌማት ትሩፋት መርሀ ግብር 
ነው፡፡ይኽው መርሃ ግብር በክቡር  ጠቅላይ ሚኒስትሩ  
ሲገለጽ  በውስጤ በማመላለስ ከማውጣቸው 
ከማወርዳቸው ሀሳቦች  (ጉዳዮች ) አንዱ በመሆኑ  
ልክ እራሴ የተነፈስኩ ያህል ተሰምቶኛል። ለዚህም 
ለክቡር ጠቅላይ ሚንስትሩን ከፍ ያለ ምስጋና ለማቅረብ 
እወዳለሁ፡፡

ኢትዮጵያ አገራችን ያላትን መልከ ብዙ ሀብት 
ለመቁጠርም ሆነ ለመግለጽ አልሞክርም፡፡ይልቁንም 
በስራም ሆነ በተለያየ ምከንያት በተንቀሳቀስኩ ቁጥር 
የማየው ይኸው ተቆጥሮ የማያልቀው መልከ ብዙ ሀብቷ 
በውስጤ ከፈጠረው  ስሜት «ይህ ሁሉ ሀብት እያለ  ደሃ 
መባል ለምን» የሚለው ቁጭት  ከሚያነሳቸው አንዱ  
የሌማት ትሩፋት መርሀ ግብር አካል የሆነው የእንስሳት 
ሀብታችን ነው፡፡

ሁላችንም እንደምናውቀው ኢትዮጵያ በቀንድ 
ሀብቷ ከአፍሪካ አንደኛ ደረጃ ላይ ብትገኝም ዜጎቿም 
ሆነ አገሪቱ ከዘርፉ የምታገኘው ጥቅም የማይመጣጠን 
ይልቁንም ከፍ ያለ ብክነት የሚታይበት አንዱ የእንስሳት 
እርባታ ዘርፍ ነው፡፡ለዚሁ ማሳያ የሚሆን ብዙ ነጥቦችን 
መዘርዘር  ቢቻልም አንዱ እና ትልቁ ማሳያ ብዬ 
የማነሳው አገሪቱ  በውጪ ምንዛሬ የምትገዛው የዱቄት 
ወተት /ፎርሙላ/  ነው፡፡

   የእንስሳት ተዋጽኦ በምግብ ይዘቱ /Nutrition 
Value/ እድሜ ሳይለይ ለሰው ልጅ ከሚያስፈልጉ 
መሰረታዊ የምግብ ፍጆታ አንዱ ነው፡፡ይሁንና ”ጽድቁ 
ቀርቶ… ” እንደሚባለው እንኳን ለአዋቂው ለልጆቻችን 
በቀን አንድ ብርጭቆ ወተት ለመስጠት አቅማችን 
እንደ አቀበት መንገድ እየተፈተነ ይገኛል፡፡ለዚህ ችግር 
በመርሀ ግብሩ አቅም በማበጀት እና ጠንካራ መሰረት 
በማስያዝ፤ በጋራ በአብሮነት ቅብብል ከሰራንበት 
ውጤቱ እጅግ ከፍ ያለ እንደሚሆን ጽኑ እምነት አለኝ፡፡

ለዚህም   ከመነሻው   የባንኮች ተሳትፎ አስፈላጊ 
ነው፡፡“አንድ ላም ለአርሶ አደር እማወራ” በሚል መርህ 
አርሶ አደር እማወራዎችን በኢኮኖሚ አቅማቸው 
በሶስት ከፍለን ልናያቸው እንችላለን፡፡

1ኛ. የተሻለ የኢኮኖሚ አቅም ያላቸው አርሶ አደር 
እማወራዎችን 

2ኛ. መካከለኛ የኢኮኖሚ አቅም ያላቸው አርሶ 
አደር እማወራዎችን

3ኛ. አነስተኛ የኢኮኖሚ አቅም ያላቸው አርሶ አደር 
እማወራዎችን በማድረግ የሁሉንም ጉዞ ወደ ከፍተኛው 
የኢትዮጵያ ከፍታ የሚያደርሰን ይሆናል፡፡

 በሶስተኛ ደረጃ ላይ ያሉት አርሶ አደር እማወራዎችን 
በባንክ ብድር   አንድ የወተት ላም እንዲኖራቸው 
ማድረግ፡፡በመቀጠል ሁለተኛ ደረጃ ላይ ያሉ  አርሶ 
አደር እማወራዎች የወተት ምርቱን ከሶስተኛ ደረጃ 
ላይ ካሉ  እማወራዎች  በማሰባሰብ ወደ ማቀነባበሪያ 
ማምረቻ ተቋም እንዲያቀርቡ እንዲሁም አንደኛ ደረጃ 
ላይ ያሉ አርሶ አደር እማወራዎች ደግሞ የእንስሳት መኖ 
አምራች እና አቅራቢ እንዲሆኑ ማስቻል፡፡

ይህ  በአብዛኛው  ሊከናወን የሚችለው  በገጠር 
ወይም ከከተማ በቅርብ ርቀት ላይ ባሉ የገጠር አካባቢ 
በሚገኙ እማወራዎች ነው፡፡  ምርቱም  በቅርብ 

ወደሚገኘው አማካይ ከተማ  የሚሰራጭ ይሆናል። 
የአምራች ተቋሙም  የተለመደው አይነት ተቋም ሳይሆን 
በዚያው በከተማ ነዋሪዎች በአክሲዮን ማህበር /share 
company/ በጋራ የሚመሰረት   ሊሆን ይገባል፡፡

 ሀሳቤን ግልጽ እንዲሆን አንድ ማሳያ ላስቀምጥ 
እናም ወደ ባሌ ዞን ልውሰዳችሁ የባሌ ዞን ለዚህ 
መርሀ ግብር ምድሩም አየሩም የተስማማ ነው። እናም 
መነሻችንን ጎባ ከተማ እናደርጋለን፡-

1.	 ጎባ ከተማ ላይ አንድ ማምረቻ ተቋም፣ 
በማድረግ በጎባ ከተማ ዙሪያ  የገጠር መንደሮች ከላይ 
ባስቀመጥነው ሰንሰለት መሰረት የተሰበሰበውን ምርት 
በማምረት ለጎባ እና ለሮቤ ከተማ ነዋሪዎች ምርቱን 
ማቅረብ ይቻላል፡፡

2.	 ዲንሾ ከተማን አማካይ በማድረግ በዙሪያዋ 
ካሉ የገጠር መንደሮች የሚሰበሰበውን ምርት በማምረት 
በተጨማሪነት ለሮቤ ከተማ ነዋሪች ማቅረብ ይቻላል፡፡

3.	 አዳባ- ዶዶላ ከተማን ማዕከል በማድረግ 
ለሻሸመኔ ከተማ ነዋሪ ምርቱ ማቅረብ ይቻላል፡፡

4.	 አሰሳ ከተማን ማእከል በማድረግ በአሳሳ 
ዙሪያ ከሚገኘው የገጠር መንደሮች ምርቱ  በማሰባሰብ 
እና በማምረት ለሻሸመኔ ከተማ ነዋሪ በተጨማሪነት 
ማቅረብ ይቻላል፡፡

5.	 ሳጉሬ ከተማ ማእከል በማድረግ በዙሪያው 
ከሚገኘው የገጠር መንደሮች እንዲሁም  በቆጂ ከተማን 
ተጨማሪ የምርት ማሰባሰቢያ ማእከል በማድረግ 
እና የቢላሎን ምርት ጨምሮ የሚሰበሰበውን ምርት 
በማምረት ለአሰላ ከተማ ነዋሪ ማቅረብ ይቻላል፡፡

   በሁለት ጉዳዮች ወደ ኋላ ወደ ጎባ ከተማ 
ልመልሳቹ አንደኛው ጉዳይ ከጎባ ከተማ በቅርብ ርቀት 
የሚገኘው ባሌ (ሳነቴ) ፓርክ የቀይ ቀበሮ ህልውና 
ጉዳዩን አያይዤ የማነሳው ይሆናል፡፡ብዙ ምክንያቶች 
ቢገለጹም ፓርኩ ከከተማው በቅርብ ርቀት በመገኘቱ 
የዱር እንስሳቱ በተለይም የቀይ ቀበሮ ህልውና አደጋ 
ላይ ወድቋል፡፡

የእንስሳቱንም ሆነ የፓርኩን ህልውና ለመታደግ 
ቀደም ሲል አንደኛ ደረጃ ላይ የተቀመጡትን 
እማወራዎች ከእንስሳት መኖ ማምረት በተጨማሪ የደን 
ልማት ስራ እንዲሰሩ ማድረግ ያስፈልጋል፡፡በገንዘብ 
አቅም ሆነ በእውቀት በማብቃት ዘርፉ ያለውን ዘርፈ 
ብዙ አቅም በሚገባ በመረዳት በደን ልማት አካባቢን 
በመጠቀም ከዛም ሌላ የገቢ ምንጭ እንዲሆን በማድረግ 
በዘላቂነት ከተፈጥሮ ጋር ተከባብሮ የሚኖር ማህበረሰብ 
መፍጠር ይቻላል፡፡ 

ሁለተኛው ጉዳይ ከጎባ ከተማ በመነሳት ወደ 
ባሌ ሮቤ በማቅናት ከባሌ ሮቤ ወደ አርሲ ሮቤ 
የሚወስደውን መንገድ ይሆናል፡፡የመንገድ /መሰረተ 
ልማታችን ላይ ተገቢውን ስራ በመስራት አጋርፋ ከተማ 
እና አዴሌ ከተማ ላይ ከላይ በተጠቀሰው ሰንሰለት 
መሰረት ማእከል በማድረግ በጣም በቅርብ ርቀት 
ምርታችን ለአዳማ ከተማ ማቅረብ ይቻላል፡፡

በተጨማሪም አሰላ - አዳማ መስመር ላይ ጎንዴ 
ከተማን ማዕከል በማድረግ በዙሪያም ከሚገኙት 
የገጠር መንደሮች እንዲሁም የወንጂ ስኳር ፋብሪካ 
ተረፈ ምርትን በመጠቀም የሚገኘውን ምርት አቅም 
ከፍ በማድረግ ተጨማሪ ምርት ለአዳማ ከተማ ነዋሪ 
ማቅረብ ይቻላል፡፡

በተመሳሳይ ሞጆ እና ደብረዘይት ከተሞች ተጠቃሚ 
የሚሆኑበትን ሥራ እንዳለ ሆኖ የመዲናችን አዲስ አበባ 
አቅርቦት እንመለከታለን፡፡እዚህ ላይ ፍላጎቱና አቅርቦቱ 
እጅግ የተራራቀ ቢሆንም በከተማዋ ዙሪያ ከላይ 
በተገለጸው ሰንሰለት መሰረት ለምርት እና አቅርቦት 
ሂደት ተጨማሪ ተፎካካሪ መሆን ያስፈልጋል፡፡

ሂደቱንም በመገናኛ ብዙሀን ሽፋን በመስጠት /
ቢዝነስ ዘገባ/ በየእለቱ በመዝገብ ይህኛው ተቋም 

ይህንን ያህል ምርት በማሰባሰብ ይህንን ያህል ምርት 
ለተጠቃሚ ማቅረብ  ችሏል በማለት ጤናማ የሆነ 
የንግድ ፉክክርና ቁጥጥር እንዲሰርጽ ማድረግ 
ይጠበቃል፡፡

በተመሳሳይ ሂደት ይርጋለም ከተማን አማካይ 
በማድረግ በቅርብ ርቀት ከፍ ያለ ምርት ለሀዋሳ ከተማ 
ነዋሪ ማቅረብ ይቻላል፡፡ቀደም ሲልም እንደጠቀስኩት 
ይሄን ለማሳያ  ያሀል ያቀረብኩት እንጂ በሁሉም 
የአገራችን ክፍል አቅም እና ሀብቱ እንዳለ ልብ ሊባል 
ይገባል፡፡

በመጨረሻም  የባንኮችን ተሳትፎ ከእማወራዎች 
ጋር ያስተሳሰርኩበት ነጥብ ልዘርዘር እና ላብቃ 
የኢትዮጵያ እናቶች ጥንካሬን በቃል ለመግለጽ ብቸገርም 
በዚህ መርሀ ግብር ከቃል ባለፈ ትጋት ጥንካሬያቸው 
ዋጋ ያገኛል የሚል ጽኑ እምነት አለኝ፡፡አንዲት ጠንካራ 
እና ትጉህ እናት በኢኮኖሚ አቅም ሲኖራት፡
• በራሷ የምትተማመን ሚስት እንዲሁም እናት 

ትሆናለች በዚህም በራሷ ማቀድ በራሷ መወሰን 
ትችላለች፡፡

• ከራሷ አልፋ የቤተሰቧን አመጋገብ፣ የትምህርት፣ 
ጤና፣ አለባበስ እንዲሁም የተለያዩ የማህበራዊ 
ተሳትፎዎች በፕሮግራም መምራት ትችላለች፡፡

•  በእለት ተእለት ክንውን ውስጥ በመትጋት ለልጆች 
የስራ ፍቅርን /ስራን ማክበር/ እንዲሁም ከፍ ሲል 
ባሉበት ቦታ በመሆን ሰርቶ ማግኘት እና መለወጥ 
መቻልን ታስተምራለች፡፡በተጨማሪም በአካባቢዋ 
የሰላም የልማት በተለይ የአብሮነት ተግባራት ላይ 
ከፍ ያለ ውጤት ማምጣት ትችላለች፡፡

• በሌላ በኩል እንደማኅበረሰብ ስንመለከት ወደ 
ከተማ የሚፈልሰውን ህዝብ ቁጥር ባያስቆም 
እንኳን ቁጥሩን የመቀነስ አቅም ይኖረዋል፡፡የስራ 
እድል ይፈጥራል፡፡

•   ዜጎች ባሉበት ቦታ ሆነው የመስራት ብሎም 
የማደግ አስተሳሰብ እንዲኖራቸው ያደርጋል፡፡

•  የተረጋጋ ማህበረሰብ መፍጠር ያስቻላል፡፡እንዲህ 
አይነት ማኅበረሰብ ሁልጊዜ ከመንግስት የሚጠይቅ 
እና የሚጠብቅ ሳይሆን ባለበት ቦታ በመሆኑ በራሱ 
አቅም የራሱ መሰረታዊ ፍላጎት ማሟላት ተቋማትን 
መገንባት ይችላል፡፡

•  ለምሳሌ ከመንግስት ኤሌክትሪክ መስመር 
ቢዘገራለት ወፍጮ ቤት እንዲከፈትለት ግን 
አይጠብቅም። 

• መንገድ ቢሰራለት የትራንስፖርት የመጓጓዣ 
አቅርቦትን አይጠይቅም፡፡አቅሙን በማጎልበት 
የልጆቹን  ፍላጎት/የነገው ትውልድ/ ፍላጎት 
ማሟላት ይችላል፡፡በዚህም የዜግነት ግዴታውን 
መወጣት ያስችለዋል፡፡

•  ጤናማ እና ህጋዊ መሰረት ያለው (ከመነሻው 
የሚታወቅ) የገበያ ስርአት መፈጠር ያስችለናል፡፡

• የገቢ (የሀብቱ) ምንጩ የሚታወቅ ዜጋን ማፍራት 
ያስችለናል፡፡

• በተደጋጋሚ የሚፈጸመውን የጾታ ጥቃት ወንጀል 
ድርጊት ለመግታት ያስችለናል፡፡የጾታ ጥቃት 
የወንጀል ድርጊቶች የሚፈጸሙት ከግንዛቤ 
እጥረት/ ህግን ካለማወቅ/ የተነሳ የሚፈጸሙ 
ወንጀሎች አይደሉም ፡፡ይልቁንም ግንዛቤ 
ባላቸው ነገር ግን የኢኮኖሚ አቅምን/ ኢኮኖሚ 
ጥገኝነት/ በማስታከክ መሄጃ የላትም የምትበላው 
የምትጠጣው ልጇን የምታሳድግበት አቅም የላትም 
በሚል ምክንያቶች የሚፈጸሙ ጥቃቶች እና 
የወንጀል ድርጊቶች ናቸው፡፡
 በመሆኑም  እናቶቻችን እና እህቶቻችን 

መብታቸው ተጠብቆ ከራሳቸው አልፎ በአገራቸው 
የኢኮኖሚ አቅም ላይ የራሳቸውን አበርክቶ እንዲወጡ 
ያስችላል፡፡ለዛሬ አበቃሁ፡፡

የእኔ ሃሳብ ለሃገሬ

ሁላችንም እንደምናውቀው 
ኢትዮጵያ በቀንድ ሀብቷ 
ከአፍሪካ አንደኛ ደረጃ ላይ 
ብትገኝም ዜጎቿም ሆነ 
አገሪቱ ከዘርፉ የምታገኘው 
ጥቅም የማይመጣጠን 
ይልቁንም ከፍ ያለ 
ብክነት የሚታይበት አንዱ 
የእንስሳት እርባታ ዘርፍ 
ነው

ይህ ቦታ 
ለማስታወቂያ ክፍት ነው!ስፖርት

አዲስ ዘመን

ሐ
ሙ

ስ
ታሪክና ድል የተገጣጠመላቸው የቴራንጋ አንበሶች 

ቦጋለ አበበ

የአፍሪካ ብሔራዊ ቡድኖች በኳታሩ የዓለም ዋንጫ 
በድራማዊ ክስተቶች የታጀቡ ጨዋታዎችን ለዓለም 
ሕዝብ ማስኮምኮም ቀጥለዋል። የቴራንጋ አንበሶች በሁለት 
ደቂቃዎች ልዩነት ደስታና ቁዘማን ያፈራረቀ ድራማዊ 
ክስተት ባስተናገደው ጨዋታ በወሳኙ ፍልሚያ ኢኳዶርን 
2ለ1 በመርታት 16ቱን የተቀላቀሉ የመጀመሪያዎቹ አፍሪካዊ 
ቡድኖች መሆን ችለዋል። ይህም ከሃያ ዓመት በፊት በዓለም 
ዋንጫ የሰሩትን የማይረሳ ታሪክ የሚደግሙበትን ጎዳና 
እንዲደግሙና ያለፈውን ዓለም ዋንጫ ቁጭት በጣፋጭ 
ድል መወጣት ችለዋል።

የቴራንጋ አንበሶች በዓለም ዋንጫ ሲሳተፉ የዘንድሮው 
ለ3ኛ ጊዜ ሲሆን ለመጀመሪያ ጊዜ የተሳተፉበት እኤአ 
የ2002 የጃፓንና ኮሪያ የዓለም ዋንጫ የሩብ ፍጻሜ 
ተፋላሚ የሆኑበት አጋጣሚ ወርቃማ ታሪካቸው ነው። 
የማይረሳው የሴኔጋል ብሔራዊ ቡድን ድንቅ ስብስብ 
በዚያ ዓለም ዋንጫ የመጀመሪያ ጨዋታው ሳይጠበቅ 
ቻምፒዮን የነበረችው ፈረንሳይን ጨምሮ ዴንማርክ፣ 
ዩራጓይና ስዊድንን በማሸነፍ ዓለምን አስደምሞ በሩብ 
ፍጻሜው ጨዋታ እስከ ተጨማሪ ሰዓት ተፋላሚነት ደርሶ 
አስደናቂው ጉዞ በቱርክ ተገቷል። 

የቴራንጋ አንበሶች ለ2ኛ ጊዜ በተሳተፉበት ያለፈው 
የሩሲያ የዓለም ዋንጫም በፊፋ ያልተለመደ ህግ ረጅም 
ለመጓዝ እድለኛ አልነበሩም። በዚያ የዓለም ዋንጫ 
የቴራንጋ አንበሶች ከምድብ ጨዋታቸው ለማለፍ ከጃፓን 

ጋር ተመሳሳይ ነጥብና ግብ ይዘው እኩል በመሆናቸው 
ፊፋ የሚያልፈውን ቡድን የለየው ባልተለመደ የስፖርታዊ 
ጨዋነት ህግ ነበር። በዚህም ሴኔጋል በስድስት ቢጫ 
ካርዶች ወደ ቀጣዩ ዙር ማለፍ ሳትችል ቀርታለች። ጃፓን 
አራት ቢጫ ካርድ ብቻ የተመዘዘባት በመሆኑ በተሻለ 
ስፖርታዊ ጨዋነት ሴኔጋልን ጥላ ከምድቧ ለማለፍ በለስ 
ቀንቷታል። ይህም ሴኔጋልን በዚህ ምክንያት ከውድድር 
የተሰናበተች በታሪክ የመጀመሪያዋ አገር አድርጓታል።

በዚህ የቴራንጋ አንበሶች የእግር ኳስ ታሪክ ውስጥ 

መዘንጋት የሌለበት አንድ ሰው አለ። አሰልጣኙ አሊው 
ሲሴ፣ ቡድኑን እኤአ ከ2015 ጀምሮ በማሰልጠን ላይ 
የሚገኘው የ46 ዓመቱ ሰው ሲሴ የቴራንጋ አንበሶች 
በዓለም ዋንጫ ዓለምን ሲያነጋግሩ የቡድኑ አምበል ነበር። 
የቴራንጋ አንበሶችን መምራት ከጀመረ ወዲህም 2019 እና 
2021 የአፍሪካ ዋንጫ ለፍጻሜ ተፋላሚ አድርጎ ያለፈውን 
አፍሪካ ዋንጫ ምዕራብ አፍሪካዊቷ አገር ለመጀመሪያ ጊዜ 
ስታነሳ ቁልፉ ሰው በመሆን ሕያው ታሪክ ሰርቷል።

“ዝምተኛው አንበሣ” የሚል ስያሜን የደረበው 
ሲሴ የቴራንጋ አንበሶች ኩራት ነው። አሊዩ ሲሴ ሁሌም 
አገሩ በፈለገችው ጊዜ ከፊት የሚገኝ፣ በተጨዋችነትም 
በአሰልጣኝነትም ሌሎች ጎልተው እንዲወጡና አገሩ 
ደምቃ እንድትታይ በዝምታ ውስጥ ቁልፍ ሚናን የሚወጣ 
በጨለማ የሚያበራ ጥቁር አልማዝ ነው።

ሲሴ በኳታሩ ዓለም ዋንጫ ምንም እንኳን የቡድኑ 
ኮከብ ሳዲዮ ማኔን በጉዳት አጥቶ ሁለት ጨዋታ በማሸነፍ 
ጥሎ ማለፉን የተቀላቀለ የመጀመሪያው የአፍሪካ ቡድንን 
በማሰልጠን  ታሪክ ሠርቷል። የሴኔጋል ምልክት የሆነው 
አልዩ ሲሴ የቴራንጋ አንበሶች ብቻ ሣይሆን ለአፍሪካ 
አሠልጣኞችም ኩራት ሆኗል። 

ሴኔጋል በጣፋጩ ድሏ ውድ ልጇንና የቀድሞ 
የብሔራዊ ቡድን አምበሏን የአሁኑ አምበል ኩሊባሊ 
ባስቆጠራት ሁለተኛ ግብ  አማካኝነት ባሰበችበት ጨዋታ 
ታሪክም ተገጣጥሟል።

ፓፓ ዲዮፕ በ2002 የዓለም ዋንጫ የመክፈቻ ጨዋታ 
ፈረንሳይን 1-0 ስትረታ የማሸነፍያውን ግብ ያስቆጠረ 

ተጨዋች ነበር። ይህ ታሪካዊ ኮከብ የቴራንጋ አንበሶች 
ኳታር ላይ ኢኳዶርን በመርታት ታሪክ በሰሩበት ተመሳሳይ 
ቀን ከሁለት ዓመት በፊት ኅዳር 20/2013 ዓ.ም ለረጅም 
ጊዜያት ታሞ በ42 ዓመቱ ሕይወቱ አልፏል። የቴራንጋ 
አንበሶች ይህን ኮከባቸውን ለማስታወስ የቡድኑ አምበል 
ኩሊባሊ  ሟቹ ፓፓ ዲዮፕ በብሔራዊ ቡድን ይለብሰው 
የነበረውን 19 ቁጥር የተፃፈበት የአምበልነት ባጁ ላይ 
አድርጎ ወደ ሜዳ ገባ። ተሳክቶለትም የማሸነፊያ ግቧን 
ከመረብ አሳርፎ የታሪክ ግጥምጥሞሹን አሳምሮታል።

አሰልጣኝ ሲሴ የቴራንጋ አንበሶች ወደ ጥሎ ማለፍ 
መግባታቸውን ተከትሎ ድሉን ለሳዲዮ ማኔ ሰጥቶታል። 
“ይህን ድል ለአገሩ ያልተለመደ ነገር ለሚሰራው እና 
በሚያሳዝን ሁኔታ እዚህ ለሌለው ሰው መስጠት 
እፈልጋለሁ፣ ይህም ሰው ሳዲዮ ማኔ ነው፣ ቡድናችን 
ለማንኛውም ተቀናቃኝ ቡድን ጥሩ ዝግጅት ያደርጋል። 
በጥሎ ማለፉ ከእንግሊዝ ጋር እንገናኛለን ለኛ ይህ 
አዲስ መድረክ ይሆንልናል፣ ወደ ጥሎ ማለፍ ደረጃ 
እንደምንሸጋገር እናውቃለን፣ ከትልቅ ቡድን ጋር መጫወት 
ከባድ ነው ነገር ግን የተለየ ዝግጅት እናደርጋለን፣ ሁሉም 
ቡድን ጥሩ ነው እነሱ በዓለማችን ላይ ምርጥ ቡድኖች 
ናቸው ስለዚህ ከየትኛውም ቡድን ጋር ለመጫወት ዝግጁ 
መሆን አለብን፣ አሁን የማሸነፍ ወይም የመሸነፍ ሁኔታ ነው 
ያለው ሁለተኛ እድል የለም ካሸነፍክ ታልፋለህ ከተሸነፍክ 
ወደ አገርህ ትሄዳለህ ስለዚህ ለጊዜው ትኩረታችንን 
በዕረፍት ላይ በማድረግ ለቀጣይ ጨዋታ ብቁ ለመሆን 
እንሰራለን” ሲልም ተናግሯል።

